
Таным табиғатында

Cағира ОДАНОВА,
Қазақ мемлекеттік қыздар педагогикалық

 университетінің доценті, ф.ғ.к.

ТІЛДІК ҮНЕМ ЗАңЫ

Қазіргі қазақ тіл білімінде тілдің ұлттық сипатын, ұлттық 
танымның, рухтың тілдегі көріністерін зерттеу бағытындағы 
еңбектер мол екені баршамызға мәлім. Ал ойлау мен тіл 
арасындағы байланыстың нәтижесінде туындайтын үнемдеу 
заңының тілдің жүйесіне, құрылымына және оның әр 
деңгейіне ықпалы – зерттеуді күтіп тұрған қазақ тіл білімінің 
маңызды  мәселелерінің бірі. Сонымен қатар үнемдеудің заң 
ретінде лингвистикалық мәртебесінің нақтыланбауы, тілде 
лингвистикалық заң, заңдылық, құбылыс ұғымдарының 
диффинициясы ажыратылмай жарыса қолданылып жүруі де 
бұл зерттеудің өзектілігін танытады. 

Қазіргі лингвистикалық зерттеулерге назар аударар болсақ, 
заң, заңдылық, ұғым, құбылыс, үдеріс, үрдіс деген бір-
бірінен ұғымдық айырмашылығы бар сөздер қатар, жарыса 
қолданылып жүргенін аңғару қиын емес. Бұл мәселе бүгінгі 
біздің нысанымыз – үнемдеу заңына да қатысты. Тілдік 
қолданыстағы осы жайтқа назар аудара отырып, үнемдеудің  
заңдық мәртебесін айқындап алуды жөн көрдік. Сонымен, 
үнемдеу заң ба, құбылыс па, үдеріс пе? 

Жалпы, лингвистикалық заң дегеніміздің өзі не? Оның 
сипаты қандай?

Энциклопедиялық сөздікте тілдік (лингвистикалық) заңға 
берілген анықтаманың жалпы мазмұны мынадай: «Тілдік 
заң, лингвистикалық заң — белгілі бір тілге, әр түрлі тілдерге 
немесе жалпы тілге тән ереже, заңдылық» [Большая советская 

энциклопедия. М., 39-т., 19-б.]. 
Лингвистикалық терминдерге арналған сөздіктерде тілдік 

заң деген ұғым былайша көрініс тапқан:
Қазіргі кезде тілдің ішкі заңдары ретінде төмендегі 

заңдар көрсетіліп жүр: аналогия заңы (сөйлеуде дыбыстарды  
үндестіру); тілдік дәстүрлер заңы (формаларды тұрақтанды-
руға ұмтылу); үнемдеу заңы; қайшылықтар заңы.

Аталған заңдар барлық тілге ортақтығымен ерекшеленеді. 
Бұл – бірінші белгісі.

Тілдік заңның екінші бір қасиеті – тұрақтылық. Белгілі бір 
тұрақты шарттар болғанда,  құбылыстардың қайталанып келуі, 
ондай құбылыстардың жиі-жиі орын алуы тұрақты түрде іске 
асқанда және сол арқылы тілдік құбылыстардың жиі болуы 
сол құбылысты заң дәрежесіне көтереді. Мысалы, тіліміздегі 
есімшенің өткен шақ (-ған, -ген) және көсемшенің өткен шақ 
(-а,    -е) тұлғаларының тілімізде тұрақты түрде барғанмын – 
барғам, келгенмін – келгем, бергенмін – бергем, жазғанмын – 
жазғам, барамын – барам, сүйемін – сүйем, жүремін – жүрем 
деген тұлғада қысқарып келуі тіліміздегі барлық етістікке тән 
және олардың тұрақты түрде осылай ықшамдалып қолданылуы 
үнемдеудің заң екенін нақтылай түседі. 

Үшіншісі – қолданыс жиілігі, нәтижесінде нормаға айналуы.  
Мысалы:  көсемшенің –а, -е тұлғаларынан кейін келетін жіктік 
жалғауының ІІІ жағының құрамындағы дауысты дыбыстардың 
ықшамдалып түсіріліп айтылуы да үнемдеу заңының жүзеге 
асқанын көрсетеді: жетеді – жетед, барады – барад, келеді 
– келед, қарайды – қарайд, жүреді – жүред, тұрады – тұрад, 
сызады – сызад, сүйеді – сүйед, көреді – көред, қалады – қалад. 
Бұл құбылыс та сөйлеу нормасында заңдылыққа айналған. 

Төртіншісі – диалектиканың даму заңдылықтарына 
сүйенетіндігі. Мысалы, қарама-қарсылықтың бірлігі мен күресі 
заңына сәйкес - күрделену мен ықшамдалу құбылыстары, 
дамудың спираль тәрізділігі сияқты диалектика заңдарымен 

тікелей байланысты.  
Заң – материалдық дүниенің негізгі белгілері мен даму үрді-

сін анықтайтын байланыстар мен қатынастардың жиынтығы, 
ал құбылыс – шындықтың сыртқы жақтарын көрсететін 
нақты жағдай, қасиет немесе үдерістер. Құбылыс үрдіске 
айналса, заңдылық тудырады. Кейде заңның нәтижесінде 
белгілі бір құбылыстар туындап жатады. Олай болса, бұл 
екеуінің байланысы – диалектикалық байланыс. Сондықтан да 
үнемдеу – заң, ал бұл заңмен байланысты құбылыс – ықшамдау 
құбылысы. Осы жерде үнемдеу заңының бесінші белгісі келіп 
шығады. Ол тілдегі сан алуан құбылыстар мен үдерістерді 
өзіне тәуелді ете алу қасиеті.

Осыған дейінгі зерттеулерде тілдегі кірігу, сіңісу, жылысу, 
дыбыстық үнемдеу, ықшамдалудың басқа да түрлері, 
үнемдеудің жекелеген түрлерін жеке-дара қарастырып келген 
жұмыстар – тіліміздегі үнемдеу заңының өзіндік үлкен 
орны бар, ірі заң ретінде танылуының бірден-бір дәлелі. 
Осыған дейінгі зерттеулер тілдегі бұрын құбылыс, ұстаным 
деп аталынып келген ұғымдарды заң ретінде қарастыруға 
толық мүмкіндік береді. Сондықтан үнемдеу заңының тілдің 
жүйесіне ықпалының нәтижесінде туындайтын тілдің ішкі 
заңдылықтары тілдің барлық салаларына қатысты (фонетика, 
морфонология, морфология, лексика, синтаксис) жүйеленген 
түрде, толық жинақталып, қарастырылып отырған мәселенің 
тіл ғылымындағы өзіндік үлкен салмағын көрсетеді.

Үнемдеу  адамның ойлау қабілетіне және қоғамның 
дамуына, танымның да өзгеруіне байланысты  болғандықтан, 
үнемдеу заңының күрделі табиғаты оның қыр-сырын ашуда, 
тілдегі көріністерін зерттеуде ерекше амал-тәсілдерді қажет 
етеді.  Үнемдеу   заңы антикалық дәуірдегі ойшылдардан бастап, 
қазіргі ғылымның әр түрлі саласындағы зерттеушілердің 
қызығушылығын туғызып келеді. Үнем заңының жүзеге 
асуының өзі тілдік философияға негізделеді. Тек қана тілдегі 

үнемделу ғана емес, кез келген құбылыстағы үнемдеулердің 
өздеріне тән ортақ белгілері, сипаттары болуы керек.

Үнемдеу заңы физиологиямен, психологиямен, таныммен 
байланысты. Бұл жан-жақтылық аталған мәселенің 
күрделілігінде ғана емес, мазмұнның ауқымдылығымен де 
түсіндіріледі. Үнемдеудің тілге ықпалының нәтижесінде 
маңызсыздану (деактуализация), мәжбүрлік, мәдениеттілік 
және т.б. логикалық категориялармен  бірге редукция, элизия, 
гаплология және т.б. тілдік заңдылықтармен астасып жатады. 
Сондықтан үнемдеу   заңы тіл білімінің функционалдық 
бағыттағы прагмалингвистика, паралингвистика, 
психолингвистика, когнитивті лингвистика, әлеуметтік 
лингвистика сынды салаларымен байланыстыра зерттеуді 
қажет етеді. 

Үнемдеу  заңының табиғаты күрделі болғандықтан, 
ғылымның әр саласында оның жекелеген қырлары ғана 
зерттеліп келеді. Қазақ тіл білімінде үнемдеу   заңы 
прагматикалық әдіс арқылы сөйлеудегі  субъект пен 
адресанттың позициясы тұрғысынан қарастырылса, әлеуметтік 
лингвистика бұл құбылыстың  рационалдық сөйлеу әрекетімен 
байланысын, когнитивтік лингвистика фрейм теориясымен,  
психолингвистика ақпаратты қабылдау мен беру ерекшеліктері 
және коммуникация теориясы тұрғысынан мән берілген.

Тілдің барлық деңгейінде көрінетін үнемдеу заңының 
нәтижелері мен салдары туралы айтылған пікірлер аталған 
заңның тілге ықпал етуіне себепші болған факторлардың бар 
екенін мойындайды. 

Тілдегі үнемдеу адам ойы мен санасында қалыптасқан, 
сөйлеушінің қарым-қатынас жасау барысында жұмсайтын 
энергиясының үнемделуін, ойды жеткізушінің құрылымдық 
жағынан қысқа әрі мағыналық, мазмұндық жағынан бай, 
өкпеден шыққан ауаның бірыңғай, біркелкі, бірдеңгейлестігін, 
сонымен қатар сол тілде сөйлеушінің тілінің әуезділігін, 

эмоцияны адамның қолданылу ыңғайына қарай бейімделуін 
қамтамасыз етеді және қарастырады. 

Тілдік үнемдеу құбылысының сөйлеуге қатысты екеніндей, 
сөйлеуші коммуникативті тұлға ретінде өз ойын тілдің барлық 
деңгейлеріне қатысты ықшамдап жеткізе алуына түрлі 
факторлар әсер етеді. Сондықтан бір ғана сөзге көп мағына 
сыйғызу арқылы   сөйлеушінің де, тыңдаушының да эмоциясы 
сол жағдайға байланысты болады. Оның өзі қаншалықты 
ықшамдалып айтылса, тыңдаушы да соншалықты тез түсініп, 
ойдың ықшам жеткізілуімен қатар уақыт үнемдеуге де септігін 
тигізер еді. Сонымен қатар осы жағдайда уақыт факторының да 
алатын орны ерекше. Себебі: үнемдеу заңының өзі – уақыттың 
үнемделуімен тығыз байланысты заңдылық.  

Тілдің дамуындағы үнемдеуді белгілі бір кезеңнің, дәуірдің 
ғана жемісі деп қарауға келмейді. Бұл құбылыс адамзат тілі 
пайда болып, дамуы белсенділік кезде пайда болған. Тіл пайда 
болған кезде тіліміз үнемделу заңдылығына жиі ұшырады 
деп айту қиындау. Себебі ол кезде тілде үнемдеуден гөрі 
өрістеу, қарқындап даму орын алды. Әрине, тілдің дамуы адам 
санасының өрістеуін негізге ала отырып қарыштады. Кез келген 
үнемдеуге ұшыраған сөздің табиғатын қарастыра отырып, 
оған дейінгі қолданылып келген белгілі бір тілдің заңды 
жалғасы ретінде, сол халық тілінің ерекшелігі ретінде көрініс 
тауып, өзі өмір сүріп отырған дәуірде белгілі бір тілдік аяда 
қолданылып, қызмет атқара отырып,  келесі бір кезеңге өзі өмір 
сүрген уақыттың айырмашылығы ретінде беріліп отыратын 
жалпы тілдің дамуымен байланысты болады. Осындай күрделі 
өзгертулер мен құбылысты басынан өткізе отырып, біздің 
дәуірімізге дейін жеткен үнемдеу заңдылығы бір кезеңнің 
құбылысы ретінде қарастырылмайды.

Тіл біліміндегі үнемдеу, оның табиғаты, үнемделу себебі, 
салдары, фонетика саласына тиесілі дыбыстардың үнемделуі, 
лексика саласындағы лексемалардың үнемделуі, морфология 

саласында қарастырылатын морфемалардың үнемделуі, 
синтаксистік үнемделулердің туындауына себеп болатын түрлі 
факторлар болады. Үнемдеудің сыры адамзатта ма, адамзат 
өмір сүріп отырған қоғамда ма, адамның психологиясында 
ма, жоқ әлде әлеуметтік жағдай ма, тілдің қолданылуындағы 
ұзақ уақыт па деген сұрақтар айналасында көп зерттеу қажет 
болады. Ол үшін, ең бірінші, үнемдеу заңына ұшыраған барлық 
ықшамдалу түрлерін жинақтап, оларды тілдік өзгерістеріне 
байланысты жіктеп, ықшамдалу үдерісінің факторларын 
анықтауға, айқындауға болады. Үнемдеу заңдылығының  
тіл білімінің барлық салаларына қатысы бар болғандықтан 
үнемделуге, жаңа сапа мен мазмұнға ауысуға, кей жағдайларда 
мағынасын өзгертпейтін, стильдік тұрғыдан жаңа сапаға, 
қасиетке ие болуына итермелеген жалпы адамзат тіліндегі 
үнемдеу заңының пайда болуына әсер етуші мына факторларды 
қарастырайық:

1. Физиологиялық фактор. Жалпы адамзат баласы тіліне тән 
қасиет – сөйлеуге кететін күшті барынша аз жұмсауға ұмтылу. 
Сөзді айтуға кететін физикалық қуатты үнемдеп жұмсауда 
барлық тілдер артикуляциясы мен акустикасы жағынан 
үйлесіп келуді көздейді. Бұл – әсіресе, агглютинативті тілдерге 
тән құбылыс. Дүние жүзі тілдерінің ішінде түркі тілдерінде 
дыбыстардың ықшамдалуы бұл құбылыстың тек үнемдеу 
заңымен ғана байланысты емес, сонымен қатар халықтың 
этногенезі мен глоттогенезіне тікелей қатысы бола тілде 
заңдылық ретінде қалыптасқандығын көрсетеді. 

Ғалым Е.Д.Поливанов түркі тілдеріндегі дыбыстардың 
үнемделуінің пайда болуына негіз болатын мынадай 
фонетикалық және физиологиялық құбылыстарды атайды: 
1) сөзді айтуға, дыбыстауға кететін энергияны үнемдеу;  2) 
дыбыстауға кететін күшті (қуатты) мейлінше аз жұмсау; 3) 
үйлесімділікке ұмтылу; 4) әуезділікке ұмтылу; 5) дыбыстардың 
өзгеруге табиғи бейімділігі; 6) тілдік жүйені жетілдірудің ішкі 

қажеттілігі; 7) фонемаларды функционалдық сипатына қарай 
саралау; 8) дыбыстардың артикуляциялық орынын өзгертуі;      
9) бір дыбыстық кешендегі дыбыстардың позициялық жағдайы; 
10) өзгеретін дыбыстың белгілі бір дыбыстардың қоршауында 
келуі; 11) екпін; 12) әлеуметтік орта; 13) географиялық 
жағдайдың өзгеруі; 14) тілдердің бір-бірінен ажырасуы; 15) 
тілдердің бір-бірімен тоғысуы және т.б. [Факторы фонетической 
эволюций языка как трудового процесса // Статьи по общему 
языкознанию. М., 1968, 63-б.]. 

2. Психологиялық фактор. Психологиялық фактордың 
үнемдеу заңын нақтылай түсетін бірінші құбылыстары – сөз 
жұту, үнсіз қалу. 

Үнемдеу заңынан туындайтын сөз жұту құбылысы жеке 
адамның психикалық жай-күйіне байланысты болмақ. 
Сөйлеушінің сөйлеу актісіндегі сөздерінің жұтылуы түрлі 
психологиялық жағдаятқа байланысты екенін төмендегі 
түрлі сезім мен көңіл-күйдің өзгерісінен пайда болатын 
психологиялық жай-күйлердің әсерін анықтауға болады. Сөз 
жұту, психологиялық жай-күйге («қорқу», «толқу», «өкіну», 
«ашулану», «сенімсіздік», «үнсіз қалу») бейвербалды амал-
дарды жатқызуға болады.

Үнсіз қалу. Айтар сөздің кейбір бөліктері жазуда әдейі, 
мақсатты түрде сыртқа шығарылмай, көп нүкте арқылы 
беріледі. Мәтінде кейіпкердің айтайын деп тұрған сөзін оқырман 
айтқызбай-ақ саналы түрде түсінеді. Айтылмайтын, хатқа 
түсірілмейтін сөздер екі түрлі жағдайда беріледі: біріншісі, көп 
нүкте арқылы; екіншісі басқы әріптерінің берілуі арқылы кей 
жағдайда басқы әріптері мен соңғы әріптері беріліп, ортасында 
көп нүктенің қойылуы арқылы да беріледі. 

3. Экстралингвистикалық фактор.
Экстралингвистикалық факторда тілге қоғамның, қоғамда 

болып жатқан тарихи, саяси жағдайлардың тілге әсері 
қарастырылады. Е.Д.Поливанов үнемдеу мәселелерін тілдің 

лексика, фонетика, орфоэпия, грамматика, графика салаларында 
қарастырып, оны қысқарумен (сөз тудырудағы жаңа тәсіл 
ретінде танылатын қысқарған сөздер) байланыстырады. Ғалым 
үнемдеу заңының негізі әлеуметтік (адамға тән жалқаулық), 
психофизиологиялық (мүмкіндігінше дыбыс жасаушы орган-
дар қызметін қысқарту, мысалы: ауыз, ерін, т.б. қозғалысы) 
факторларда жатқандығын көрсетеді [90-113-б.]. 

4. Лингвистикалық фактор. Үнемдеу заңын тудырушы 
факторлардың ішіндегі ең өнімдісі де осы – лингвистикалық 
фактор. Тілдің әр саласына қатысты көрінетін үнемдеу заңы 
фонетикада, лексикада, морфонологияда, морфологияда және 
синтаксисте көп байқалады. Осы тіл деңгейлеріндегі көріністер 
лингвистикалық фактор аясында қарастырылады.

Үнемдеу заңы – тіл атаулыға ортақ әмбебаптығымен, тіл 
деңгейлердің барлығын қамтитын жүйелілігімен, пайда болу 
себептерінің әр алуандығымен, тұрақтылыққа негізделетін 
нормалық сипатымен ерекшеленетін айырықша заң. Тілдер 
табиғатындағы түрлі ерекшеліктерге қарамастан тілдік 
деңгейлерде тұтастай танылатын үнемдеу заңдылығы – 
ғалымдардың назарын аударып отырған ірі тілдік құбылыс.  
Бұл мәселе әлі де тереңдей зерттеуді қажет етеді.

Резюме
В статье рассматривается лингвистический характер закона 

экономии на казахском языке и влияющися факторы на них. 
Закон экономии в языкознании рассматривается как одна из 
основных причин развития и изменения языковой системы.

Resume
This article discusses the linguistic character of the law of 

economy in the Kazakh language and the factors which may 
influence them. The law of economy in linguistics is regarded as 
one of the main reasons for the development and changes in the 
language system.

Көкейкесті көзқарас

Бейбіт ЖӘЛЕЛҰЛЫ,
Абай атындағы ҚазҰПУ-дың 

Әдебиеттану және тіл білімі 
ғылыми зерттеу институтының

 ғалым хатшысы,
ф.ғ.к., доцент.

ТІЛ БАСЫМДЫҒЫ,   
ПӘРМЕНДІЛІГІ ЖӘНЕ  
ҚОҒАМДЫҚ ҚЫЗМЕТІ

Ата-бабамыздан мирас болып жеткен баға жетпес асыл 
мұраларымыздың бірі де бірегейі – ана тіліміз екені ақи-
қат. Тіл – елдің ұлттық мақтанышы, асыл қазынасы. Ана 
тіліміздің тұғыры мықты, іргетасы берік болуын көздеп 
мақсатты іс-әрекеттерге бару – әрбір қазақтың, тіпті әрбір 
қазақстандық азаматтың Отан алдындағы жауапты міндеті.

Қазір дүниежүзі елдері жаһандану дәуірін бастан кеші-
ріп жатыр. Біз де әлемдік өркениеттің заманауи жетістікте-
рін өзімізге қабылдай отырып, әлемдік даму жолына 
түсуге ұмтылыс жасап жатырмыз. Дегенмен, жаһандану 
дәуірінде де ұлттық рухани құндылықтарымызды 
қадірлеп, бағалай алуымыз қажет-ақ. Әсіресе, солардың 
барлығының ең маңыздысы болып саналатын әрі егемен 
еліміздің мемлекеттік тілі ретінде қазақстандық қоғамды 
бір мақсатқа ұйытуға тиісті қазақ  тілінің мәртебесін 
көтеру – бүгінгі күннің аса маңызды мәселесі.

Тіл – ұлт болмысының бір көрінісі. Ұлттық ой-сананың 
өлшемі, сондықтан да ұлттық тіл мен ділдің бір-бірімен 
байланысы өте күрделі. Бұл байланыстың қыр-сырын 
танып білу, дұрыс түсіну, зерттеп зерделеу қажырлы еңбек 

пен терең ізденісті қажет етеді. 
Тіл рухани барлық құндылықтың негізі болғандықтан 

әлемдік мәдениет пен өркениеттің дамуынан тысқары қала 
алмайды. Белгілі бір ұлттың дамуы өзінің ұлттық тілін 
қазіргі жаһандану заманында сақтай отырып, оны одан 
әрі өркендетуге, қоғамдық қызметін сан сала бойынша 
кеңейтуге, сонымен қатар осы мақсаттағы іс-шараларының 
дұрыс ұйымдастырылып жүргізілуіне, демек, мемлекеттік 
тілдік саясат пен бағдарламаларға тікелей байланысты.

Ал кез келген тілдің даму жолы мәдени-тарихи 
мазмұнды құрай отырып әрбір ұлттық ділді (менталитетті) 
басқалардан ерекшелейді. Әлемдік өркениеттегі кез келген 
мәдениет адам қолымен жасалған құндылық болғандықтан 
ол таза табиғи үдеріс ретінде таныла алмайды. Қай ұлттың 
болсын мәдениеті сол елдің сан ғасырлық қоғамдық-
әлеуметтік дамуының негізінде қалыптасып өркендейді. 
Тілді ұлттан, ұлтты тілден, айналып келгенде, тілді 
ұлт өмір сүріп отырған қоғамдық-әлеуметтік ортадан, 
қоғамдық қарым-қатынастан бөліп қарау мүмкін еместігі 
сондықтан. 

Әлемнің бейне-көрінісі адам баласының дүниені 
қабылдауы, оны танып білуі арқылы жасалып, тілмен 
таңбаланады. Әлемнің тілдік бейнесі тіл біліміне тікелей 
қатысты мәселе болғанымен, оның шеңберінен шығып, 
басқа ғылымдар аясында да зерттеліп зерделенеді. Тілге 
қатысты мәселелер сол себептен де кең ауқымды, көп 
қырлы құбылыс болып саналады. Оның сондай бір 
мәселесі – тілдің қоғамдық-әлеуметтік, қарым-қатынастық 
қызметі.

Әлеуметтік лингвистика тіл білімінің тарихи 
лингвистика, этнолингвистика, лингвомәдениеттану, 
экстралингвистика, коммуникативтік синтаксис сияқты т.б. 
салаларымен тамырлас болып келеді. Егер тіл мен діл, тіл 

мен мәдениет, тіл мен қоғам бір-бірімен тығыз  байланыста 
болатынын ескерсек, әлемнің тілдік бейнесіндегі ұлттық 
бітім-болмысты анықтауға, сол арқылы ұлттық ділді 
пайымдауға әдебиеттану, әлеуметтану, мәдениеттану, 
ұлттық дүниетану (ұлттық философия) сияқты ғылымдар 
да  ерекше мән береді. 

Тіл – ең алдымен, қоғамдық-әлеуметтік құбылыс. 
Әлеуметтік тіл білімі – тіліміздің қазіргі кездегі қоғамдық-
әлеуметтік қызметін зерттеп-зерделейтін қазақ тіл білімі-
нің кейінгі кезде қолға алына бастаған саласы. Көптеген 
ұлт өкілдері мекен етіп жатқан Қазақстан жағдайындағы 
қазақ-орыс тілінің, сондай-ақ қазақ тілінің еліміздегі 
басқа да тілдермен байланысы, олардың бір-біріне 
әсері мен ықпалы деген сияқты мәселелер әлеуметтік 
лингвистиканың негізгі зерттеу нысаны болып саналады. 

Әлеуметтік тіл білімі салааралық пән болғандықтан, 
негізінен, тілдің қоғамдық-әлеуметтік қызметін тіл және 
қоғам, белгілі жағдайға (қоғамдық, қызметтік, т.б.) сәйкес 
сөйлеушілердің тілі ретінде қарастырады. Демек, ол белгілі 
бір ұлт тілінің қоғамдық қарым-қатынас үдерісіндегі 
қызметін түрлі әлеуметтік топтардың түрліше жағдайда 
қолданып пайдалануы ретінде зерттеп зерделейді. Соған 
мән бере оларды ғылыми тұрғыдан негіздейді. 

Өмір шындығы қостілділіктің қалыптасуы әртүрлі 
болатынын көрсетеді. Бұл ретте қостілділіктің белгілі 
бір қарым-қатынастық жағдайға (қызметтік, кәсіптік, 
қажеттілік, мәжбүрлік, тілдік орта, т.б.) байланысты 
қалыптасқан түрі бізде ерекше орында. Еліміздің 
қостілділді (қазақша-орысша) азаматтары қоғамдық-
әлеуметтік қарым-қатынастың түрлі жағдайлары мен 
мақсатына байланысты бәлендей дайындықсыз, ешқандай 
қиналыссыз бір тілден екінші тілге еркін ауысып, екі тілді 
бірдей қолдана береді. Бұл ерекшелік негізінен қазақтарға 



14

тән. Әрине, бұның «қос тіл – қос қанатың» деген мақсаттағы 
өзіндік артықшылығы бар екені рас. Елбасы сөзімен 
айтсақ: «Қазақтардың жаппай қос тілді болуы – оларға 
осы заманғы ақпарат тасқынына жол ашатын ғажайып 
құбылыс» [Нұрсұлтан Назарбаев. Тоталитарлықтан – 
саяси тұрақтылыққа және демократиялық Қазақстанға. 
«Егемен Қазақстан», 14.12.1997]. Сондай-ақ бұның 
жағымсыз жағы да бар екені жасырын емес. Бұл мәселеге 
кезінде заманымыздың заңғар жазушысы, академик 
Мұхтар Әуезов назар аударған екен. Ол өзінің мақаласында 
орыс тіліне тым беріліп кеткен қазақ азаматтарын сынға 
алып, тіліміз бен әдебиетіміздің қадір-қасиетін айта 
келе, кез келген саналы азамат өз ана тілін жақсы білуге 
міндетті деген талап қояды: «Өз тілін, әдебиетін білмеген, 
қадірлемеген адам толық мәнді интеллигент емес деуге 
болады. Себебі, ол қандайлық білімді болса да, рухани ой 
тәрбиесінде сыңаржақ болады» [20 томдық шығ.жин. 20-
том. А., «Жазушы», 1985]. 

Қостілділіктің тағы бір келеңсіз жағы бар. Олардың 
басым көпшілігі көп жағдайда бір тілдегі ойын екінші тілге 
аударып жеткізеді. Назар аударсақ, қазақша телерадио мен 
газет-жұрнал тіліндегі тіліміздің әдеби нормасына сәйкес 
келмейтін небір «тың қолданыстарды» екі тілді бірдей 
меңгергендер немесе екеуінің біреуін орташа деңгейде 
білетіндер айтып, жазып жүр. Себебі олар өзі білетін тілдің 
өзіне бір табан жақынында (көбінесе орысша) ойлап, сол 
ойын екінші тілге аударып, соны ауызша немесе жазбаша 
түрде жолма-жол жеткіземін деп қателесіп жатады.  
«Әйтеуір ойын жеткізді  ғой» деген көзқарас дұрыс емес. 
Ол тілдің табиғи қалпының біртіндеп бұзылуына апарады.

Тілдегі өзгерістер мен жаңалықтар жайдан-жай 
пайда бола салмайды. Оны тілді тұтынушылардың түрлі 
қажеттілігі туғызады. Олардың түрлі қоғамдық іс-әрекеті 

кезіндегі тілді қолдануы тілдік жүйедегі өзгерістердің 
шынайы сипатын көрсетеді. Тілдің қоғамдық қызметі әр 
тілдің өзіндік ерекшеліктерін айқындаумен қатар тілдік 
құралдарының дәстүрлі қолданысына да әсер етеді,оның 
үстемдігі мен пәрменділігін де айқындайды. 

Қалай дегенмен, қазақтармен қатар көптеген ұлт 
өкілдерінен тұратын қазақстандық қоғамның қазіргі 
қостілділігі (қазақша-орысша) барлық ұлт өкілдеріне 
бірдей тән емес. Көбіне қазақ қоғамы екі тілді, яғни, 
қазақтар өз ана тілімен қатар орыс тілін меңгерген болып 
келеді. Қазақтардың орыс тіліне жетік болуына байланысты 
болар, еліміздегі басқа ұлт өкілдерінен қазақтардың 
саны қаншалықты артық (60%) бола тұрса да, қазіргі 
таңда еліміздегі қоғамдық қарым-қатынастың бірқатар 
саласында, негізінен, орыс тілі үстем қолданыста болып 
отыр. Мәселен, техникалық сала, жаңа технологиялар 
саласы, ақпараттық технолология (ІТ), экономика, бизнес, 
банк-қаржы жүйесі, жаратылыстану ғылымдары мен 
медицина сияқты т.б. салалардағы тіліміздің қолданыс 
аясы орыс тілімен салыстырғанда кенже қалып отырғаны 
– шындық. 

Бұлай болып қалыптасуына кеңестік дәуірдің саясаты 
ықпал еткен еді. Сол заманда еліміздің мемлекеттік 
басқару орындарының тілі ғана орысша болып қойған жоқ, 
гуманитарлық ғылымдардан басқа ғылымдардың пәні де 
орысша оқытылып, орысша зерттелетін. Елге ең қажетті 
білікті мамандар мен кәсіп иелері орысша дайындалатын. 
Жаратылыстану мен медицина секілді ғылымдардың 
әдебиеттері көпшілікке арналған шағын кітапша түрінде 
немесе мерзімді баспасөз беттерінде ғылыми-көпшілік 
мақала ретінде ғана басылатыны болмаса, қазақ тілінде 
зерттеліп жазылмайтын, тек орыс тілінде жазылушы еді. 
Міне, соның зардабынан тіліміздің қоғамдық-әлеуметтік 

қызметінің үлкен бір саласы әрі тілдің дамып жетілуінің 
негізгі бір бағыты болып саналатын ғылым тілі дамымай 
қалған еді. Сан алуан ғылым саласының терминдері 
ғана қазақшаланбай қалған жоқ, ғылыми стиль бойынша 
сөз саптау да, сөйлем құрау да, ғылыми ой-пікірді мәтін 
ретінде жүйелі жеткізу де өз дәрежесінде қалыптаспады. 
Соның әсерін тәуелсіздік алып, өз алдымызға дербес 
ел болсақ та, күні бүгінге дейін айқын сезініп отырмыз. 
Бұған Елбасының мына бір сөзі де нақты дәлел: «Ұлттық 
сана-сезім үшін этикалық мәдениет пен тілді қорғап 
дамытатын қоғамдық институттар жүйесіне арқа сүйеу 
мейлінше маңызды. Мұның, әсіресе, білім беру жүйесі 
мен бұқаралық ақпарат құралдарына қатысы бар. Біз білім 
беру жүйесінің «қазақ тілін қалыс қалдыру» ұстанымына 
құрылғанын көрдік, онда ең бір ділгір де мұқтаж  кәсіптер 
мен мамандықтар бойынша қазақша білім ала алмайтын. 
Соның салдарынан ұлттың, әсіресе, қалаулы тобының 
тілді жан-жақты меңгеруге деген ынта-зейіні төмендеп 
кетті» [Тарих  толқынында. А., «Жібек жолы», 2010, 153-
б.].

Қазіргі кездегі қазақ тілінің қолданылатын қоғамдық 
салалары түрлі деңгейлі. Тілдік қолданыстың қоғамдық 
қызметін зерттеушілердің айтуынша, қазақ тілі білім 
беру, денсаулық сақтау, ғылым, оның ішінде қоғамдық-
гуманитарлық ғылымдар салалары бойынша біршама 
кеңірек қолданылады. Алайда қазақ тілі мен орыс тілі 
арасындағы қызметтік (функциялық) шекара күні бүгінге 
дейін әлі нақтылана қойған жоқ. Сол себептен оның 
қандай деңгейде екені туралы әлеуметтік-лингвистикалық 
зерттеулердің қажеттілігі қазір бізде жетекші орынға 
шықты. Әсіресе, қазақ-орыс қостілділігінің біздің 
қоғамдық өмір салтымыздағы бүгінгі қызметін айқындау 
туралы еңбектердің маңызы зор болып отыр.

Жазира АБДУАЛИЕВА,
Тараз мемлекеттік

педагогикалық институтының 
доценті, ф.ғ.к. 

ҚАЗІРГІ ҚАЗАҚ ПОЭЗИЯСЫНДАҒЫ 
ЕЛБАСЫ БЕЙНЕСІ

Елбасымыз Нұрсұлтан Әбішұлы Назарбаевтың  азамат-
тық болмысы, адам-пенде ретіндегі кескін-келбеті мен 
тұлғалық бейнесін жырлау қазіргі қазақ поэзиясының 
үлкен бір өзегіне айналып отыр. 

Азаттықтың ақ таңы атқан шақта ақын-
жазушыларымыз «Нені жырлау керек, бүгінгі кейіпкер 
кім?» деген тақырыптар тұрғысынан абдырап қалғаны 
жасырын емес. Себебі социалистік реализм деп аталатын 
қағиданың жадымызда жақсырақ жатталып қалғаны 
сондай, әлі күнге дейін содан айырылмай келе жатқаны 
тағы бар. Басты образға таптық көзқараспен қарау, ұлтқа 
қатысты дүниелерді ашық айта алмау, заманның ығына 
жығылу сияқты мінездер бодандық әдебиеттің дамуына 
қатты ықпал етті. Ленин мен Сталин сынды көсемдерді 
жырламасаң, өнерің өнер болмайтын тым ауыр кезең 
бастан өтті. Дегенмен, қазір заман өзгерді. Соған сай 
талап пен тілек те өзгеріп жаңа арнаға ауысты. Жүректен 
шыққан сөз тарихтан орын алары сөзсіз. Сондықтан 
да Президентті жырлау ақындар шығармашылығының 
өзегіне айналды. Бұл топтың басында көрнекті ақындар 
Тұманбай Молдағалиев, Күләш Ахметова, Фариза 
Оңғарсынова, Шөмішбай Сариев, Несіпбек Айтұлы, т.б. 
тұрғанын айту керек. Тіпті, бұл ақындар жекелеген өлең-
шумақтарында ғана емес, поэзияның түрлі жанрында да 
Президентті басты кейіпкер ретінде суреттеді. Мәселен, 

Несіпбек Айтұлының «Бәйтерек» поэмасы тұңғыш 
президенттің елге еткен еңбектері хақында сөз қозғаған, 
келешек астананың маңызы туралы ой айтқан шығарма 
болды. Ал ақын Тұманбай мен президенттің арасындағы 
тілектер мен құттықтаулар өлең түрінде болғанын 
М.Қасымбековтың естелігінен оқуға болады. Шөмішбай 
Сариев - Елбасы Нұрсұлтан Назарбаевты көп жырлап 
жүрген ақындардың бірі. Көп жырлағаны соншалықты, 
кейде айтатын сөз, теңейтін зат таба алмай таусылатындай 
көрінеді. Бірақ ақын сөз маржандарын теңіздей терең 
ойларын тізбектей келіп, оның да шешімін тапқан секілді. 
Мәселен, «Жер бетінде тұңғыш жаралған бірінші қазаққа 
ода» деген сала-құлаш тақырыбы бар өлеңін ақын: 

...Жер бетіндегі бірінші қазақ,
Мен саған басымды ием,-   деп бастайды. 
Содан кейін: 
Бал бұлақтар көзінің жасы дерсің,
Қаншама есік ашып ғасыр енсін.
Бір сенен басталған бірінші қазақ,
Үш жүздің ұрпағының басы сенсің, - деп шұбыртады 

[Шығармалары. 1-том. Астана., «Фолиант», 2009, 52-б.]. 
Ақынның Елбасын бірінші қазақ, тұңғыш қазаққа теңеуі 
үлкен тебіреністен келіп шыққан ой өрнегінің жемісі деп 
түсінгеніміз абзал.

Ақындар президентті мақтағанда небір сөздің 
маржанын теріп жазады, сөздің асылын айтады, арнайды. 
Ақын Күләш Ахметова: 

Сен – қазақсың!
Алғызбайтын барыссың!
Ар-ожданның асқағысың, намыссың!
Тағдырыңды танығысы келгендер
Тасқа басқан тарихыңмен таныссын! – деп жырлайды. 

Осы өлең жолдарындағы ақынның барша қазақ баласын 

«барысқа» теңегендігін байқаймыз. Ал оның түпкі 
мағынасында қазақты әлемге танытқан бірінші қазақ 
Елбасы тұрғандығы айдан анық. Барыс – азулы да қай-
ратты, ержүрек аң, ол – біздің тәуелсіздігіміздің рәмізі. 
Тіпті, «Қазақстан – 2030» Стратегиялық бағдарламасында 
Елбасының өзі болашақ қазақ мемлекетін Орта Азияның 
барысына теңегендігі белгілі. Ал Күләш ақынның 
Елбасының өзін азулы барысқа теңеуі – Нұрсұлтан 
Әбішұлы Назарбаевтың азаматтық болмысына берген өте 
жоғарғы бағасы. Біз оны әдебиетте теңеу деп атап жүрміз. 
Осы теңеудің өзін орынды қолданып көркем тілмен 
өрнектеу – екінің бірінің қолынан келе бермейтін іс. Ол 
үшін ақынның тілі орамды, айтар ойы анық болуы шарт. 
Елбасы да – адам, ол да халық арасынан шыққан. Халық-
тың басында тұрып, елді басқаратын биік лауазымы 
болмаса, кәдімгі кісі. Айырмашылығы, ақын айтқандай, 
тағдыры оның халық тарихымен бірге, байланыста. 
Жоғарыдағы ақын өлеңінің шумағынан Елбасыны 
таныған адам ол басқаратын елдің өткенін де танысын 
деген ойдың ұшын аңғару қиын емес.  

Әдетте ақындар өздеріне ерекше әсер еткен оқиғалар 
мен айрықша жайттарды өлеңге айналдырады. Ақын 
Күләш Ахметова осыдан жиырма жыл бұрын сонау 1992 
жылы Елбасына арнап шығарған бір өлеңінде:

Ақ сәулесін түсірер жорықтарда Ай,
Аңыздарда айтылған алыптардай
Бабалардың жетпеген Ұлы Арманын
Болашаққа боздақ ұл алып барғай!
                         ****
Қарғып өткей қара орлар қазылғанда!
Жолықпағай жауған оқ,
Жазымдар да –
Маңдайына

Қасірет шеккен өткізу жазылғанға!
                      ****
Қайтып жатыр оралып түз алтыны,
Алда – биік асқар шың, мұзарт ұлы.
Президент!
Қазақтың дербестігін
Бүкіл дүние таныды Сіз арқылы.[ Жайна, Қазақстан!, 

«Салық тәртібі», Тараз, 2011, 10-б.] деп Елбасының 
азаматтық тұлғалық бейнесін сомдаумен қатар оған 
болашақ қазақ елінің тағдырын да аманат еткен. Осы жыр 
жолдарында ақын «боздақ ұл», «мұзарт ұлы», «Президент» 
деген сөздерді ерекше ықыласпен қолданған. Сол арқылы 
Елбасының тұлғалық бейнесін ашуға талпынған.

Қазақтың ең құдіретті өнері – сөз өнері, ал ең құдіретті 
адам – сөз өнерін ұстанған адам. Ұлтымыздың тарихтың 
ұзына көшінде талай саладан өзгеден қалып қойған 
тұстары болар, бірақ сөз өнерінен, оның ішінде өлеңнен 
ешкімге есе бермегені анық. Осы тұрғыдан келгенде 
Елбасымыздың да сөз өнерінен, шешендіктен кенде 
емес екендігін айта кеткеніміз жөн. Мәселен,  оны тек 
мінберлерде сөйлейтін сөзінен ғана емес, қазақтың 
көрнекті ақыны Тұманбай Молдағалиев 2008 жылдың 
қарсаңында Елбасына жолдаған жаңажылдық құттықтау 
хатын «Нұрсұлтан бауырыма. Жаңа жылдық жыр» деген 
өлең жолдарымен жолдайды, соған берген жауабынан 
көруге болады. Онда былай делінген:

Қазағымның тапсам деп қалай  бабын,
Мен жүрмін тәуелсіз ел ойлап қамын.
Сен жырлай бер қазақтың бақ, ырысын,
Жылдан жылға аман боп, Тұманбайым!
Жақсыны, жаманды да көрді басым,
Сондықтан асымаймын, тасымаймын.
Тұманбайлар ісімді қолдап жүрсе,

Бастай берем халқымды, жасымаймын.
Хаттың соңында «ақын емес - Н.Назарбаев» деп 

қол қойып, жауап жазғаны, қазаққа тән сөз қадірін 
түсінген болмысты көрсетсе керек. Мұның өзі бүгінгі 
Елбасымыздың поэзиядан құралақан емес және оған 
айтарлықтай көңіл бөлетіндігін аңғартады.

Жалпы ақындар мен патшалар туралы сөз болғанда 
«Патшасы ақынын іздеген ел бақытты, Ақыны патшасын 
іздеген ел бақытсыз» деген ұлағатты сөздің айтылмай 
қалуы мүмкін емес. Ақындар шығармаларын Елбасыға 
арнаса, өз кезегінде президент те ақындарды қабылдап, 
олармен сөйлесіп, керек деп тапса жеке өміріне жағдай 
жасап беретіні бар. Екі жылда бір келетін дүбірлі дода – 
Мемлекеттік сыйлықты иеленген өнер адамын өз қолымен 
марапаттайды, орден береді, шапан жабады. Бұл - өнерге 
жанашырлықты, ақындарға қамқорлықты көрсетеді. 
Сондықтан қазіргі кездегі ақындар шығармашылығына 
қарап айтар болсақ, ақындар еңбектерін таразылау - ойы 
таза, рухы биік Алаш баласының өз еркінде.

Елбасы туралы сөз қозғаған кезде айбынды Астанамыз 
бен тұғырлы Тәуелсіздігіміз туралы да айтпай кетуімізге 
болмас. Себебі басынан бейнеті арылмаған, «мың 
өліп, мың тірілген» қазақ халқының тәуелсіздіктің 
қыл бұғауынан мәңгілік азат болуы осы Елбасымыз 
Нұрсұлтан Әбішұлы Назарбаевпен тікелей байланысты. 
Ата-бабаларымыз жылдар бойы қан төгіп, күрессе де ала 
алмаған тәуелсіздікке біз тек өткен ғасырдың соңын ала 
ғана қол жеткіздік. Осыған орай 1991 жылы 16 желтоқсанда 
«Қазақстан Республикасының Мемлекеттік тәуелсіздігі 
туралы» заңға қол қойған осы тұңғыш Елбасымыз болды. 

Қазақ елінің Тәуелсіздік алып, дербес мемлекетке 
айналғанына бүгінде 20 жыл толып отыр. Тар жол, тайғақ 
кешу кезеңін артта қалдырған азат ел ендігі кезекте тек 

алға ұмтылуды өзіне мақсат етіп отыр. Еліміздің жүріп 
өткен жолына қатысты Елбасымыз Нұрсұлтан Назарбаев 
«Бодан жұртты бүгінгідей бостан күнге жеткізген бұл 
жолда біз биік белестерді бағындырдық» дей келіп, өз 
ойын «Еліміздің тәуелсіздігін баянды ету – қазақтың ұлт 
болып өркендеуіне жол ашу, оның тілі мен мәдениетінің 
кең құлаш жаюына мүмкіндік туғызу» [«Онжылдық – жаңа 
экономикалық өрлеу – Қазақстанның жаңа мүмкіндіктері» 
атты Қазақстан халқына Жолдауы. Астана, 29.01.2010, 
4-б.] деп тұжырымдаған еді.

  

    

Света БАЙСЕЙІТОВА,
Тараз мемлекеттік 

педагогикалық институтының 
аға оқытушысы.

ӘДЕБИЕТ САБАҒЫНДА 
АҚПАРАТТЫҚ 

ТЕХНОЛОГИЯЛАРДЫ ҚОЛДАНУ            

Әдебиет пәні – тарихымыздағы ұлы оқиғалардың 
көркем шежіресі. Әдебиет – адам баласымен бірге жасап, 
оларға рухани күш беріп, бірге дамып, өсіп келе жатқан 
өнердің бір түрі.

Орта мектептер мен жоғары оқу орындарында 
өтілетін қазақ әдебиеті сабақтарының мақсаты – 

оқушылардың сөздік қорын, тіл байлығын дамыту, дұрыс 
сөйлеуге, сауатты жазуға үйрету, өз елінің тарихымен 
таныстыру, өз ұлтының ақын- жазушыларының өмірі мен 
шығармашылығын таныстыру.

Қазақстан Республикасының «Білім туралы» заңында 
«Білім беру жүйесінің басты міндеттерінің бірі – білім 
беру бағдарламаларын меңгеру үшін жағдайлар жасау» 
деп көрсеткен.

Ақпараттық технологияның  негізгі талабы – жас 
ұрпаққа қоғамға лайықты ақпараттық білім негіздерін 
бере отырып, олардың логикалық ойлау қабілеттерін 
дамыту. 

Ақпараттық  технологиялардың бірі – интерактивтік 
тақта. Бүгінгі таңда республика көлеміндегі ұстаздардың 
көпшілігі интерактивті тақтамен сабақ өтуде. Интерактивті 
тақтамен әр сабақты қызықты өткізуді ойластырып, 
жоспарды талапқа сай құра білген ұстаз талапқа сай өз 
дәрежесінде сапалы сабақ өткізе алады. Ақпараттық 
технологияны пайдалану арқылы оқушыларды жаңа 
заман технологиясымен жұмыстануға үйретеміз. 

Орта мектепте Абайдың қара сөздерін оқытуда 
интерактивті тақта арқылы слайдттарды рет-ретімен 
көрсеткен жөн. 

1-слайд. Қызығушылықты ояту мақсатында 
оқушыларға қысқаша ғана «Абай» бейнефильмінен үзінді 
көрсетіледі. Абай қара сөздерінің қайсысы болса да сол 
дәуірдегі әлеуметтік өмірдің күрделі мәселелерін сөз етуге 
арналады. Кейбір сөздері тақырыбы, мазмұны жағынан 
бірін-бірі толықтырып отырады. 

2-слайд. Абайдың оқырманға ой тастап, тереңнен 
толғаған қара сөздерін топтастырып интерактивті 
тақтадан көрсету.



24

  

    

                халық өмірі           этика        мораль 

                    дін                                                өнер 

мақал-мәтелдер                                            адам, тұлға
 

                            ғылым                   би-болыстарды сынау

3-слайд. Оқушыларды  үш топқа бөлемін. Әр топқа 
бір-бір қара сөзден беремін.

І топ: «Бесінші сөз»        
ІІ топ: «Жетінші сөз»       
ІІІ топ: «Он жетінші сөз»
1. Осы қара сөзде автор не айтпақшы болған? 2. Негізгі  

тақырыбы қандай? 3. Өз пікіріңіз қандай? (Көзқарасы) 
Егер автор орнында болсаңыз, осы сөзді қалай жазар 
едіңіз? 4. Алып-қосарыңыз бар ма?

Абайдың қара сөздеріндегі еңбек, ғылым, адамгершілік, 
әділдік, т.б. жөніндегі пікірлері оның ағартушылық, 
демократтық көзқарасын жан-жақты аша түседі 
(талдайды).

Инновациялық технологиямен сабақ өткізу арқылы 
оқушылардың шығармашылық қабілеттерін дамытуға, 
олардың осы пәнге, яғни, әдебиетке деген қызығушы-
лығын оятуға, ұлттық сипаттағы жеке тұлғаны 
қалыптастыруға  болатындығын тәжірибе көрсетіп келеді.

 

Абай қара 
сөздері 

Қазақ тілі: озық тәжірибе, ортақ әдіс

Гүлжанат АЙТҚОЖИНА,
Солтүстік Қазақстан облысының

Шал ақын ауданындағы
«Ступинка» негізгі мектебінің мұғалімі.

ОДАҒАЙ
(8-сынып)

Сабақтың мақсаты: білімділік – одағай сөздің мағынасын 
және қолданылу себебін түсіндіру, одағай сөздердің басты 
белгісін таныту, сөйлемде үтірмен қалай ажыратылатынын 
меңгерту; тәрбиелік –  оқушыларды сауатты жазуға дағды-
ландыра отырып ұқыптылыққа, білімділікке тәрбиелеу, 
төрт түлік малға деген сүйіспеншіліктерін арттыру; 
дамытушылық – оқушылардың өз бетінше жұмыс істеу 
дағдысын жетілдіру, тілін дамыту, шығармашылық жұмысқа 
баулу.

Әдісі: баяндау, сұрақ-жауап, талдау, іздендіру. 
Көрнекілігі: слайд, интерактивті тақта. 

Сабақтың барысы.
Ұйымдастыру: оқушылармен амандасу, сабаққа 

дайындығын байқау.
Ойқозғау.
Сөйлем ішінде келсе де,
Сөйлем мүшесі емес.
Айтылған ойға қатынасын білдіреді де,
Тұра береді өзі дербес.
Мұны тапқан баланы
Жолдастары жаман демес. (Оқшау сөз)
Жаңа сабақ (Одағайды еске түсіру үшін оқушы өзі 

дайындап әкелген материалын слайд түрінде көрсетеді).

Көңіл-күй 
одағайы

Жекіру 
одағайы

Шақыру 
одағайы

Шаттану, таңырқау, аңсау, 
қуану, ұнату, ренжу, түңілу, 
өкіну, шошыну, назар аудару 
сияқты мәнді білдіреді.

Жекіру, 
тыйым салу, 
бұйыру 
сияқты мәнді 
білдіреді.

Мал, ит, құсты 
шақыру, қуумен 
байланысты 
мәнді білдіреді.

Пәлі, ойпырай, алақай, пай-
пай, бәрекелді, түу, уһ, аһ, 
әй, еһе, әттең-ай, ой, қап, 
әттеген-ай, беу, ау, т.б.

Тәйт, тек, 
жә, т.б.

Құрау-құрау, 
шөре-шөре, көс-
көс, аухау-аухау, 
моһ-моһ, кә-кә, 
т.б.

Одағай сөйлем басында да, ортасында да, соңында да 
келе береді.

Япырм-ау, осы сізге түсер пайда бар ма?
Тұрсам, о, тоба-ай, айнала көк шалғын!
Мұны бастаған кім, ә! Соны айтшы, бәсе!
Бүгінгі сабағымызды төрт түлікпен байланыстырамыз 

(Қазақ халқының өміріндегі төрт түліктің орыны жайында 
айта кетемін).

Мәтінмен жұмыс. Берілген мәтінді оқимыз, үзінді 
қандай әңгімеден алынған және авторы кім?

... Осы кезде Жаңыл кіріп, төменгі жаққа келіп отырды. 
Естемес қабақ астымен қыздың тұлғасын шолып өтті. 
Жасы он алты, он жетілер шамасында болар. Қою қара 
қасты, мөлдіреген қара көзді, дөңгелек жүзді, қара торының 
сұлуы екен... «Әттең, үлде мен бүлдеге ораса, жанып 
жанып-ақ кетер едің-ау» деп қойды Естемес...

- Апырым-ай, осы мал жарықтықтың күйге елігетіні 
болады деуші еді...

Күйшінің саусағы домбыраның сағағына таман келіп, 
безек қағып, күй аз бұлқынып жоғары өрледі де, суырылып 
барып асқақтап жүре берді. Күйшінің қиналған жерден 
өтіп кеткенін сезіп Оразымбет «Аһ, сабазың, шыңыраудан 
суырып шығарды-ау» деп сүйсінді...

Түйені қалай шақырады?

Моһ-моһ одағайына кешенді талдау.
Мына сөздермен одағайды қатыстырып сөйлем құра.
(сиыр, жылқы, қой, түйе, ешкі)
.................... , ........................
................... , ........................
....................................... , .......
Шығармашылық жұмыс. «Менің сүйікті жануарым» 

атты тақырыпта одағайларды қатыстырып шағын мәтін 
құраңдар (Интерактивті тақтада төрт түліктің суреті 
беріледі).

Сөйлемнің тыныс белгілерін қой.
Па шіркін Дауысы дауыс-ақ екен.
Жұмысты істеген соң осылай істеу керек бәрекелді
Оқулықпен жұмыс.
Төрт түлік малдарға байланысты қандай тыйым сөздерді 

білесіңдер? (Мысалы: Малды теппе. Малға теріс отырма, 
т.б.)

Сөзжұмбақ шешу: «Одағай»
1. Түйенің төлі.
2. 4-5 жасар жылқы малы.
3. Қара малдың бір түрі.
4. Адамның мінезін қай малға теңейді?
5. Ешкінің төлі.
6. Қай жануарды «Шөл кемесі» деп атайды.

Үйге тапсырма: төрт түліктің төлдеріне өлең немесе 
эссе жазып келу.

  

                                        

 О   

Д     

   Ғ  

  Й  

Алмагүл ЖҮНІСОВА,
Орынбек Жәутіков атындағы

№1 қазақ орта мектебінің мұғалімі.
Қарағанды облысы,
Қарқаралы қаласы.

СӨЗДЕРДІң БАЙЛАНЫСУ 
ТӘСІЛДЕРІ

(7-сынып)

Сабақтың мақсаты: білімділік – сөз тіркесіне 
байланысты оқушылардың білімдерін тиянақтап 
нығайту, теориялық білімдерін тәжірибемен ұштастыру; 
дамытушылық – сөйлеу тілдерін қалыптастырып, 
логикалық ойлау қабілеттерін дамыту, түрлі әдістер 
арқылы шығармашылық біліктерін арттыру; тәрбиелік – 
оқушыларды ұлттық құндылықтарын (халқын, тілін, жерін) 
сүюге шақыру, өз заманымыздың озық ойлы, кең өрісті, 
мәдениетті азаматын тәрбиелеу.

Түрі: бекіту сабағы. Әдістері: сұрақ-жауап, дидактикалық 
ойын, эвристикалық әдіс. Пәнаралық байланыс: әдебиет, 
тарих. Көрнекілік: интерактивті тақтадағы сызба, кестелер, 
оқулық, ойын тапсырмалары.

Сабақ барысы.
I. Ұйымдастыру: сыныппен амандасу, түгелдеу.
II. Үй тапсырмасын сұрау.
1. «Боранды түнде» әңгімесінен екі-үш сөйлем жазып, 

сөз тіркестерін талдап келгендерін оқытып тексеру.
2. Алдыңғы сабақ бойынша меңгергендерін тексеру үшін 

сұрақтар:
- Синтаксис дегеніміз не? Нені зерттейді? 
- Сөз тіркесі дегеніміз не?
- Сөз тіркесі неше сыңардан тұрады?

- Басыңқы сөз қай сөз табынан болуына байланысты сөз 
тіркесі нешеге бөлінеді?

- Сөз тіркесіндегі сөздердің байланысуының қанша тәсілі 
бар?

III. Жаңа сабақ.
1. Сөздердің байланысу тәсілдерінің кестесі.

Байланысу тәсілдері Мысалдар
1. Жалғаулар арқылы
2. Шылаулар арқылы
3. Орын тәртібі арқылы

4. Интонация арқылы

Терезе-ден ай-дың сәуле-сі түсті.
Біз бейбітшілік үшін күресеміз.
Омар бүгін келді.
Бүгін Омар келді.
Бұл – жігіт.

2. Интерактивті тақтамен жұмыс. Мақсаты: игерілген 
білім, білік дағдыларын пысықтау, шыңдау.

а) «Жалғауды іздестіру» ойыны.
Мақал – сөз ... ата ...
Білекті бір...  жығар,
Білімді мың... жығар.
Қына тас... бітеді,
Білім бас... бітеді.
Жақсы... үйрен, жаман... жирен.
Тілсіз ой... толмай ... (II жақ)
Ойсыз білім болмай... (III жақ)
ә) Мысалдарды байланысу түрлеріне қарай өз шеңберіне 

енгіз.
  Ашық аспан                       Ахмет оқушы    

                                           Көңілден жырақ

Қызықты оқи                      Телефон арқылы 
                                             сөйлесті             

Жазық дала                            Асан – инженер

 Жалғау 
арқылы 

 Орын тәртібі 
арқылы 

 
Шылау 
арқылы 

 Интонация 
арқылы 

б) «Алтын бесік – туған жер» мәтінімен жұмыс.
Қарқаралы – Қарағанды облысындағы ең көне және жас 

қала. Қаланың тарихы тау қойнауындағы шағын өзен бойына 
салынған кішкене кенттен басталған болатын. Орта Азия мен 
Сібірді жалғастырған керуен жолы осы қалашықты басып 
өткен.

Іргесі 1824 жылы қаланған. 1869 жылы уезд орталығы... 
1936 жылдан Қарқаралы ауданының орталығы. Қарқаралы 
ірі қоғамдық және саяси орталыққа айналып, оған белгілі 
саясатшылар, мәдениет қайраткерлері, ағартушылар мен 
саяхатшылар келе бастады.

Қарқаралының қасиетті топырағы – ұлттың мақтанышына 
айналған, тарихтың дамуына ықпал тигізген ұлы перзенттерінің 
Отаны.

в) Мәтіннен есімді тіркесті бір бөлек, етістікті тіркесті        
бір бөлек теріп жазу.

Есімді тіркес Етістікті тіркес
жас қала; қаланың тарихы; осы 
қалашық, бұл жер, маңызды сауда.

кенттен басталған болатын; 
қалашықты басып өтетін; уезд 
орталығы болды.

Ұлжан ҚАРАБАЕВА,
Шымкент қаласындағы

№76 негізгі орта мектептің
мұғалімі.

ҮСТЕУДІң МАҒЫНАЛЫҚ 
ТҮРЛЕРІ. МЕЗГІЛ ҮСТЕУ

(6-сынып)

Сабақтың мақсаты: білімділік – оқушылардың үстеу 
туралы алған білімдерін кеңейту, үстеу туралы бұрын 

білетіндері мен жаңа білімді ұштастыру, сөйлем ішінен 
мезгіл үстеуді тауып, оған дұрыс сұрақ қоя білуге үйрету; 
тәрбиелік – өз тілін, ұлттық салт-дәстүрді құрметтеуге, 
адамгершілікке тәрбиелеу; дамытушылық – ойлау қабілетін 
дамыту, сөз мәдениетін жетілдіру. 

Түрі: жаңа сабақ. Әдісі: сұрақ-жауап, топпен жұмыс, 
тест, сын тұрғысынан ойлауды дамыту. Көрнекілігі: сызба-
плакат, тест сұрақтары, слайд, оқушы білімін есепке алу 
картасы.

Сабақтың барысы.
I. Ұйымдастыру. 
Оқушыларды топтарға бөлу. Топ жетекшілерін сайлау. 

Оқушы білімін есепке алу картасын слайдтан көрсетіп 
таныстыру.

II. Үй тапсырмасын сұрау, бекіту. 
273-жаттығуды үш топтан алты балаға оқытып, үстеулерді 

тапқызу.
«Миға шабуыл».
Үш топқа арнайы сұрақтар қоя отырып өткен сабақты 

еске түсіру:
1. Қазақ тілінде неше сөз табы бар?
2. Үстеу қандай сөз табы? Мысал келтір.
3. Үстеудің құрамдық түрлері қандай? Мысал келтір, т.б.
III. Жаңа сабақ.
Өтілген тақырыпты топтастыру әдісі арқылы қайталау, 

жаңа сабақпен байланыстыру.
 

ҮСТЕУ 
Негізгі үстеу 
М.: жылдам, 

тез. 

 

\ 

Туынды үстеу 
М.: шикілей, 

айтпайынша. 

Күрделі үстеулер                      
М.: таңертең, енді-енді. 

Тақтадағы «Үстеудің мағыналық түрлері» сызбасына 
оқушы назарын аудару, сабақты жалғастыру.

(Оқулықтың 142,143-бетіндегі мәліметтер ұғынды-
рылады).

Қимылдың, іс-әрекеттің әр түрлі белгісі болғандықтан 
үстеудің 7 мағыналық түрі бар. Мысалы: биыл, кеше, зорға, 
байқаусызда, т.б.

- Мана мектепке барып, Кәрима апайға сәлемдесіп 
қайттым,-деген сөйлемнен үстеуді табыңдаршы. (Мана).

- Мана сөзіне қашан деген сұрақ қоя отырып, оның іс-
әрекеттің мезгілін білдіріп тұрғанын байқаймыз. 

Мезгіл үстеуі қимылдың, іс-әрекеттің мезгілін, мерзімін 
білдіреді де, қашан, қашаннан деген сұраққа жауап береді. 
Мысалы: бүгін, кеше, таңертең, түнде, биыл, т.б.

IV. Бекіту. 
275а, 276-жаттығуларды орындау.               Үш топ бойынша
1. Мәтіннен үстеуді табу.                                 тақтаға
2. Мағынасына қарай мезгіл үстеуді табу.      талдау.
V. Ойтолғаныс. «Парашютистерді қондыру».
Қай топ мына парашюттің артындағы жұмбақтарды 

дұрыс шешіп, құрамынан мезгіл үстеуді тапса, сол топ жерге 
тез қонады.

1. Санымыз қанша білмейміз,
   Түнімен көз ілмейміз. (Жұлдыз).

 

Күшейткіш ҮСТЕУ 

Мекен 
Мезгіл 

Мөлшер 

Сын-қимыл 

Себеп-салдар 
Мақсат 

2. Түнде бармын, күндіз жоқпын. (Ай). 
3. Жазда жасыл торқа киеді, күзде сары тон киеді.
    Қыста, суық аязда жалаңаш тұруды сүйеді. (Ағаш).
4. Таңертең төрт аяқты, түсте екі аяқты, кеште үш аяқты. 

(Адамның жасы).
VI. «Ой қорыту». 
Тест сұрақтарын тарату, оқушының өзіне тексерту. (Екі 

нұсқада берсе де болады)
1. Үстеу қай сөз тобына кіреді?
а) көмекші есім; ә) атаушы есім; б) одағай.
2. Туынды үстеуді көрсет.
а) төмен, қазір; ә) тотыдайын, айтпайынша; 
б) жоғары-төмен, әрең-әрең.
3. Іс-қимылдың мезгілін, мерзімін білдіретін үстеу.
а) мезгіл; ә) себеп-салдар; б) мекен үстеу.
4. Үстеудің құрамдық түрлері нешеге бөлінеді?
а) 3;         ә) 2;          б) 4.
5. Күрделі үстеу қалай жасалады?
а) қосарлану арқылы;  ә) тіркесу арқылы; 
б) қосарлану және тіркесу арқылы.
Білімін есепке алу слайдына бағасын қондыру.
VII. Сіздің ойыңызда не сақталып қалды?
Топ  Не білемін? Не білгім келеді? Не білдім?

I
II
III
Топта талқыланады, ең жақсы жазылған пікірді оқу.
IХ. Үйге тапсырма беру: 277-жаттығу.
Х. Оқушылардың білімін бағалау.

Оқу-
шының 

аты-жөні

Үй 
тап-
сыр-
масы

«Ми-
ға 

ша-
буыл»

Жат-
тығу 

жұмы-
сы

Ой-
тол-
ға-
ныс

Ой 
қоры-

ту

Қоры-
тынды 

баға

Қазақ әдбиеті: озық тәжірибе, ортақ әдіс

Жанар ТЕМІРХАНҚЫЗЫ, 
Әліби Жангелдин атындағы

орта мектептің мұғалімі.
Ақтөбе облысы,
Шалқар ауданы.

ДАУЫЛПАЗ ЖЫРДЫң 
ЖАРШЫСЫ

(10-сынып)

Сабақтың мақсаты: Махамбеттің елдікті, ерлікті 
жырлаған ұлтжанды ақын екендігін түсіндіру.

Міндеттері: а) ақын жырларын өмірімен, көтеріліс 
тарихымен бірлікте қарастырып, батырлардың әдеби 
бейнесін, шығармалардың мәнін ашу; ә) туған жерді 
Махамбетше сүюге, бабалардың ерлік рухын сезінуге, 
Тәуелсіздіктің қадірін түсінуге тәрбиелеу; б) Махамбет 
шығармашылығының бүгінгі көкейкесті мәселелерге 
үндестігін аңғарту, ақын шығармашылығы мен өмірін тануға 
құштарлығын тудыру.

Типі: іскерлік пен дағдыны қалыптастыру. Оқыту әдісі: 
зерттеу, репродуктивтік. Көрнекілігі: интерактивті тақта, 
кітаптар көрмесі. Пәнаралық байланыс: музыка, тарих, 
өлкетану.

Сабақтың барысы.
Ұйымдастыру: амандасу; оқушылардың дайындығын 

тексеру.
Үй тапсырмасы: «Менің атым – Махамбет» (1-қатар), 

«Атадан туған әруақты ер» (2-қатар), «Тайманның ұлы 
Исатай» (3-қатар) өлеңдерін жатқа оқу.

Актуалдау.

                             Өлең 
                              атауы
Өлең 
жолдары

«Қыз-
ғыш 
құс»

«Тар-
ла-

ным»

«Со-
ғыс»

«Мұ-
нар 

күн»

«Мен 
құстан
 туған 

құмаймын»
Толғай-толғай оқ атқан,
Он екі тұтам жай тартқан
Айтып-айтпай не керек,
Құсалықпен өтті ғой
Махамбеттің көп күні.
Бұл фәнидің жүзінде
Арыстан одан кім өткен?!
Аса шапқан құлаша ат
Зымырандай болған күн
Сауырыма қамшы тиген
соң
Шаппай неге шыдаймын?!

Семантикалық карта арқылы өткен сыныпта оқыған 
Махамбет шығармаларына шолу.

Бастауыш сыныпта:«Баймағанбет сұлтанға айтқаны».
5-сыныпта: «Соғыс», «Қызғыш құс».
7-сыныпта: «Тарланым». 9-сыныпта: «Ереуіл атқа ер 

салмай», «Мен құстан туған құмаймын».
Сабақты дамыту. І.«Жырдың алмас қылышы»
Өзі туралы жазылған шығармаларға тоқталу.
«Баймағанбет сұлтанға айтқаны», ІX бөлімді оқу.

Өлең жолдары «Мен» мағынасы Зерделеу
Мен – ақсұңқар құстың 
сойымын

Қайсарлық. Ой көркемдігі

Бөліне көшкен еліңді
Бөріккен қойдай 
қылармын

Ыза, кек кернеген Әдеби нормалық 
жүйе

Дулығалы бас кескен
Махамбет деген 
батырмын

Күш-қайрат иесі Стилдік-
семантикалық 
бояу

Түйін: «Мен» образы – күрескер батырлар бейнесі. 
ІІ. «Исатай деген ағам бар» ...
«Тайманның ұлы Исатай» шығармасы бойынша

 Арғымақтан туған 
қазанат 

Мемлекеттік 
рәміз 

Арғымақтан туған қазанат,
Шабуыл салса нанғысыз.
Қазанаттан туған қаз мойын,                         градация
Күніне көз көрінім жер алғысыз.
Жан-жануар атауы: аруана, мая.

?
егіздеулер
ассонанс

мақал
қайталаулар

Сергіту сәті: «Жұмыр қылыш» күйін тыңдау.
Күй не жайында шығарылған?
Қандай көрініс елестеді? (Күй тарихымен таныстыру)
Исатайдан айырылған батырдың халі.
Сабақты бекіту.
І. Махамбет (1803-1846)          Мөңке би (1675-1756)
Орай да борай қар жауса,         Борай-борай қар жауса,
Қалыңға боран борар ма?         Боранына келтірер.
Қаптай соққан боранда             Аз кісіні көп кісі
Қаптама киген тоңар ма?          Орамына келтірер.
                       Дәстүр жалғастығы туралы сөз.
ІІ. Бір ғана ұйқасқа құрылған 19 жолдан тұратын өлеңі 

қалай аталады?
ІІІ. Флипчарт:
Желп-желп еткен ала ту
Жиырып алар күн қайда? 
Орама мылтық тарс ұрып,
Жауға аттанар күн қайда?
Ақын шығармаларының идеясы – уытты сөзбен халықты 

азат өмір сүруге шақыру.
Сабақты қорыту. Махамбет тәрізді азаттық үшін 

күрескен өлкемізде батыр бар ма?

Ел Тәуелсіздігіне – 20 жыл.
Үйге: Махамбет жайында жазылған шығармалармен 

танысу; «Нарын» шығармасын талдау.  

    

Риза САҒЫНАЕВА,
Ғұсман Абдуллин атындағы 

жалпы орта білім  
беретін мектептің мұғалімі.

Батыс Қазақстан облысы,
Жәнібек ауданы,

Тау ауылы. 

СӘКЕН СЕЙфУЛЛИН. «ДАЛАДА»
(6-сынып)

Сабақтың мақсаты: білімділік – Сәкен Сейфуллин 
өмірінен мәлімет беру, өлеңін ұғындыру; дамытушылық – 
Алаштың ардақты азаматтары аңсаған халыққа адал қызмет 
ету қабілетін дамыту; тәрбиелік – Тәуелсіздігіміз тұрақты 
болуы үшін күресе алатын білімді ұрпақ тәрбиелеу.

Ұйымдастыру.
Жаңа сабақ.
І. Қызығушылықты ояту.

 

Есет батыр   
1803 ж. туған. 
Махамбетпен 
кездескен. 

Махамбет 1803 ж 
туған.  Исатай 

қайтыс болған соң 
Борсық құмын 

паналаған. 

Азат-
тық 
үшін 
күрес 

Өлімге жан екенсің қия алмайтын,
Өлеңнің құшағына сия алмайтын.
Қазақты көргің келсе, міне, осы деп
Көрсетсе жер жүзіне ұялмайтын...
деп Сырбай Мәуленов жырлағандай (Сәкен суретін 

көрсетіп), бүгінгі сабағымыз кімге арналады?
ІІ. Топтастыру.
Мағынаны ашу. Әдебиеттанушы  мәліметі.
1922 жылы Орынборда  Сәкен (Сәдуақас) Сейфуллиннің  

«Асау тұлпар»  атты өлеңдер жинағы басылып шығады. Бұл 
жинаққа кірген өлеңдері мазмұнына, тақырыбына, идеясына 
қарай үш жүйеге бөлінеді: 

1) сағымды  кең дала; 2) еркіндікті аңсау; 3) жастарға 
арнау.  Осы  жинақтағы жастарға арнау ретінде жазылған   
өлең – “Далада”. Бұл өлең жинақпен сабақтас үш бөлімнен 
тұрады. Осы арнау жинақтың негізгі идеясын ашады.

Сынып екі топқа бөлінеді. “Сарыарқа” күйі ойнап 
тұрады. Оқушылар “Далада”  өлеңін электронды оқулықтан 
тыңдайды, оған қоса  өзбеттерімен оқиды.

Көз алдарыңа нені елестете алдыңыздар?
   

    Сарыарқаның             Ат үстінде           
сағымды кең даласы.     ән салған бала.
Асау тұлпар
Кубизм. Тақырыпты жан-жақты ашуға мүмкіндік 

туғызатын стратегия.
Әр топ өзіне берілген бөлімді талдайды.
I топ. І бөлім. Табиғат және ақын.  Поэзия тілімен 

салынған сурет. Теңеу. Бір затты екінші затпен салыстыра 
суреттеу (танауы шелектей). Эпитет. Ұқсастығы бойынша 

бір заттың сынын екінші затқа қолдану  (құлдық шынжыр, 
таршылық зындан, асау айнала).

II топ. ІІ бөлім. Әділдік, теңдік, еркіндік, кеңдік 
іздеген ақын жастарға арнау-тілек айтады. Өлең және қара 
сөз.  Ұйқасы аз,  қара сөз, дағдылы сөйлеу тілі үлгісіндегі 
сөйлемдерден тұрады, әндетіп айтуға келмейді.

Берілген суреттерді сөйлету.
І топ. Аталар аңсаған
Абылай еңсерген
Абай көксеген                                          НЕ?
Алаш азаматтары күрескен                  
Желтоқсанда жастар жаңғыртқан
Кейінгі ұрпақ тұғырға қондырған

ІІ топ.

                                      

Жан емес маған керегі, 
Көк тудың желбірегені.
Сұраққа жауап беру арқылы түйіндеу.
Не?                               Тәуелсіздік
Қалай келді?               Күреспен
Не үшін күресті?        Әділдік, егемендік, тәуелсіздік
Нені қалайды?              Жасампаздықтың жарқын жолын,
                                      бейбітшілікті,  
                                      ынтымақтастықты, келісімді
Бұл қандай күн?          Азаматтықтың ақ таңын 
                                      атырған күн
Нені білуің керек?       Бостандықтың бағасын, 

 

Ашық 
аспан 

 

 

Еркіндік 

 

Кеңдік, биіктік 

                                       еркіндіктің қадір-қасиетін.
ІІІ. Толғаныс.   “Тәуелсіздік – мәртебесі елімнің.”
Халқымыздың тәуелсіздігінің ең басты белгісі – ана тілі, 

ұлттық мәдениеті. Ақ түйенің қарыны жарылып, еліміз 
1991 жылы егемендігін алып, өз алдына тәуелсіз ел болды. 
Тәуелсіздік бізге оңайлықпен келген жоқ, Ата-бабамыз 
білектің күшімен, найзаның ұшымен ұлтарақтай жер үшін 
шайқасты.  

Енді, міне,  өз алдына дербес мемлекет болдық. Біздің 
бір ғана Отанымыз бар, ол – Қазақстан. Біз туған 
мемлекетіміздің тәуелсіздігін баянды етуге, қуатын 
арттыруға, оның игілігіне, халықаралық  қоғамдастықта  
абыройының өсуіне  адал қызмет етуге тиістіміз. 
Тәуелсіздік – халқым, елім, жұртым деп білетін әрбір 
қазақстандық үшін зор қуаныш, өйткені тәуелсіз елдің 
тілегі – бейбітшілік, тыныштық. Еліміз  тәуелсіздігін 
алғаннан кейін ғасырлар бойы ұмыт бола бастаған тілін, 
салт-дәстүрін қайта жаңғыртып, тәуелсіздік туын биікке 
көтерді. Тәуелсіздік – біреу берген сый емес, күреспен келген 
ата-баба аманаты. Аманатқа қиянат жасамай, мәңгілікке 
қолдан шығармауымыз керек.

                                                    Айкөркем Қаналиева.

Үйге тапсырма. Өлеңді жаттау. “Өзіңе-өзің баға бер” 
(кестені толтыру).

Білемін Жаңа нәрсе Білгім келеді
Сәкен Сейфуллиннің 

өмірбаянын, 
шығармаларын

Тәуелсіздікке, 
еркіндікке байланысты 

өлеңімен таныстым.

Сәкен әндерін 
білгім келеді.

Надияр АЙЖАҚСИНА,
Ж.Шайжүнісов атындағы
орта мектептің мұғалімі, 

Білім беру ісінің үздігі.
Шығыс Қазақстан облысы,

Көкпекті ауданы. 

                         ЕЛІНІң ЕРКЕСІ
(Ақан сері шығармашылығына арналған өнеге сабақ. 

10-сынып)

Сабақтың мақсаты: білімділік – елінің еркесі, 
өлмес мұрасымен қымбат Ақан серінің өмірі және 
шығармашылығымен толық таныстыру, өміршең өнер 
жайлы сыр шерту; дамытушылық – оқушының сөйлеу тілін 
дамыту, өзіндік пікір, ой қорыта білуге жетелеу; танымдық 
– өз бетімен іздене білуге дағдыландыру, шығармашылық 
ізденіске жол ашу; тәрбиелік – өнер адамын, өнерді бағалай 
білуге тәрбиелеу, әсемдікке баулу.

Көрнекілігі: ақын портреті, сабақ жоспары мен 
эпиграфы жазылған плакат беттер, қосымша материалдар, 
кітап көрмесі. Техникалық құрал: электрондық оқулық, 
компьютер, магнитофон. Пәнаралық байланыс: тарих, 
музыка. Түрі: өнеге (қазына) сабақ, дөңгелек үстел. Әдісі: 
СТО технологиясы және электрондық оқулық арқылы 
оқушы шығармашылығын шыңдау.

Сабақтың барысы.
I. Ұйымдастыру.
Кіріспе. Психологиялық дайындық: «Шаттық шеңбері».  

Оқушылар біріне-бірі жылы лебіз білдіріп, гүл сыйлайды, 
тақтаға гүлге оранған жүректің суретін іледі (2 мин.).

Мұғалім сөзі (2 мин.). 

Құрметті шәкірттерім, сабаққа деген көңіл-күйіміз 
көтеріңкі. Мен де барлығыңа жақсылық тілеймін. Ендеше, ел 
еркесі Ақан сері туралы өнеге сабағымыз да жүректеріңнен 
орын алады деген сенімдемін. Іске сәт!

Өз өмірлерінде тағдыр тасына маңдайын соққан, тағдыр 
тәлкегімен жанталаса, арпалыса күн кешіп жүріп халқының 
сүйкімдісі мен сүйіктісіне айналған сал-серілер десек, осы 
асылдардың бірі – елінің ерке ақыны, сазгер, Сарыарқаның 
кербез тауы Көкшетау өлкесіне жырдан отау тіккен, жаны, 
жүрегі кіршіксіз таза, сұлулыққа іңкәр Ақан сері еді.

«...Тегінде тегін бе екен Ақан сері,
Бұл да бір емес пе екен елдің ері?!
Өз ұлын, өз ерлерін ескермесе,
Ел тегі алсын қайдан кемеңгерді?» деген Ілияс сөзі 

сабағымыздың эпиграфына лайық болып тұрған жоқ па? 
(Эпиграфты ілемін).

Ендігі кезекті электронды оқулыққа берейік. 
Электронды оқулық компьютер арқылы тыңдалады (2 

мин.).
Ақан сері өмірі мен шығармашылығына шолу (Танымдық 

сәт)
Ой шақыру. Сабақ жоспарымен таныстыру (1 мин.).
«Саңлақ ед шыққан мыңнан, озған жүзден» (өмірдерек)
Сұлулыққа іңкәрлік (лирикасы)
...Суырылып топтан озған жүйрігім-ай! (Құлагер туралы)
«...Ұнайды өмірімен Ақан маған» (түйінді сөз)
Сұхбат (интервью). Сабақ жоспары бойынша 

оқушылармен әңгіме жүргізіледі, пікір алмасамын.
1. Ақын өмірінің басты кезеңдерін атап шық. Өзіңе 

ерекше әсер еткен тұстарын кезекпен әңгімеле (5 мин.).
2. Ақын өлеңдерінің тақырыбы, тілі, өлмес өнері жайлы 

поэзия минуты (7 мин.).

Салыстыр (Венн диаграммасы). Үкілі Ыбырай – Ақан 
сері – Біржан сал.

3. Еркін жауап. Құлагер туралы жүрекжарды сыр (10 
мин.).

Ілияс Жансүгірұлы. «Құлагер» поэмасы.    Өлмес өнер
Сәкен Жүнісов. «Ақан сері» романы.          (үзінді оқу).
4. Ақан сері өнері, өміршеңдігі (түйінді сөз) 5 мин.
Ахмет Жұбановтың «Замана бұлбұлдарынан» естелік 

(Әңгімелеу).
5. Сазды сәлем. Ақан – сазгер. Ақан әндерін тыңдау (5 

мин.)
«Қараторғай», «Маңмаңгер», «Балқадиша».
6. Ойтолғау (Жұптық тапсырма)
«Жақсының өзі өлсе де, сөзі өлмейді» (3 мин.)
Сабақты бекіту (2 мин.)
- Сонымен, Ақан ... (жалғастыр). 
Лермонтов болмағанмен біздің Ақан,
Кісі ме ед ақындықтан құр алақан?
Ортасын олқы көрген бұл да дара,
Имеген иттерге бас, сері, дархан.
Міне, Ақан әлемінің сырына қаныққан сияқтымыз. Еліне 

бүкіл ән мен жырын таусылмас қазына етіп қалдырған Ақан 
шығармаларының қайсысы болсын Сарыарқаның көк бұйра 
сағымды белін тербеткен бірде қайғылы сарын болса, енді 
бірде жастық махаббат сезімін білдіретін шаттық әуен, 
жүректі оятар толқынды лирика.

Ақан сері – дана ақын, әнші, ұлы сезімді, өршіл мінез, 
еркіндікті аңсаушы жан. Ақанның ақындық, әншілік, серілік 
өмірі бәріміз үшін аңыз болып қала бермек.

Бағалау (1 мин.).

Маржан АҚТАЖИЕВА,
                                                                         Сырым Датұлы атындағы

№26 орта мектептің мұғалімі.
       Атырау қаласы,

                                                                         Ақжар ауылы.

 «АЛҒАДАЙ ТУРАЛЫ ӘРБІР ОЙ»
(7-сынып)

Сабақ мақсаты: білімділік – Жамбыл шығармашылы-
ғына  тоқтала отырып, өлеңнің мағынасын ашып түсіндіру, 
өлең мазмұны бойынша әртүрлі тапсырмалар орындату; 
тәрбиелік – оқушыларды Отанды сүюге, патриоттыққа 
тәрбиелеу, поэзия құдіретін сезіндіру; дамытушылық – 
өлеңге жан-жақты талдау жасату арқылы ой белсенділігін 
арттыру, сөйлеу ,жазу мәдениетін дамыту, ізденуге тәрбиелеу.

Түрі: жаңа сабақ. Әдісі: мәнерлеп оқу, кубизм стратегиясы, 
сандар сөйлейді, бес жол өлең, өлең құрылысына талдау, 
шығармашылық жұмыс. Көрнекілігі: интерактивті тақта, 
тақырып бойынша слайдтар. Пәнаралық байланыс: тарих, 
қазақ тілі, география.

Сабақ барысы.
І. Ұйымдастыру: сәлемдесу, оқушыларды түгелдеу, 

оқушылар назарын сабаққа аудару.
ІІ. Үй тапсырмасын «Сандар сөйлейді» әдісі бойынша 

сұрау.
1. Жамбыл өмірі мен шығармашылығы туралы қысқаша 

шолу жасаңыз.
2. «Аттандыру» өлеңі кімге арналған? Өлең жолдарымен 

дәлелде.
3. Алғадайды соғысқа аттандырудың себебі неде?
4. ССРО-Германия соғысында ұлдарынан айырылған 

аналар мен әкелердің сезімі қандай еді, әке үміті ақталды ма?

5. «Аттандыру» өлеңі ауыз әдебиетінің қай түрімен 
сабақтасады?

 Үй тапсырмасын төменде көрсетілген сызба бойын-
ша бекітемін.

ІІІ. Жаңа сабақ. 
Ленинградтық өренім,
Мақтанышым сен едің!
Нева өзенін сүйкімді
Бұлағымдай көремін!
«Бұл өлеңді көзге жас алмай, қуаныш сезімімен толқымай 

оқи алмайтын едік. Біз бұл хаттағы өлеңнің артымыздан 
күшті таяныш келгендей қымбат екенін білдік. Қазақстан 

 
ЖАМБЫЛ 

  
АЙТЫСКЕР
Сарбас, 
Құлманбет, 
Шашубай, 
Бақтыбай, 
Досмағамбет 
сынды 
ақындармен 
айтысқан. 

 АҚЫН  
«Кедей күйі», 
«Жылқышы», 
«Ленинград-
тық өренім», 
«Аттандыру», 
«Алғадай 
туралы әрбір 
ой». 

 
ЖЫРШЫ 
«Өтеген батыр», 
«Сұраншы ба-
тыр», «Саурық 
батыр», «Жапар 
туралы» дастан-
дары бар. 

 

«Жамбыл халық 
поэзиясының 
ғасыр жасаған 
емені,  ақындық 
еңбектің 
батыры, 
халқының мақ-
танышы». 
(А.Малышко). 

 

«Шабыты 
келген ақпа 
ақын, аш 
қасқырға 
меңзес, 
тұрғылас». 
(Мұхтар 
Әуезов). 

 

«Қазақ 
халқының 
және жаңа 
адамзаттың 
жыршысы». 
(Ромен 
Роллан). 

халқы бізге өзінің туысқандық сәлемін,  ықыласы мен 
достығын жолдаған еді, біз күшімізге күш қосылғандай  
ұрысқа аттандық» . /В.Вишневский/.

- Иә, ССРО-Германия соғысының барлық кезеңінде ақын 
Жамбылдың өр дауысы еліміздің түкпір-түкпіріне түгел 
естіліп жатты, ол өзінің шығармаларымен майдандағы 
жауынгерлерге  дем берді, намысын қайрап, ерлікке баулыды. 

Ендеше, оқушылар, бүгінгі танысатынымыз – жыр 
алыбы, белгілі айтыскер Жамбылдың соғыс, Отан қорғау 
тақырыбына арналған «Алғадай туралы әрбір ой» өлеңі. 

1. Өлеңді мәнерлеп оқимын және екі оқушыға 
оқытамын.

2. Ой қозғау. Өлең бойынша қойылатын сұрақтар:
- Өлең кімге арналған?
- Өлеңде ақын сезімі қалай беріледі? 
Ақынның соғыс туралы тағы қандай өлеңдері бар? 
Бұл өлең – ақынның Алғадай атты ұлының 1941-1945 

жылдардағы соғыстан оралмай қаза тапқандығынан хабар 
береді, осы кезде Жамбыл ақын қайғы жұтып, мұң-шерін 
жырмен жеткізеді.

Алғадай – Жамбылдың өте жақсы көретін баласы. 
Майданға әке әмірімен аттанады. Майданда еткен еңбек, 
ерліктерін  естігенде қуана жауап жазады, алғыс айтады. 
Майдандағы әр жеңіске қуанышын да білдіріп отырады. 1943 
жылы баласы Алғадайдың қайтыс болғанын  Ғали Орманов  
/сол кездегі хатшы/, Әбділда Тәжібаевтар естірткен. 

Өлең үш бөлімнен тұрады. І,ІІ бөлімдерде ақын ұлын 
жоқтаса, ІІІ бөлімде өзіне басу айтады, сабырға шақырып 
тоқтау салады.

«Жамбыл» киносынан үзінді көрсетемін. /Өлең 
мазмұнындағы оқиғалар оқушылардың көз алдында айқын 
суреттеледі/.

ІV. Практикалық дағды кезеңі. 

Өлең мазмұнын кеңірек талдау үшін кубизм стратегиясын 
қолданамын.

Суретте. «Аттандыру», «Алғадай туралы әрбір ой» 
өлеңдеріне ортақ кейіпкер – Алғадайдың бейнесін суретте-
ңіз.

Сөздікпен жұмыс.
Мүрде – өлген адамның денесі. Көзел – көпті көрген, 

сұңғыла. Кәріп – жалғыздықтан жапа шеккен жан. Жабы – 
жылқының нашар тұқымы.

Талда. Берілген шумақты өлең құрылысына талда.
/Темір өзек/  /пенде жоқ,/    7а
/Өлмес адам/ /елде жоқ./     7а
/«Орынсыз деп/ / өлімі»/     7б
/Ондай ойлау/ /менде жоқ./7а
7 буынды, 2 бунақты, 8 шумақты, 4 тармақты  қара өлең 

ұйқасы. 
Қолдан.  Берілген «Ой» сөзіне бес жол өлең 

құрастырыңыз. 
1. Сабырлы, мұңды.
2. Сараланады, айтылады, бөліседі.
3. Ақын ойы елдікке тәрбиелейді.  
4. Ақыл, сана, толғаныс. 

 

Алғадай 

Жамбылдың өте жақсы 
көретін баласы. 

Ел үшін қан майданға 
аттанды. 

1943 жылы ерлікпен 
қаза тапты. 

Ата сөзін сыйлаған 
арлы азамат. 

Салыстыр. 1986 жылғы Желтоқсан көтерілісінде 
ерлік танытқан Қайрат Рысқұлбеков пен ССРО-Германия 
соғысында абыройлы іс көрсетіп қаза тапқан Жамбылдың 
ұлы Алғадай бейнелерін салыстырыңыз.

Қайратты анасының жоқтауы  Алғадайды әкесінің жоқтауы
Құдіреті күшті құдайым,          Топырағың торқа боп,
Не айтып саған жылайын?       Тыныш ұйықта дедің бе?
Қыршынынан алған ұлымды   Қалай қиып қалдырдың
Қайтіп мен кері сұраймын?    Қарт әкеңді дедің бе?
Сұм ажал неткен қаталсың,    Елжірейді өзегім,
Құлыным үнсіз жатарсың.    Ауырады белім де...
Зарлаумен атқан ақ таңым,    Қаза болып көзелім,
Зар естіп қайта батарсың.    Халім қиын менің де.
«Елім» деп жанын күйдірген,   Алатауды айналсам,
Жалынға төсін сүйдірген,    Алғадайды табам ба?
Сол күні белін бекемдеп,    Сарыарқаны сандалсам,
Бір уыс жанын түйдірген.    Саңлағымды табам ба?
Қайратым менің, құлыным,    Өлім деген у екен
Халқым-ау, кетті бір ұлың.    Мендей кәріп адамға.
Айрылып сенен сол күні,    Күнде үйімде күңіренем,
Үзілді-ау менің жұлыным.    Көзіме жас алам да.

Жоқтау – ауыз әдебиетіндегі тұрмыс-салт жырларының 
бір түрі. Ол қазаға ұшыраған адамның артында қалған 
жақындарының қайғылы сарынмен айтатын зары, мұң сөзі. 

V. Бекіту. Ойтолғау. «Төгілген терден көрінген 
Егемен» тақырыбына шағын эссе  жазу.

VІ. Үй тапсырмасы: өлеңнен үзінді жаттау; Жамбыл 
шығармашылығына арналған топтама дайындау.

VІІ. Бағалау. Сабақта белсенділік танытқан оқушылар 
бағаланады.

Бақытқаным МИЗАМБАЕВА,
Жәңгір хан атындағы 

орта мектептің мұғалімі.
Батыс Қазақстан облысы,

Бөкей Орда ауданы,
Хан Ордасы ауылы.

СӘБИТ МҰҚАНОВ.          
«САЯТШЫ ОРАЗ»

(7-сынып)

Сабақтың мақсаты: 1) әңгіменің тақырыбы  мен идея-
сын ашу; 2) Ораздың бойындағы ұлттық қасиеттерді ұқтыру; 
3) ұлтымыздың ұлттық құндылықтарын оқушылардың 
бойына сіңіру.

Түрі: іздендіру сабағы, жарыс сабақ. Көрнекілік: 
интерактивті тақта, тірек-сызба, пікір сөздер. Әдістері: 
сұрақ-жауап, топтастыру, бейнелеу, проблемалық жағдаят 
туғызу. Пәнаралық байланыс: қолөнер, тарих, тәнтану, 
дінтану.

Сабақтың барысы.
Ұйымдастыру: оқушыларды екі топқа бөлу.
Үй тапсырмасына осы әңгімені үйден түгел оқып келу 

тапсырылған еді.
Эпиграф: Лашын құсқа ауа қадірлі, жүйрік атқа дала 

қадірлі, ата-анаға бала қадірлі.
Сабақ барысында мына сызбаларды толтырады.
                  Ұлттық мәдени құндылықтар

қолөнер  әдет- ғұрып  ұлттық өлшем  тарих  тіл  құсбегілік
Бала Сәбиттің есіндегілер:

1. Сәбиттің есінде кім көбірек сақталған?
                                         Ораз

2. Мұқан неліктен күйеу баласының ауылына барады? 
3. Кескін-келбетін бейнелейтін суреттеу тәсілін табыңдар, 

ауызша айтып беріңдер.
4. Ауыл бейнесін суреттеуде жазушы қандай тәсіл 

қолданған? Ұлттық өлшемді білдіретін тіркес сөзді тап 
(Қозы көш жер,ат шаптырым,иек асты, қарға адым, алты 
құлаш, бір елі, бір қарыс, бір құшақ, кісі бойы, бір табан, 
кісі құлашы). 

5. Мұқан қысқы үйін неге күйеу баласы Сүлейменнің 
қасынан салмады? (Проблемалық сұрақ)

Ораз отбасы                         Мұқан отбасы
1) Ораз                                  1) Мұқан
2) әйелі                                  2) әйелі 
3) баласы Мағаз                   3) қызы Бағила
4) қызы Жанкүміс                4) қызы Ұлтуған
                                               5) баласы Сәбит 
                                   Малы:
1 ат, 1 сиыр                                 1 сиыр
                           Құсбегі Ораз
1. Ораздың мергендігі қандай тәсілмен жазылған?               

2. Қандай құстар бейнеленген? 3. Ораз қандай құстарды 
баптады? 4. «Қайырып салған» сөзінің мағынасы. 
Қайырып салатын құстардың қандай қасиеттерін біледі? 
5. «Қанжығасын қанды етіп қайтады» дегенді қалай 
түсінесіңдер? 6. Аң терілерін сауғаға беру дегенді 
қалай түсінесіндер? 7. Әңгімеде жазушы Оразды қандай 
адам деп суреттейді, ол қандай тәсілмен жазылған?                                                                                                                   
8. Ораздың жасы 60-тың тең ортасынан асса да 
денсаулығының мықты болуы неге байланысты?                                                                                                                           

Денсаулықты дұрыс сақтау үшін пайдалы кеңес: а) дұрыс 
тамақтану; ә) спортпен айналысу; б) ешкімге жамандық 
ойламау; в) жүзінен  мейірімділік кетпеу; г) зиянды 
нәрселерден аулақ болу.

Ораздың достары
1. Ораздың достары кімдер? 2. Аңға шыққанда неге 

балаларды  ілестіреді? (Проблемалық сұрақ) 3. Жасы ... 
алпысты орталаған Ораздың денесі тіп-тік, жүрісі шапшаң.
Ол ит терісінен істеген үлкен қолғабын киеді де,томағалы 
бүркітін жұдырығына қондырып...  Осы сөйлемде Ораздың 
тағы қандай өнері бар? 4. Аңды үркітудің әдісі қандай? Аңды 
үркіту жөнінде Абайдың қай өлеңінде суреттелген? 5.  Екі 
үркітудің айырмашылығы (Проблемалық сұрақ) 6. Бүркіттің  
ата дағдысы қандай? Ораздың бүркіті қоянды өлтіре ме? 
Қазақ ғұрпында арам мен адал дегенді қалай түсінесіндер?

Шапқан атқа қатарласады
Ораз жаяу жарыста да,шаңғымен жарыста да балалардан 

оза ма?
Түркі тайпалары шаңғымен жүрген. Бұл жөнінде көрнекті 

ғалым Н.Я.Бичурин «Олар аяғына шаңғы байлап, қолтығына 
таяқ қысып жүреді. Шаңғышы  адам таяққа сүйеніп 
жылжыған сайын жүз адымдай алға кетеді» деп жазылған. 
Қытайлар «Ағаш атты түркілер» деп атаған.  

Со кезде былай да күрең кескіні тіпті күрең тартады. 
Неліктен?

Екі   отбасының өмірі
1.Сәбиттің шешесі қандай өнермен айналысады? 2. 

Көңіл сұрауды қалай түсінесіндер? 3. «Ең ауыр ақы –көрші 
ақысы». 4. Намыс пен борыш кімнің сөзінде айтылады? 5. 
Екі отбасына ортақ қандай тамақ? 6. Ораздың әңгімесінің 
тақырыбы не туралы? 

Ораз бейнесіне лайықты мақал табыңдар.

Жігітке жетпіс өнер де аз, Адам өнермен әсем, Аң 
жүнімен әсем. Үлгісі көптің өрнегі көп, Өнері көптің ермегі 
көп.

Үй тапсырмасы: аңшылық тақырыбына шығарма жазу.
Сабақты бекіту. Ұлттық құндылық және Ораз бейнесін 

топтастыру.

Гүлден РАМАЗАНОВА,
Батыс Қазақстан облысының

«Теректі» ауданындағы
«Ақсуат» жалпы орта білім беретін 

мектебінің мұғалімі.

«АТА ҮМІТІ» ӘңГІМЕСІ
(6-сынып)

Сабақтың мақсаты: білімділік – әңгіменің идеясын ашу, 
кейіпкерлердің мінез-құлықтарын бағалау, әңгіме құрылысына 
талдау жасау; дамытушылық – оқушылардың ойлау 
белсенділіктерін дамыту, өз ойларын еркін жеткізе алуға баулу, 
шығармашылық қабілеттерін дамыту; тәрбиелік – әңгіме мазмұны 
арқылы оқушыларды, адамгершілікке, парасаттылыққа тәрбиелеу. 
Түрі: аралас сабақ. Әдістері: талдау, СТО стратегиясының 
элементтері. Пәнаралық байланыс: биология. Көрнекілігі: 
интерактивті тақта, эпиграф, кесте-сызбалар, топшамалар.                                  

Сабақтың барысы.
Ұйымдастыру: оқушылармен сәлемдесу, сыныпты түгелдеу, 

дайындықтарын тексеру.
Ойшақыру. Эпиграфтағы ұлы ғұламаның ұлағатты сөзін оқи 

отырып оқушыларға мағынасын ашқызу.
Байлық іздеп отқа түспе түбінде,
Аттамағын жаттың ала жібін де.
Кісі жібін аттама да, қан төкпе,

Бұл екеуден қиналады жан текке. 
                                                               Жүсіп Баласағұни.
Мәтін бойынша оқушыларға сұрақтар:
1. Үзінді кімдер туралы, оқиға неден басталады? 2. Бейтаныс 

адамды Тоқсанбай қарт неліктен ұнатпады? Мәтіннен тап. 3. 
Омаштың қатыгездігін неден көруге болады? Кім мәтіннен тауып 
оқып береді? 4. Омаш өзіне деген Тоқсанбайдың сенімін қандай  
ісімен жоғалтып алды? 5. Қауқарсыз шалдың алпамсадай Омаштан 
артықшылығы неде? Ол мәтінде қандай ісі арқылы берілген?

Мәтінде кездесетін дермене өсімдігі туралы оқушыларға 
қосымша мәлімет беріліп, суреті көрсетіледі.

Дермене – күрделігүлділер тұқымдасына жататын, сирек 
кездесетін, таралу аймағы тарылып бара жатқан, құрып кету  қаупі 
бар түр. Тек Оңтүстік Қазақстан облысында, Қаратау жотасының 
жазықтығында кездеседі.  «Дермене дәні» деп аталатын дәрілік 
зат  медицина мен мал дәрігерлік ісінде іштегі құртты айдап 
шығаратын дәрі ретінде кең қолданылады. 

Қазіргі кезде дермене өсірілмейді.Қалғанын сақтау үшін 
жалпы көлемі 24000 га Ақдала, Жамбыл, Темір және Задарьинск 
қорықтары /4 ботаника қорығы/ ұйымдастырылды. 

Әңгіме құрылысына талдау жасалынады.
Әңгіменің басталуы                   Дермене жинауға келуі
Дамуы                                         Омаштың келуі
Байланысуы                                Омаштың ұрлық жасауы
Шиеленісуі                                  Омаштың өтірік айтуы
Шарықтау шегі                           Тоқсанбайдың Омашқа 
                                                      сенім артуы
Шешімі                                        Тоқсанбайдың базарға келуі
Қорытынды                                 Адамгершілікке үндеу

Мәтін мазмұны бойынша кесте-сызбалар оқушыларға 
ұсынылып толтырылады.

Кестемен жұмыс
Кейіп-
керлер

Келген 
мақсаты

Кәсібі Іс-
әрекеттері

Мінезі

Тоқсанбай Дермене теру 
үшін.

Зейнеткер Адал еңбек 
етеді.

Ақылды, 
мейірімді.

Ергеш Атасына 
көмектесу 
үшін.

Оқушы Атасына 
қолғабыс 
беру.

Еңбекқор

Омаш Ақша табу 
үшін.

Жұмыссыз Ұрлық 
жасайды

Дүниеқоңыз, 
қатал, қайы-
рымсыз.

Омаштың сөзі Мінездеме
1.«Шал, бұл дүниеде жарымағанда, о дүниеде жаримын 
деп жүрсің бе?
Неужели мені какой-нибудь торғай үшін ақиретке сотқа 
тартады?»
2.-Жылама иттің күшігі! Сендерге жақсылық жасап 
түн ұйқымнан безіп жүрсем, оны жамандық деп ұққан 
екенсіңдер. Мен сендермен басқа тілде сөйлесейін.
3.Шын!Шын, ойбай! Алдап нем бар! Тонап кетті. Аяқ-
қолымды байлап тұрып әкетті-ау! Кешеден бері соның 
соңында жүрмін...

Тоқсанбайдың сөзі Мінездеме
1.-Бұл неғылғаның, балам... Мені қойшы, мен талайды 
көргем, қоңыз жеп, бақа жұтқанды да көргем. Ана 
баланы аясаңшы...
2.-Аулақ! Мілисаң өзіңе! Сенейін, сенбейін, болар 
іс болды. Іздесең өзің іздей берерсің. Тапсаң қайтып 
келген малдың қайыры бар. Маған бір тиынның да 
керегі жоқ. Араммен келген мал еді, араммен кеткен 
екен. Бәрі сонымен бірге кетсін!
3.-Шырағым, ақша қалай жоғалды деп қазбаламаймын. 
Саған әу баста сеніп ем, сол сенген күйімде кете 
берейін.

Сабақты бекіту. Жұбан Молдағалиевтің өлеңінен алынған 
үзіндіні оқушыларға оқытып, оның мағынасын осы сабақпен 
байланыстырып ашу көзделеді.

Ұят та – зор парыз, зор сүндет,
Секілді биіктік қиялы.
Бөбегі ғұмырлы болсын деп
Ата-ана құлаққа құяды.
Өлгендер өлсін тек ажалдан,
Өлмесін тірілей ұяттан.
Үйге тапсырма. «Адамгершілік – асыл қасиет» тақырыбына 

эссе жазып келу.

Оқулыққа қосымша

Жайдаркүл БЕЛАСАРОВА,
 Абай атындағы ҚазҰПУ-дың

 оқытушысы.

ЖУАН ЖӘНЕ ЖІңІШКЕ 
ДАУЫСТЫЛАРДЫң ТАРИХИ 

ЕРЕКШЕЛІКТЕРІ

Тіл қатысына қарай дауыстылардың екі қатары 
қалыптасады: алдыңғы қатардағы дауыстылар және артқы 
қатардағы дауыстылар. 

Қазақ тіліндегі дауысты дыбыстардың бөліну және 
жіктелу жүйесі

1. Артикуляциялық мүшенің ашылу дәрежесіне сай есті-
луі: а) ашық дауыстылар: а, ә, о, ө; қысаң дауыстылар: ү, ұ, 
ы, і.

2.  Дыбыстың айтылу тонының көтеріңкі не бәсең болуы-
на байланысты: а) жуан дауыстылар: а, о, ұ, ы; жіңішке 
дауыстылар: ә, е, ө, ү, і.

3. Ерін қатысына қарай: а)  еріндік дауыстылар:  ұ, ү, о, ө; 
ә) езулік дауыстылар:  а, ә, е, ы, і.

Қазіргі тіл білімінде дауысты дыбыс жүйесін төмен сазды, 
жоғары сазды, жай сазды, бемоль сазды, т.б. деп бөлу жүйесі 
де бар. Айталық, Ж.Аралбаевтың “Вокализм казахского 
языка“ атты еңбегінде (А., 1994) дауысты дыбыстардың 
осылай бөлінісі де көрсетіледі. Профессор Мархабат 
Томанов айтуындағы түбір сөз бір дауысты фонемадан, 
дауысты және дауыссыз фонемадан, дауыссыз- дауысты -
дауыссыз фонемалардан құралған деген пікірімен қосыла 
отырып осыған орай мынадай “үш дауысты фонема – а, ы, у” 
болған деген ғылыми тұжырым айтады (Қазақ тілінің тарихи 

грамматикасы. А., 1988, 43-бет). 
Бұл көрсетіліп отырған дауысты дыбыстардың жуан 

варианттары бұрын пайда болғаны туралы пікір түркітануда 
толық дәлелденді деуге болады.

Ал жіңішке дауысты дыбыстар тілдің кейінгі дамуы 
барысында дыбыстардың фонетикалық өзгерістері нәти-
жесінде дамыған, яғни, дыбыстардың айтылуы барысындағы 
жасалған жаңалықтар деп бағаланады. М.Томанов дауысты 
дыбыстардың жіңішке варианттарын, айталық, “е, і, ү“ 
дауыстыларын орта ғасырда келіп шыққан деген пікірді 
айтады.  Ғалымның пайымдауынша, “Бұл фонемалар 
алдыңғы түбір құрамындағы а, ы, у фонемаларының екінші 
түбір құрамында бейтараптануы, яғни, семантикалық 
қызметінің әлсізденуінің нәтижесі болды. Тіл дамуының 
кейінгі дәуірлерінде ғана бұл дауыстылар фонемалық айырым 
белгілерге ие болады. Сөйтіп түркі тілдері вокализмінің 8 
дауыстыдан тұратын жүйесі осы кезеңде қалыптасса керек” 
(43 -бет). Бұл көрсетілген пікірлер кейінгі тілші ғалымдар 
еңбегінде де қолданыс тапқан. 

Дауысты дыбыстардың жуан-жіңішке сыңарларының 
болуы мен олардың сөз мағынасын өзгертудегі рөлі туралы 
айтылған ғылыми пікірлер баршылық. Қазақ ғалымдары 
М.Томанов, Ж.Аралбаев, Б.Сағындықұлы, С.Мырзабеков,  
А.Салқынбай, т.б. пікірлері  жуан-жіңішкелік дауыстылардың 
болуын жуан дауысты дыбыстардан жіктеліп шыққан 
жіңішке варианттары болған деген пікірге саяды. 

Кей ғалымдар бірінші буындағы дауыстылардың 
өзара алмасулары оларды қоршаған дауыссыздардың 
комбинаторлық, позициялық орналасуларының әсерінен 
болуы ықтимал деп түсіндіреді.

Профессор Берікбай Сағындықұлы аталған мәселе 
жөніндегі теориялық түсініктерді анықтап, оларға толықтай 
түсінік бере келе, мынадай қорытынды тұжырым жасайды: 

«... түркі тілдерінде (оның ішінде қазақ тілінде) құрамында 
жіңішке дауыстылар келетін сөздер болмаған деп толық 
сеніммен айта аламыз. Ж.Аралбаев қазақ тілінде а, у, ы 
дауыстылары пайдаланылатын сөздердің 50 пайыздан 
асып жығылатынын сөздіктер негізінде есептеп шығарған. 
Жіңішке тұлғалы сөздердің баршасын бұрынғы жуан 
қалпына келтіргенде бұл цифрдың тіпті 80-90 санын 
көрсетуі ықтимал. Демек, жіңішке айтылатын сөздерді 
тарихи тұрғыдан жуан деп тану түркітануда таза ақиқат 
ретінде қабылдануы қажет.“ (Қазақ тілі лексикасы дамуының 
этимологиялық негіздері. А., «Ғылым», 1994, 95, 96-бет). 

Сапархан Мырзабеков  “Қазіргі қазақ тілінің фонетикасы“ 
атты еңбегінде (А., 1999) ә дыбысының қазақ тіліндегі 
айтылу жүйесі мен оның қолданысы туралы ғылыми 
еңбектерге толық талдау жасай келе, «Халық тілінде 
ә-нің өрісі әлдеқайда кең» деп жазады. Ә дыбысының 
жіңішкеру себебін былай түсіндіреді: “Сонымен а және 
ә артикуляциялық (ерін,жақ) жақтан жуық фонемалар. 
Олардың арасындағы алмасулардың көп сыры осында жатса 
керек“ дейді де, қазіргі тіліміздегі  абдыра-әбдіре, аумесер-
әумесер, ай-түй-әй-түй, аламыш-әлеміш, таж-тәж, т.б. 
сияқты сөздердің орфографиялық сөздіктерде әртүрлі 
жазылып жүргенін тілге тиек етеді. Шынында да, автордың 
бұл айтып отырғаны – қазіргі тілде, баспасөз беттерінде жиі 
кездесіп отыратын деректер. Автор ойын мынадай оймен 
қорытындылайды: “Олай болса, сөздердің жіңішкеруі – 
жалғаса беретін тілдік үрдіс“ (47-бет). Біз де ғалымның осы 
ойын тілдің тарихи дамуының бір кезеңіндегі   деректің 
дұрыс ғылыми бағалануы деп пайымдай аламыз. Себебі тіл 
дамуының өне бойында жуан дауысты дыбыстардың жіңішке 
дыбыстарға ауысып, олардың фонемалық сипатының бірте-
бірте қалыптасатыны байқалады. 

Мұндай пікірлерді біз Анар Салқынбайдың 
монографиялық еңбегінен де байқаймыз. Ғалым дауысты 
дыбыстардың сөзжасамдық қызметін анықтай отырып, 
жуан-жіңішкелі буындардың алмасуы барысында 
жаңадан номинация жасалатынын анықтайды. Сонда 
сингармониялық параллельдердің сөз жасаушылық 
қызметінің көне замандардан бастап-ақ тілде бар үдеріс 
екенін жан-жақты дәйектейді. Автордың пайымдауынша, 
жуан-жіңішкелі варианттардың сөз жасауы бірден болған 
құбылыс емес, «... алдымен аллофондық сипатта қолданып, 
кейін фонемалық жағдайға жеткен» (Тарихи сөзжасам. 
Семантикалық аспект. А., «Қазақ университеті», 1999, 173-
бет). Аса-есе, ару-еру,бай-бей-бій, ақтау-әктеу, ақ-әк, бар-
бәрі, ауа-әуе, бас тігу-бәстесу, т.б. сияқты көптеген сөздерді 
мысалға келтіре отырып, бұл дыбыстардың сәйкесуі арқылы 
фонетика-семантикалық сөзжасам тәсілі негізінде жаңадан 
номинативтік атау жасалғанын анықтайды. 

Егер дыбыстардың мұндай өзгерісі арқылы жаңадан сөз 
туындайтын болса, онда бұл құбылыс морфонологиялық 
құбылыс бола алмайды. Тек дыбыстардың тарихи сәйкестігі 
негізінде болған тілдің дамуын сипаттайтын дерек, яғни, 
фонетикалық даму деп бағалана алады. 

Демек, жуан-жіңішке дыбыстардың даму жүйесі 
морфонологиялық құбылыс деп, яғни, дыбыстардың 
алмасуы деп бағаланбайды, өйткені бұған тілдік деректер 
толық қайшы келеді. Гүлзат Раеваның “Қазақ тіліндегі 
сингармониялық варианттар мен параллельдер” атты 
кандидаттық диссертациясында (А., 2004) бұл мәселе 
төңірегінде толық әңгіме болады.

Қазақ тіліндегі дауысты дыбыстардың жуан-жіңішке 
болып топтастырылуы: а – жуан, ашық, ә – жіңішке, ашық, 
 е – жіңішке, ашық, ы –  жуан, қысаң, і  –  жіңішке, қысаң, 
о –  жуан, ашық, ө –  жіңішке, ашық, ұ –  жуан, қысаң, ү –  

жіңішке, қысаң.
Фонемалық мәні жоқ, сөз мағынасын ажыратуда 

ешқандай рөл атқармайтын дыбыстар сапалық жағынан 
тұрақсыз болып келеді. Қазіргі түркі тілдеріндегі жуан-
жіңішкелікке негізделген варианттардың көпшілігінің жеке 
тілдер құрамында дербес мағынаға ие болғандығы соны 
дәлелдейді. Вариантты сөздердің дербес мағынаға ие болып 
жеке атау ретінде қабылдануы негізінен жеке тілдерге ғана 
тән құбылыс ретінде танылады. Сондықтан да қазақ тіліндегі 
кездесетін мұндай жуан-жіңішкелі сәйкестіктер дыбыстық 
варианттар ретінде қала береді, солай қарастырылады. 
Қазақ тілінің тарихи шығу жүйесі мен даму сипатында 
жуан-жіңішкелі дыбыстардың жалпы сипатындағы негізгі 
айырмашылықтар мен жақындық осындай деуге болады.  

    

                                                                      Миршат ЕЛУБАЕВА,
                                                             Тараз мемлекеттік педагогикалық 

                               институтының доценті, п.ғ.к.

БҰҚАР ЖЫРАУ ЕЛДІң ЕЛДІГІ 
ХАҚЫНДА 

Бұқар жырау – бірлікті ту етіп ұстап, жұрт іргесінің 
сөгілмеуін көздеген, өз дәуірінің саяси ахуалына ықпал ете 
алған тарихи тұлға. Заманы қантөгіс ұрыстарға, тынымсыз 
жорықтарға дөп келген баба жырау ел билеу, қол бастау, 
көш түзеу істеріне қатысып отырды. Ол туралы профессор 
Бейсембай Кенжебаев «Бұқар жырау өз тұсындағы қазақ 
халқының күй-жайын, мұң-тілегін, болашақ тағдырын... 
білдіріп, бірлігін, ынтымағын көкседі» деп бағалайды [Қазақ 

әдебиетінің мәселесі // Қазақ тілі мен әдебиеті. А., 1942, 23-
б.].

Қазақтың ел болып ірге бекіту, жан-жақтан андыздаған 
жаулардан қорғануы үшін басты шарт бірлік екенін терең 
түсініп, оны ұрпақтың ұрпағына аманат етіп толғайды.

Сірә, бір кеңес құрыңыз,
Бірауызды болыңыз.
Айнала алмай ат өлсін,
Айыра алмай жат өлсін,
Жат бойынан түңілсін,
Бәріңіз бір енеден туғандай болыңыз! [Бес ғасыр 

жырлайды. 2 томдық /Құраст. Мұхтар Мағауин, Мардан 
Байділдаев. А., «Жазушы», 1989, I том]

Бұқар жырау «бірауызды болмаған, қас тұрпатты 
қылықты» сынайды, ел ішінің, ағайын арасының бірауызды 
болуын насихаттап, берекелі бірлікке үндейді.

Жерінің бүтіндігін сақтау, қоныстарын жатқа алдырмау, 
дұшпанға тізгін бермей, әрдайым сақ болып, жауынгерлік 
әзірлікте тұру қажеттігі – жырау идеяларының бірі.

Бұқар жырау қазақ руларының өзара тату тұруын, мал, 
қоныс-қыстау үшін қырқыспауын насихаттайды, елін бірлік, 
берекеге үндейді.

Өлетұғын тай үшін,
Қалатұғын сай үшін
Қылмаңдар жанжал-ерегес, –

деп қантөгіс, кекті қырқыстың қажетсіз екенін батыл айтып 
отырған.

Бұқар жырау тұлғалаған Абылай хан – ел тұтқасы, халық 
қамқоры, жоқ-жітіктердің жоқшысы. Хан Абылайды жеті 
жасар бала кезінен батыр болып қамал бұзып, хан тағына 
отырған кезіне дейін сатылап баяндайды.

Хан Абылай атандың,
Дүниеден шықпай мініңіз.

Алтын тақтың үстінде
Үш жүздің басын құрадың.
Жетім менен жесірге
Ешбір жаман қылмадың.
Әділетпен жүрдіңіз,
Әдепті іске кірдіңіз.
Бұқар жырау мұраларын саралай келіп, профессор 

Қажым Жұмалиев: «Ел бірлігін жырлау – Бұқар өлеңдерінде 
негізгі мәселенің бірі... Ол ел бірлігі мәселесіне үлкен мән 
береді»,- дейді [XVIII-XIX ғасырлардағы қазақ әдебиеті. А., 
«Мектеп», 1967, 43-б.].

«Биік тауға жарасар», «Жақын жерден шөп жесе», 
«Асқардан биік тау болмас», «Алыстан қызыл көрінсе», т.б. 
толғаулары ел тәуелсіздігіне арналған.

«Ел иесі құт болса,
Халқы ала болмайды» деп елдің ырысы, құты, бірлігі 

басшының әділеттілігінде, кемеңгер ақылдылығында, ондай 
басшыны халқы да сүйеді дегенді уағыздайды.

Бұқар жырау Абылай ханның барлық іс-әрекеттерін, ішкі-
сыртқы саясатын толық қоштап бас шұлғи бермеген. Елдік 
мәні бар толғамды ақылға көнбеген кезінде азуы алты қарыс 
ханға өктем сөйлейді. Ханның ісі халық тілегіне қайшы 
келмеуі қажеттігін, ел бірлігі үшін дұрыс бағыт сілтеп 
отырады.

Қарт жыраудың ақыл-кеңесіне көнгісі келмеген кезде 
ханның бүгінгі шалқыған тұрмысы мен кешегі жоқшылық 
кешкен азапты күндерін бүкпесіз бетке басып тартынбай 
толғайды. «Атаң тексіз құл, анаң түрікменнің төріндегі күң, 
өзің жалаң аяқ жар кешкен арқар ұранды жат едің, момын 
елге келіп бек болдың» деуге дейін барады.

Сыртқы жау қаупі жойылғаннан кейінгі ханның өзі бастар 
жорықтарына дана жырау қарсы шығады.

«Соғыссаң кетер сәніңіз...

Жаулық жолын сүймеңіз» деп жөнсіз соғыспай көрші 
елмен достық қатынаста болуды үндейді.

Елдің берекелі бірлікшіл болуы бастаушыға байланысты 
деп түсінген жырау

«Би жігітке жарасар,
Халқына тиген пайдасы» деп еліне пайдасы тиер, ел 

қамын ойлар, жалпы халыққа зияны тимес әділетті басшы 
болуды уағыздайды.

Бұқар жырау – халықтың әулие данышпаны, ақылшы 
көсемі, көреген, болашақты болжаушы, дуагөй бітімші, 
салдарлы сыншы, әулие көсемі, дәуір дүлдүлі, ұлы жырау.

Қазақ халқының тарихында шоқтығы биік, өмірінің 
соңына дейін терең достықта, татулықта болған, халық деп 
соққан үлкен жүректі осы екі ұлы тұлға Бұқар жырау мен 
Абылай ханның өмірі мен өнер, ниеті – ұрпақтарына үлгі.  

    

                                                                           Бақытгүл СМАНОВА,
ОҚПУ доценті, ф.ғ.к.

РАЙ КАТЕГОРИЯСЫНЫң 
МОДАЛьДІЛІК ҰҒЫМЫ

Ғылымда модальділікті кең түсінеді‚ сондықтан  түрлі 
ғылым өкілдері оған түрліше анықтама береді. Мысалы‚ 
философияда модальділік өте кең түсіндіріледі де‚ оның 
логикалық және тілдік модальділік түрлері бар екені 
көрсетіледі. 

Логикалық модальділіктің өз заңдылықтары‚ қалыптасу 
жолдары мен даму жолдары бар. Оларды зерттейтін 
логикалық пәннің нысаны біздің іздеу нысанамыз бола 

алмайды. 
Логикалық модальділіктен өзгеше заңдылығы, 

құрылымы бар модальділіктің бірі – тілдік модальділік. 
Н.И.Кондаков тілдік модальдікке былай деп анықтама береді: 
«Модальность в языкознании – грамматико-семантическое 
понятие‚ отображеющее отношение производящего какое-то 
высказывание к объекту этого высказывания и просящееся 
с помощью различной интонации‚ различной формы 
наклонения глагола‚ вводных слов и т.п.» [Модальность в 
языкознании». Язык и мышление. М., «Наука», 1947].

Тіл білімінде модальділік екі жолмен беріледі: 
сөйлем арқылы‚ етістік формалары арқылы. Сондықтан 
сөйлемдегі модальділік айтушының сөйлемдердегі пікірге 
өзінің көзқарасын білдіреді де, синтаксисте зерттелінеді. 
Ал етістіктердегі модальділік сөздердегі рай мен шақ 
категориясымен байланысты білдіреді де, өздерінің 
грамматикалық формалары болады. Семантикалық жағынан 
тілдік модальділіктің екі түрі де өзара байланысты. Кей  
тілшілер бұл екі модальділікті ажыратпайды‚ сөйлемдік 
модальділікті кең шеңберде түсініп‚ етістіктегі модальділікті 
сөйлемдердегі модальдерінің бір көрінісі деп түсіндіреді.

Тілдік модальділіктің көлемін ғалымдар түсінуге ұсыныс 
жасайды. Себебі модальділік түсінігін кең көлемінде де‚ 
тар көлемінде де түсінуге болады. Мысалы: Н.Е.Петров 
модальділікті бөліп: «Согласно первой‚ модальность 
считается грамматической категорией‚ характерезующей ту 
или иную степень реальности или нереальности содержания‚ 
высказывания. Согласно второй точке зрения‚ названной нами 
широким пониманием модальности‚ языковая модальность 
означает грамматически выражаемое отношение говорящего 
к действительности‚ то есть к содержанию высказывания‚ 
к собеседнику‚ его словам и поступкам к самому себе‚ к 
обстановке и к форме речи» дейді [Модальные сочетания в 

якутском языке. М., 1988].  Модальділік туралы айтылған 
кезде пікір жинақтасақ‚ онда модальділіктің көлеміне 
мынадай мағыналық реңктер ендіреді. Бірінші, сөйлеушінің 
өзі белгіленген сөйлемдегі ойды бағалау не нақтылау 
дәрежесін білдіреді‚ екіншіден, сөйлемдегі ойдың орындалу 
дәрежесін белгілеу. Бұл жерде модальділік қалау‚ шарт‚ 
бұйрық дағдылығы немесе салыстыруын, т.б. білдіреді. 
Үшінші, эмоциялық қатынасын‚ төртінші тыңдаушы мен 
айтушы қатынасын; бесінші түсіндіру‚ ескерту, т.б. білдіреді. 
Басқа тілшілер оның көлемін көбейтуі не азайтуы мүмкін. 
Демек, модальділікті түрліше түсінуге болады‚ бірақ бір 
нәрсе анық: модальділік берудің бір жолы – етістіктер, 
оның ішінде рай  категориясы арқылы беріледі. Етістіктің 
рай қосымшалары арқылы амал-әрекеттің  болу-болмауына 
сөйлеушінің көзқарасын және амал-әрекеттің болу-
болмау шартын, қалауын, тіпті, нақтылығын‚ белгілігі мен 
белгісіздігін, т.б. білдіреді. Сондықтан рай қосымшалары-
ның мағынасында қалау, шарт, нақтылық, т.б. білдіреді деуі 
– осында.

Рай қосымшалары тілдік модальділікті берудің бір 
жолы екендігін ғалымдардың көпшілігі мойындаған. 
Бірақ рай категориясы да тілдік категориялардың бірі 
болып саналатындықтан‚ қазіргі рай категориясын 
басқа категорияларға қосып не ажыратып қарастыру 
ұсынылады. Көпшілік ғалымдардың еңбектерінде шақтың 
қосымшаларын рай категориясына қосып‚ оның бір 
тобы ретінде көрсету бар. Бұл ғалымдардың пікірлерін 
қолдайтындармен қатар оған қарсы пікір айтатындар да бар. 
Тіпті, кей ғалымдар ашық райды бөліп‚ шақ қосымшалары 
мен рай қосымшалары басқа-басқа деушілер де бар. Мысалы: 
В.С.Храповский «Если в каком-либо языке глаголу присущи 
категории наклонения и времени‚ то обычно в индикативе 
представлены все временные формы. Если же от индекатива 

перейти к императиву‚ то здесь ситуация в корне меняется. 
В подавляющем большинстве случаев у императива нет 
временных форм» деп жалпы тіл біліміндегі пікірлерге 
қорытынды  жасайды. Түркі тілдері туралы жазылған 
оқулықтарда да рай қосымшаларын шақ қосымшаларының 
алдына қарай категория ретінде бөліп‚оған талдау жасайды. 
Мысалы‚ Б.А.Серебренников «Достаточно оформленными 
в тюркских языках были три наклонения – желательное‚ 
условное и повелительное» деп ашық райды қоспаған 
болатын [Роль человеческого фактора в языке. Язык и 
мышление. М., «Наука», 1988, 33-б.]. Нақ осындай пікірді 
Н.А.Баскаков та айтады: «Итак‚ для тюркских языков 
характерно наличие вполне сформировавшихся следующих 
трех основных категории косвенных наклонений‚ 
противопоставленных‚ изъявительному: 1) желательного; 
2) повелительно-побудительного; 3) условного и двух 
вторичных косвенных наклонений; 4) долженствовательного 
и 5) сослагательного». Демек, Н.А.Баскаков дәстүрлі 
грамматикалардағы пікірлерді жалғастырып‚ ашық райды өз 
алдына‚ басқа рай қосымшаларын екінші бір топқа бөледі. 
Бұл пікір қазақ тіл білімінде бұрыннан бар. Мысалы‚ Ахмеди 
Ысқақов рай қосымшаларына сипаттама бере отырып, 
«Осындай ерекшелігіне қарай‚ демек‚ амалдың (әрекеттің‚ 
қимылдың, т.б.) ақиқатқа қатысын білдіруіне қарай етістіктің 
райлары іштей сараланып‚ ашық райлар және неғайбыл 
райлар (жәрдемші райлар) деп аталатын екі салаға бөлінеді» 
дейді [Қазіргі қазақ тілі, А., «Рауан», 1974]. 

Рай қосымшалары білдіретін модальділік мағынасына 
байланысты іштей бірнеше түрге бөлінеді. Ғалымдар 
«Модальдік мағынаға қандай мағынаны қосуға 
болады?»‚ «Бірінен екіншісін қалай ажыратуға болады?»‚ 
«Грамматикалық мағынасын қалай анықтаймыз?» деген 
сияқты сұрақтарға жауап іздейді. Қазақ тілі мамандары‚ 

негізінен‚  рай қосымшаларын сөз түрлендіру қосымшалары-
на қосады да‚ мағынасын грамматикалық мағына деп 
есептейді. Демек‚ рай – етістіктің грамматикалық кате-
гориясы. Түркітанушылар ішінде тек Н.А.Баскаков қана рай 
қосымшаларын сөзжасамның қатарына қосады. Ғалым бір 
мақаласында «Из четырех основных словообразовательных 
категории глагола – залога‚ вида‚ наклонения и времени‚ две 
первые категории относятся к объективной характеристике 
глагола‚ то есть к словообразовательным категориям‚ 
выражающим оттенки действия‚ указывающие по отношению 
действующего субъекта и объекта действия  к самому 
действию (залог) или на характер протекания действия 
(вид)» деп жазса‚ қарақалпақ тілінің материалдары негізінде 
«Исторические категории наклонения и времени произошли 
из словообразовательных форм» деп олардың шығу тарихын 
көрсетеді. Тілдің грамматикалық құрылысын тарихи даму 
барысында қарастырған зерттеулерде басқа да түркітанушы 
ғалымдардың (А.А.Юлдашев, т.б.) және қазақ ғалымдарының 
(А.Қалыбаева‚ Ж.Манкеева, т.б.) пікірлері Н.А.Баскаковтың 
пікірімен үндеседі. Қазіргі тіл білімінде қосымшаларды 
жіктеу мен топтау қағидаттары жасалып‚ ғылыми жағынан 
анықталған. «Сөзжасам жүйесінің жұрнақтары өзі жалғанған 
түбір сөздің лексикалық мағынасының негізінде одан басқа 
лексикалық мағына тудырып‚ басқа жаңа сөз жасамайды» 
деген болатын Нұржамал Оралбаева [Қазіргі қазақ тіліндегі 
етістіктің аналитикалық формалары. А., 1975]. «Ал форма 
жасаушылар немесе сөз түрлендіруші қосымшалар өздері 
қосылған түбірге түрлі грамматикалық мағына қосып форма 
түрлендіреді‚ жаңа сөз жасайды». Ал рай қосымшалары 
өздері қосылған түбірге жаңа мағына үстесе де жаңа сөз 
жасай алмайды‚ түбірдің лексика-грамматикалық мағынасын 
өзгертпейді. Сондықтан біз рай қосымшаларын да‚ шақ 
қосымшаларын да сөз түрлендіруші қосымша қатарына 

қосып‚ оларды етістіктің грамматикалық категориясының 
құрамында қарайтын ғалымдарды қолдаймыз.

Демек, шақ және рай қосымшаларын модальділік 
мағына жағынан қосып бір категория аясында қарастырсақ, 
формалары мен грамматикасының мағынасына қарай екі 
категорияға (рай және шақ деп) бөлу дәстүрі бар.

  

    

Марат БЕКБОСЫНОВ,
Абай атындағы ҚазҰПУ-дың
«Абайтану» ғылыми-зерттеу 

орталығының аға ғылыми
 қызметкері, ф.ғ.к.

ДУЛАТ ӨЛЕңДЕРІНДЕГІ ОҚУ-
БІЛІМ ТАҚЫРЫБЫ

Дулат ақынның оқу-бiлiмге қатысты ой-пiкiрлерiнің 
мәні терең. Дулат заманында халық ағарту iсi екi бағытта 
(дiни және жай азаматтық бағытта) жүргiзiлдi. Бірі - 
дiни бағыттағы қадымдық оқу, екіншісі – азаматтық 
бағыттағы бiлiм беру  жүйесi десек, осы екінші бағыт 
кәдiмгi миссионерлiк саясатқа негiзделген оқу болатын. 
Мұндай оқу орындарында отарлық әкiмшiлiк қызметiне 
пайдаланылатын ұсақ шенеунiктер, тiлмаштар, әскери 
қызметкерлер мен миссионер-мұғалiмдер даярланды. 
Қазақ жеріндегі оқу орындары «қалалық училищелер, 
кәсiптiк гимназиялар, бастапқы сауат ашу мектептерi, 
шiркеулiк училищелер, орыс-қайсақ жабайылар мектебi» 
сынды аттарының өзiнен-ақ озбырлықтың ызғары 

ескен мектептер болатын. 1870 жылдан бастап барлық 
мектептерге арнап Ағарту министрлiгi “О мерах к 
образованию населяющих Россию инородцев” деген заң 
шығарды. Онда оқу жүйесi 3 санатқа бөлiндi: 1) алфавит 
орыс тiлiнде, сабақ ана тiлiнде өтiлетiн мектептер; 2) 
сабақ орыс тiлiнде, кейбiр қиын  сөздер мен терминдер 
ана тiлiнде түсiндiрiлетiн оқу орындары; 3) барлық пәндер 
тек  орыс тiлiнде жүргiзiлетiн мектептер. 

Осылайша халықтың төменгi бөлiгi миссионерлiк 
оқумен сусындатылса, елдiң ең жоғарғы лауазым иесi  
аға сұлтандардың да орыс оқуына тәуелдi болу жағы 
назардан тыс қалдырылмады. Мәселен, “Жаңа ереженiң” 
“Полиция аманаты” деп аталатын үшiншi тарауында 
былай деп жазылған: “Дуан әмiрлiгi жалпы ережеге 
сәйкес жүргiзiлген жұмысын жазып отыратын журнал 
ұстауы шарт. Iс орыс һәм татар тiлдерiнде жүргiзiледi”. 
“Қазақстан тарихы (очерктер)” оқу құралында “Царизм 
мектептiк бiлiм берудi аз ұлттарды орыстандырудың 
әсерлi құралдарының бiрi деп қарады. “Бiздiң отанымызда 
тұратын барлық бұратана халықтарға бiлiм берудiң түпкi 
мақсаты, - деп жазды 1870 жылы Халық ағарту министрi  
Д.А.Толстой – сөзсiз оларды орыстандыру, сөйтiп орыс 
халқымен қосылтып жiберу болуға тиiс”. Барлық оқу 
орындарында дерлiк оқыту орыс тiлiнде жүргiзiлдi, түркi 
халықтардың тарихы мен әдебиетi мүлде оқытылмады” 
[249-б.] деп жазылғандай, жұрттың өз тiзгiнi өз қолынан 
кеткен кезiнен бастап-ақ оқу ағарту iсiнде миссионерлiк 
мақсат басты орынға шықты. 

Жалпы ағартушылық идеяның екi түрi бар: бiрi 
–  этноцентризмге (ел бойындағы кеселдi әдеттерге) 
қарсы күресе отырып, халықты ұлттық тұрғыда өнер, 
бiлiмге, басқа халықтың жетiстiгiнен ұлт болмысына сай 
өңделген түрiн үйренуге шақыру болса, екiншiсi –  ағарту 

идеясын уағыздау деген желеумен ұлттық танымды 
жойып, сырттан бөтен руханиятты бодан елге зорлықпен 
енгiзiп, нигилистiк құлдық пиғылды өрiстету. Мұндай 
ұлт мәдениетiне жат ағартушылық идеологияны Дулат 
ақын заманның зары деп қабылдап, оған қарсы шықты. 
Ақынның Шин және орыс империяларының отарлау 
саясатына меңзей айтылған:

Орыс деген атынан,
Терiс жазған хатынан,
Әуелi құдай бiледi
Шығыс, Батыс кәпiрдi.
Бiрiгiп атқа мiнедi,
Байтақта жатқан қайран ел
Астын-үстiн бөледi.
Ашар шайдай ұйқыңды! [Тұнық тұма (өлеңдер мен 

дастандар). А., 2002, 55-б.],-  деген тармақтарында осындай 
астарлы терең мән бар. Ақын орыстың миссионерлiк 
оқуына қарсы болғанмен, жалпы жаңа заманмен бiрге 
келген өнер түрлерiне қарсы емес. Жаңа заман әкелген 
өнер түрлерi дегенде, мынаны ескеру қажет. Отарлаушы 
елдiң өркениетi, ғылымы мен техникасы отарланушы 
жұртты езiп-жаншуға бағытталады. Сондықтан қазақ 
жерiне орыс  империясы әкелген өркениет ұшқындарының 
бәрi де – отарлаудың құралы. Дегенмен, ел iшiне енген 
өркениет өрiсi бiлмекке құмар, өнерге таңсық халыққа 
тез сiңiп, оның экономикасына белгiлi мөлшерде өз әсерiн 
тигiздi. Мұны жақсы бiлген салауатты ақын “Ұста соққан 
темiрден”деген өлеңiнде: 

Ұста соққан темiрден
Әр түрлi аспап, сайман бар.
Темiрсiз теңдiк алмайды,
Керектiсiн сайлаңдар . 
      Ақтаруға жер қойнын 

      Арнап соққан кетпен бар .
      Кетпен алып қолына
      Мұратына жеткен бар. 
      Ағаш кессең арнаулы
      Балта менен ара бар.
      Түрлi сайман ағаштан 
      Балта арқылы таралар. 
Тетiгiн тауып темiр соқ,
Қысқаш пенен балға бар. 
Өнерiңе үйлесiп,
Темiрсiз болмас, таңдап ал [72-73-б.],-

деп өнердiң қай түрiн болса да жатырқамай, жатсынбай 
меңгеруге үндесе, осы өлеңнiң келесi шумақтарындағы: 

Бiр қылыштан басқасы –  
Күн көрудiң құралы.
Ағаш кес, мейлi жер қаз,
Дайын болып тұрады.
Орындалар қылышпен 
Патшалардың ғана мұрады. 
       Қылыш алсаң қолыңа 
       Бiреуге зорлық iстеуге, 
       Бiреудiкiн тартып ап,
       Өзiңдiкiн күштеуге –  
       Қайда барсаң оңбайсың,
       Ұшырарсың қарғысқа. 
       Алдың бар да, артың жоқ,
       Шырақ жанбас жарғышқа. 
       Қылыш алсаң қолыңа,
       Қорғау үшiн елiңдi –  
       Мiндетiңдi елiңе арт,
       Тәңiрiңнен күт өлiмдi [73-б.], - 

деген жолдарында өркениет жетiстiгiн отаршылдар 
сияқты қарынның қамына емес, ел бақыты жолындағы 

күреске, патриотизм мен гуманизмге жұмсауға шақырады. 
Ол ол ма, ақынның азаттық рухындағы “Еспембет” 
поэмасының өзiнде де өнерге деген құмарлық ерлiктен 
жоғары қойылып суреттелген. Поэмадағы: 

Өнерiм болса, елiме
Адал еңбек етсем деп 
Болмаса өнер бойымда, 
Қораш құл боп өтсем деп 
Жегiдей ердi ой жеңiп,
Түн асқан сайын жүдеттi [77-б.] ,- 

деген тармақтар – осының айғағы.
  

    

Гүлжәмила ТЕМІРБЕКОВА,
филология ғылымдарының кандидаты.

Гүлчехра НҰРМАХАНОВА,
ОҚПУ магистранты.

фРАЗЕОЛОГИЗМДЕРДІң         
ТІЛДІК СИПАТЫ

Фразеология – фразеологиялық жүйені қазіргі және 
тарихи даму күйінде алып зерттейтін тіл туралы ғылымның 
саласы. Оның зерттеу нысаны өз алдына релеванттық 
қажеттермен сипатталатын, мағынасы тұтас, қолдануда 
тиянақтылығын сақтайтын, құрамы тұрақты, сөйлеуде 
дайын күйінде қайталанатын астарлы мағыналы тұрақты 
тіркестер, фразеологиялық оралымдар болып табылады. 

Тіл білімі фразеологияны этимология, лексикогра-

фиямен бірге лексикологияның құрамында қарайды. 
Фразеология фразалық тұрақты сөз тіркестерін, мақал-
мәтелдерді қамтиды. Бұл айтылғандардың пікірталас 
тудыратын жақтары да аз емес. Түркі фразеологиясы 
бойынша жеке тілдерге арналған монографиялық 
зерттеулер жарық көрді, кандидаттық, докторлық 
диссертациялар қорғалды. 

Фразеологияның негізгі мақсаты тілдің және өткендегі 
тарихи даму кезеңдеріндегі фразеологиялық жүйенің сыр-
сипатын, оның лексикалық және грамматикалық жүйемен 
байланысын ашып айқындау болып табылады.

Қазақ тіл білімінде фразеологияға қатысты қыруар 
еңбектер жарық көрді. Ісмет Кеңесбаевтің «Қазақ тілінің 
фразеологиялық сөздігі» лингвистикаға қосылған  елеулі 
үлес болды. Ол фразеологияның өз алдына дербес пән 
екендігіне теориялық негіздер салды, қазақ тіліндегі 
фразеологиялық  оралымдарды қысқа түрде, шолу 
түрінде болса да, теориялық тұрғыдан қарастырды, көп 
мәселелердің бетін ашты, топшылаулар жасады .

Осындай мағынасы жалпыға  белгілі, грамматикалық 
байланысы жағынан бір бүтін единица болып, қолдануы 
дәстүрге айналған тұрақты сөз тіркестері тіл білімінде 
«фразеологиялық оралым» немесе «фразеологизмдер» 
деп аталады. 

Фразеологизмдердің қай-қайсысы болмасын халықтың 
сөйлеу тілі негізінде қалыптасқан, сондықтан олар өмірдің  
барлық саласын қамтып, ішкі мазмұны жағынан өте бай 
болып келеді. Фразеологизмдер алдымен адамдардың ой-
сезімін, ара-қатынасын, өмір танымын білдіреді.

Фразеология – тіл мәдениетін арттырып, шеберлікке 
үйрететін сөз өнерінің асылы. Сонымен бірге ол бір 
тілге аудару техникасын жетілдіріп, әр дәуірде жаңа 

фразеологизмдердің қалыптасуы мен баю жолдарын 
аңғартады.

Фразеологиялық тіркестердің жеке сөздермен қатар 
қойылуының, фразеологияның лексикология құрамында 
қарастырылу себебі – жеке сөздердің эквиваленті ретінде 
қаралуына тікелей байланысты, өйткені лексикология 
– тілдің сөздік қорын, яғни, сөздермен олардың 
эквиваленттерін зерттейтін ілім. А.И.Смирницкий 
фразеологизмдерді «сөздердің эквиваленті»  дейді. 
Эквиваленттік теориясына сүйене отырып ол тек сөз 
тіркестерін ғана фразеологизм бола алады деп санайды да, 
фразеологиялық жүйеге тұрақты сөйлемдерді енгізбейді 
[Синтаксис английского языка. М., 1957, 54-б.]. 

Қазақ тіл білімінде фразеологизмдерді арнайы 
теориялық тұрғыдан зерттеу ХХ ғасырдың ортасынан 
басталып, бүгінгі күнге дейін толастамай келеді. Осы 
ретте фразеологизмнің зерттелу кезеңдері, зерттеудегі 
жаңа бағыттар жөнінде зерттеуші М.Мамаева мынадай 
топтарға бөлген: 

1. ХХ ғасырдың ортасы  – 40-50–жылдар қазақ фразео-
логизмдерін теориялық жағынан зерттеудің алғашқы 
кезеңі. 

2. 60-70-жылдар  – қазақ фразеологизмдерін классифи-
кациялау, жеке авторлар еңбектеріндегі фразеологизмдер 
жайы. 

3. 80-жылдар – фразеологизмдерді жан-жақты зерттеу. 
Қазақ фразеологизмдерінің өзге тілде аударылуы мен 
басқа тілдегі фразеологизмдерідің қазақ тілінде берілуі 
жайлы. 

4. ХХ ғасырдың соңғы он жылы 1990-2000 жылдар 
– фразеологизмдерді этнолингвистикалық және салыс-
тырмалы фразеология тұрғысынан зерттеу. 

Фразеологияны зерттеп жүрген ғалымдарымыз 
фразеология саласын тіл білімінің жеке пәні ретінде 
қарастыруда, оның нысандарын, тілдегі орны мен 
табиғатын, зерттеу әдістерін анықтауда теориялық 
тұжырымдар жасап, іргелі еңбектер жазған үш мектеп 
өкілдері (Мәскеу, Санкт-Петербург, Самарқанд 
мектептері) болғанын айтады [Фразеологизмді сөз 
тіркестері. Автореф. А., 2004, 16-б.]. 

Орыс тіл білімінде фразеологизмді синтаксистік 
тұрғыдан сөйлем мүшесі ретінде зерттеуді А.А.Шахматов 
бастаған еді. Ал В.П.Жуков фразеологизмдер өзінің 
айналысындағылармен (окружение) субъектілік, нысан-
дық, пысықтауыштық қатынаста байланыспайтынын            
атап өтіп, оның сөз тіркесіне қатысы жайлы ойын ашық 
айтады: «Управлением обладают не только лексические 
единицы, но и фразеологизмы преимущественно глаголь-
ного типа. Глагольные фразеологизмы как и обычные 
глаголы, могут иметь беспредложное и предложное 
управление».  Осы еңбегінде етістік фразеологизмдердің 
әлсіз әрі берік меңгере алатыны жайлы мысалдармен 
дәлелдейді [Русская фразеология. М., «Высшая школа», 
19-б.]. Ал М.Т.Тагиев етістікті фразеологизмдердің өзінің 
айналасындағы сөздермен қатынасы жайлы зерттеуінде 
бір қанатты оралым жасайтын етістікті фразеологизмдер 
оралымдағы сөз бен кез келген септік жалғаулы тұлғада 
толықтауыштық, пысықтауыштық қатынастарда байла-
нысады дейді [Глагольная фразеология современного 
русского языка (Проблемы окружения и распространения 
фразеологических единиц). Автореф. Баку, 1967, 24-б.].  

Қазіргі орыс тіліндегі есімді фразеологизмдер 
жайынды арнайы зерттеу жазған Г.Ф.Булгакова да 
фразеологизмдердің сөйлем ішінде бастауыш, баяндауыш, 

анықтауыш, толықтауыш, пысықтауыш та бола 
алатынын дәлелдейді [Именные устоичивые сочетания в 
совеременном русском языке. АКД. А., 1966, 43-б.].

Орыс тілінде фразеологизмнің сөйлем мүшесі болуы 
жайлы арнайы зерттеу жұмысын жазған Х.М.Сайкиев те 
фразеологизм сөйлемнің барлық мүшесі болып қызмет 
атқара алады деп, оның бастауыш қызметіне жұмсалуына 
көбірек тоқталады [Устоичивые сочетания слов как члены 
предложения // Ученые записки КазГУ им. С.М.Кирова, 
том VІІІ, 5-вып. Язык и литература. А., 102-б.].

Фразеологизмнің сөз тіркесіне қатысы жөнінде 
В.П.Жуковтың пікірінен басқа З.В.Валюсинская– 
Донскованың етістік фразеологизмдердің етістік сөз 
тіркесін жасауда басыңқы компонент болатыны жайлы 
айтқандары ғана бар. 

Жалпы орыс тіл білімінде фразеологизмді синтаксистік 
тұрғыдан сөйлем мүшесі ретінде зерттеу басым. 

Фразеологизмдердің тууының себебі болып табылатын 
фразеологиялану үдерісінің нәтижесінде сөз тіркесі 
түгелдей жаңа, туынды мағынаға ие болып, жаңадан 
тіркестіруді қажет етпейтін, әркімнің қалауынша 
тіркестіруіне көнбейтін, дайын күйінде қолданылатын 
тілдік оралымға айналады.

Тіркескен сөздер әрі мағыналық, әрі синтаксистік 
мазмұнда жұмсалса ғана айтылған ой тыңдаушыға 
барынша анық болады. Еркін сөз тіркестерінің 
құрамына осы ережеге сай өзгеріс енгізуден олардың 
грамматикалық табиғаты өзгермейді. Фразеологизмдердің 
құрамындағы сыңарларды басқа сөзбен ауыстыру, 
орнын жылжыту, араларына сөз қыстырып тіркестіру 
олардың мағынасын жоюға әкеледі.

Сыныптан тыс сабақ

Нұржан ТАЙКИНА,
Алматы облысының

Алакөл ауданындағы
«Еңбекші орта мектебі мектеп

 жасына дейінгі шағын орталығы бар» 
мемлекеттік мекемесінің

мұғалімі.

ӨЛМЕЙТҰҒЫН АРТЫНА СӨЗ 
ҚАЛДЫРҒАН

Мақсаты: 1) ойшыл ұлы ақын шығармашылығына деген 
қызығушылығын арттыру, әдеби дүниетанымын кеңейту; 
2) жан-жақты ой-өрістерін, ойлау қабілеттерін дамыту; 3) 
жауапкершілікке, жаңашылдыққа, іздемпаздыққа тәрбиелеу.

Түрі: зияткерлік ойын. 
Барысы.
Мұғалімнің кіріспе сөзі: - Құрметті оқушылар, сайыс 

қонақтары! Ойшыл ұлы Абайды білмейтін адам кемде-кем. 
«Қазақтың бас ақыны – Абай Құнанбайұлы. Одан асқан 
бұрын-соңғы заманда қазақ даласында біз білетін ақын 
болған жоқ» (Ахмет Байтұрсынұлы).

Ойшыл, дана Абай шығармалары  арқылы  зияткерлік 
ойынымызға қош келдіңіздер!

Ойыншыларды ойын құрылымымен таныстыру:
1. «Бәйге» /Ақынның өмір жолы/;
2. «Полиглот» / «Ғалым өлмес, қағазда аты қалар». 

Ақынның мақал-мәтелге, нақылға айналып кеткен сөздерін 
жатқа айту/;

3. «Жұмбақ бейне» /Өлең үзіндісінің авторын, портре-
тін табу/;

4. «Мен жазбаймын өлеңді ермек үшін» /Үй 
тапсырмалары, өлең, ойтолғау,эссе,  мақала т.б/;

5. «Көкпар» / Жорға сұрақтар/;
6. «Егер де мен ақын болсам...» /Оқушы толғанысы/.
Дұрыс жауап: 10 ұпай.
Жауап беру белгісі: көк жалауды көтеру.
Ұпай санын есептеуші – қазақ тілі мен әдебиеті пәні 

мұғалімі Айгүл Абдуллина.
Ойын шарты: тәртіп сақтау, сұрақтарды  мұқият тыңдау.
Ойынды бастау.
«Бәйге».

10 10 10
20 20 20
30 30 30

1. Абай қай жылы, қай айда дүниеге келді? 
/1845 ж.10 тамыз/
2. Абай қандай ортадан шыққан?
/ Тобықты руының  ел билеушілер отбасынан/
3. Ұлжан кім? /Абайдың анасы /
4. Абай неше жасынан ел билеуге араласады ? / 13/ 
5. Абайдың Ділдәдан туған балаларын ата. /Ақылбай, 

Мағауия, Әкімбай, Ғабдырахим, Райхан, Гүлбадан/
6. Абай Семейде қай жылдары оқыды ? /1855-1858 ж/
7. Абай өлеңдерін алғаш кімнің атынан таратып 

жүрді? /Замандасы Көкбайдың атынан /
8. Абайдың немере ақын інісі кім?  / Шәкәрім /
9. Абайдың ақын ұлы кім? / Мағауия /
«Полиглот»  /10 сұрақ /
«Жұмбақ бейне»   /10 сұрақ, Абай, Шәкәрім, Мағауия 

шығармашылығынан/:
1. Мағауия өмірі мен шығармашылығы туралы не 

білесіңдер? Оның ақындық өмірінде Абай үлгісі таныла 
ма? Әке мен бала арасында ұқсастық бар ма? 2.Абайдың 
«Ескендір» поэмасы мен Мағауияның «Медғат-Қасым» 

поэмасының ұқсастығын, айырмашылығын салыстыр. 
3.Абайдың «Әбдірахман өлгенде» өлеңіндегі «Талаптың 
мініп тұлпарын, тас қияға өрледің» деген бейнелі сөздердің 
мән-мағынасын түсіндіріңдер.  4. «Ғибрат алар артыңа сөз 
қалдырсаң, Шын бақыт – осыны ұқ, мәңгі өлмейсің!»  /
Шәкәрім/. 5. «Ынсап, рақым, ар, ұят, сабыр, сақтық, Талапқа 
алты түрлі ноқта тақтық» /«Талап пен ақыл»/. 6. «...Елу бес 
жыл жинаған қазынамды Оңашада қорытам ойға салып»                    
/Шәкәрім/. 7. «Құлақтан кіріп, бойды алар Әсем ән мен 
тәтті күй» /Абай/. 8. «Осы жұрт Ескендірді біле ме екен?    
Македония шаһары оған мекен» /«Ескендір»/. 9. Жас бала 
анадан туғанда екі түрлі мінезбен туады /Жетінші сөзі/. 10. 
«Тәңірі қосқан жар едің сен...»   /Татьяна сөзі/.

«Мен жазбаймын өлеңді ермек үшін ...» /Ақынға арнау/
«Көкпар» 
I нұсқа. 
1. Абай өмір сүрген жылдар / 1845-1804 ж./.
2. Абай туған жер  
/Шыңғыстау. Абай ауданы, Семей облысы/.
3. Абайтану курсының негізін салушы кім ? 
/Мұхтар Әуезов /.
4. Қазақтың жаңа жазба әдеби тілінің негізін салушы кім?
/ Абай /.
5. Абайға «Қазақтың  бас ақыны» деп баға берген кім ? 
/Ахмет Байтұрсынұлы/.
6. Абай алғашқы өлеңін қай жылы жазды және ол өлең 

қалай аталады ? / 1882 ж.  «Қансонарда»/.
7. Абайдың алғашқы өлеңдер жинағы қашан және қайда 

басылып шықты ?  / 1909 ж. Петербург /.
8.Абайдың поэмаларын ата. 
/ «Ескендір», «Масғұт», «Әзімнің әңгімесі»/.
9. Ақынның аяқталмай қалған поэмасы 
/Әзімнің әңгімесі/.

10. Абай  М.Лермонтовтан неше шығарма аударды ? /27/.
11. Абайдың «Қараңғы түнде тау қалғып» өлеңінің негізі 

қай ақыннан алынған ? / Гете /.
12. Абайда неше қара сөз бар? / 45/.
13. Абайға тұңғыш ескерткіш қай жерде орнатылған? 
/Алматыда/.
14. Абайдың екінші әйелі Әйгерімнен туған балаларын 

ата. /Тұрағұл, Мекайыл, кенже баласы – Ізкайыл/.
15. 1904 жылы Абаймен бірге отбасында қайтыс болған 

кімдер? /Мағауия, Ақылбай/.
  

    

Шарбану ЖОЛДАСОВА,
Бауыржан Момышұлы атындағы 

жалпы орта мектептің мұғалімі.
Оңтүстік Қазақстан облысы, 

Түлкібас ауданы,  
Түлкібас кенті.

“СӨЗМЕРГЕН” САЙЫСЫ
Сабақтың мақсаты: а) оқушыларды ана тілінің қадір-

қасиетін ұғына білуге баулу, қазақ баласына ананың сүтімен 
сіңген тілдің мәні мен мағынасын түсіне білуге үйрету; 
ә) оқушылардың сөздік қорын молайтып, тіл байлығын 
арттыру, танымдық көзқарасын кеңейту; б) оқушыларды 
туған жерін, отанын, тілін, дәстүрін сыйлауға, құрметтеуге 
тәрбиелеу.

Сабақ барысы:
- Құрметті ұстаздар мен оқушылар! Бүгінгі мектебімізде 

өткелі отырған “Cөзмерген” сайысын бастамас бұрын 
қазылар алқасын сайлап аламыз. Бұл 10-сыныптар 

арасындағы  “Сөзмерген” сайысында қазылар  алқасы үш 
сынып арасынан жеңімпазды анықтайды.

Ана тілім,
Сенің әрбір тынысыңмен күн кешем,
Сен арқылы тіршілікпен тілдесем.
Ел бетіне қалай түзу қараймын,
Ана  тілім, егер сені білмесем. 
Ана тілім – дана тілім, бақ тілім,
Сенсіз бақыт дүниеден тапты кім?
Сенсің менің –  қасіретім, шаттығым,- деп Несіпбек 

Айтов ағамыз айтқандай, ана тіліңнің қадір-қасиетін түсіну, 
тілді шұбарламай таза сөйлеу – мемлекетімізді, ұлтыңды, 
өзіңді қадірлеу.

Ортаға сайыскерлер шақырылып, көпшілікке таныс-
тырылады.

Мықты болсаң тауып көр.
Тұрақты сөз тіркесін тауып мағынасын ашу.
1. Ілмеу                       2. Мұрт                3. Сыпыру
    Жүрмеу                       Сақал                   Төгу
    Сөйлемеу                     Көз                       Құю
    Көрмеу                         Құлақ                   Сапыру
4. Майлау                    5. Қөз                   6. Таныту
    Жүру                            Құлақ                   Оқыту
    Сүрту                           Аяқ                       Сөйлету
    Төгу                              Бет                       Көрсету
7. Жүгіру                     8. Қорқу               9. Күлу
    Сөйлесу                       Үрку                     Ұру
    Жорғалау                     Соғу                      Ойнату
    Жығылу                       Ұшу                      Сүрту
Жауабы: 1) көз ілмеу; 2) мұртын балта шаппау; 3) аузына 

құм құю; 4) аузын майлау; 5) бетінің оты шықты; 6) әкесін 
таныту; 7) құрдай жорғалау; 8) зәресі  ұшу; 9) әңгіртаяқ 
ойнату.

Жүйрік болсаң шауып көр.
Сөздерді тіркестіріп мақал-мәтел құрау.
1. Саусақ                  2. Қырық кісі              3. Бөрік
    Қол                           Елу кісі                        Сәукеле
    Алақан                     Алпыс кісі                   Тақия
    Жұдырық                 Алты кісі                     Тымақ
4. Бала                      5. Тәуекел                    6. Орман
    Әже                           Қара нар                      Тоғай
    Қыз                            Еңбек                           Қорған
    Ата                            Тоқым                           Бақша
7. Ауру                      8. Күрес                       9. Намыс
    Сырқат                      Күш                              Жігер
    Дерт                          Соғыс                           Қамыс
    Науқас                       Шайқас                        Қуат
Жауабы: 1. Саусақ бірікпей, ине ілікпейді. 2. Қырық кісі 

бір жақ, қыңыр кісі бір жақ. 3. Бас жарылса бөрік ішінде. 4. 
Атадан мал қалғанша, тал қалсын. 5. Еңбек ер атандырады. 
6. Жалғыз ағаш орман болмас. 7. Ас тұрған жерде дерт 
тұрмас. 8. Күш атасын танымас. 9. Ерді намыс, қоянды 
қамыс өлтіреді.

Тапқыр болсаң шешіп көр.
Жұмбақтың шешуін табады.
1. Ұзын мұртты сарылар,
     Қойынында наны бар.  (Бидай)
2. Жаурағанды күйдірер,
    Өз еркіне жіберсең,                 
    Дүниені бүлдірер.  (От)
3. Бір үйге көзсіз боп бас сұғасың,
    Бұл үйден көреген болып шығасың.  (Мектеп)
4. Күмбір-күмбір күйі бар,
    Құлағыңа құйып ал.  (Домбыра)
5. Асқар тауда – 
    Қалың орман.

    Оны кейде 
    Шөптей орған.   (Шаш)
6. Белін бекем байлаған, қоқысты қоймай айдаған.  

(Сыпыртқы)
7. Жер астында жездем қамшысы жатыр.   (Жылан)
8. Бір таудың екі күзетшісі, екі тыңшысы,                                                                                         
    Отыз екі бөрісі бар.   (Бас, көз, құлақ, тіс)
9. Әжем уыстап сығып,
    Далада кептірген.
    Қатты әрі тәтті дәмі,
    Кім бар жеп көрген?   (Құрт)
Ойлы болсаң озып көр.
Көнерген сөздердің мағынасын ашу.
1. Құрал                           2. Тігін құралы                        
Кәсіп           Лашық         Шаңырақ бөлігі 
Тағам                                Кереге бөлігі          Күпшек
Үйшік                               Арба бөлігі
3. Машина                        4. Музыкалық аспап
Арба            Пәуеске        Сәндік бұйым
Ұшақ                                 Төсеніш                       Адырна
Кетпен                               Шебер құралы
5. Ұста құралы                        6. Алаша 
Еңбек құралы    Қара етмек  Текемет          Сым
Тігін құралы                            Тамақ            сымрақ
Тағам түрі                                Сырмақ
7. Қасық                                   8. Мал атауы
Тостаған     Кебеже                Мата атауы    
Ер-тоқым                                 Құрал атауы   Патсайы
Сандық                                    Тағам атауы
9. Тағам    
Сусын        Қағұт
Құрал
Жиһаз

Жауабы: 1. Ағаштан жасалған үйшік. 2. Арба дөңгеле-
гіндегі ортаңғы бөлік. 3. Арбаның түрі. 4. Ұлттық  аспап. 5. 
Нан тағамның түрі. 6. Тамақтың түрі. 7. Сандықтың түрі.  8. 
Матаның түрі.  9. Тарыдан жасалған тағам.  

    

Күміс ҚУАНДЫҚОВА, 
№251 Мұхтар Әуезов атындағы

 мектептің мұғалімі.
Қызылорда облысы,

Шиелі ауданы,
Бәйгеқұм ауылы.

ҮЗДІК ӘДЕБИЕТШІ
Мақсаты: оқушылардың әдебиетке деген қызығу-

шылығын арттыру , білімдерін одан әрі толықтырып, сөйлеу 
мәдениетін қалыптастыру.

Барысы.
I. Кіріспе сөз. Әдебиет – әр халықтың рухани мұражайы, 

баға жетпес ұлттық құндылықтардың бірі. Әдебиет пәні 
адамға рухани азық, психологиялық демеу беріп, адамның 
шығармашылық қаблетін арттырады. Ол адамның мәдениетті 
жеке тұлға ретінде қалыптасуында маңызды рөл атқарады.

Қай халық болмасын өз әдебиетін қастерлеп, құрмет 
тұтып, оны одан әрі дамытуға тырысқан. Әлемнің талай 
ұлы қаламгерлері әдебиетке өзінің өшпес туындыларын 
қалдырған. Бұл тұрғыда біздің, яғни, қазақ халқының  да 
әдебиетке қосқан үлесі зор. Ұлы тұлғаларымыздың талай 
көрнекті туындылары шет тілдеріне аударылып, әлемдік 
әдебиеттің төрінде жүр.

Осындай еліміздің мақтан тұтар тұлғаларымыздың 
жолын жалғастырар жас ұрпақты қалыптастыру мақсатында  

сайысты өткізіп отырмыз.
Ең алдымен сайыстың бөлімдерімен таныстырып өтейін:
I бөлім. Сен білесің бе?
II бөлім. Әдебиет майталмандары.
III бөлім. Шешендік өнер.
Енді сайысымыздың алғашқы бөліміне кезек берейік. Бұл 

бөлімде сіздерге әдебиет пәніне байланысты он екі сұрақ 
қойылады. Бұл бөлімнен кейін ұпайы аз екі сайыскермен 
қоштасамыз.

1. Бұл кісі Алтын Орданың Сарай қаласында туып, 
Египетті қыпшақ нәсілді Бейбарыс билеп тұрған кезде білім 
іздеп сонда барған. Бұл кісінің атақты “Түрікше Гүлстан” 
атты кітабы бар. Осы кісінің есімін атаңыз. (Сәйф Сараи)

2. Бұл кісі 1818 жылы Оңтүстік Қазақстан облысының 
Түркістан ауданында дүниеге келген. Ақын 63 жасында 
қазіргі Қарағанды облысының Шет ауданында қайтыс 
болған. Оның “Зар заман” атты өлеңдер топтамасы бар.  Бұл 
қай ақын? (Шортанбай Қанайұлы)

3. Өзінің құрылысы жағынан болсын, көркемдігі жағынан 
болсын қазақтың ақындар айтысының ішіндегі ең үздігі 
қалай аталады? (“Біржан мен Сара” айтысы)

4. Ол 1803 жылы қазіргі Батыс Қазақстан облысы, 
Жәнібек ауданындағы Бекетай құмы деген жерде дүниеге 
келген. Ол 1836-1838 жылдары Бөкей ордасында болған 
көтерілісті ұйымдастырушылардың бірі, жауынгер ақын. 
Бұл кім? (Махамбет Өтемісұлы)

5. Бұл кісі 1815 жылы Алатау бөктеріндегі Алматыға 
жақын Қарақыстақ ауылында Бұлақ деген жерде туған. Ол  
ХIX ғасырдың атақты айтыскер ақыны ретінде бүкіл алты 
алашқа белгілі болған. Оның “Бөрілі – менің байрағым”, 
“Төрелерге”, “Болыстарға баға” және т.б көптеген өлеңдері 
бар.  (Сүйінбай Аронұлы)

6. Қазақтың ұлттық  әдебиетінде ең алғашқы роман 

жазған ұлы қаламгер. (Міржақып Дулатұлы)
7. Ол 1894 жылы қазіргі Қарағанды облысының Жаңаарқа 

деген ауданында дүниеге келген. Оның “Көкшетау”, 
“Оқжетпес”, “Альбатрос”, “Советстан” сияқты поэмалары 
бар. Бұл тұлғаның аты кім? (Сәкен Сейфуллин)

8. Халқының, елінің тағдырына қабырғасы қайысып, 
парасатты ой түйген жырау. Қазіргі Қарағанды облысындағы 
аудан осы жырау атымен аталады. Оның өлеңдерін ақын 
Мәшһүр Жүсіп қағазға түсірген. Абылай ханның кеңесшісі 
болған. (Бұқар жырау)

9. Сүйінбайға “Айтыс өнерінің алтын діңгегі” деп баға 
берген ұлы жазушы, ғұлама ғалым. (Мұхтар Әуезов)

10. Шоқан Уәлихановтың Омбыдағы Кадет корпусында 
бірге оқыған, кейіннен үлкен этнограф-ғалым болған ең 
жақын досы кім? (Г.Потанин)

11. Жамбылдың Ленинград қаласы қоршауда қалған 
кезінде жазған атақты өлеңі қалай аталады? («Ленинградтық 
өренім»)

12. Мұхтар Әуезовтің бұл повесінің тақырыбы – ескі 
қазақ ауылындағы әлеуметтік теңсіздік мәселесі. Повестің 
тақырыбы ел жуандары Сәлмен мен Жарасбайдан қорлық 
көрген ағайынды Бақтығұл мен Тектіғұлдың азапты 
тағдырлары арқылы танылады. Бұл повесть қалай аталады? 
(“Қараш-Қараш оқиғасы”)

Енді сайысымыздың келесі бөліміне өтейік. Бұл бөлімде 
сіздерге төрт әдебиет тұлғасына байланысты екі сұрақтан 
қойылады.Сайыстың шарты бойынша сұрақты таңдау 
құқығы ұпайы аз оқушыдан басталады. Бұл бөлімнен кейін 
де екі сайыскермен қоштасамыз.

I. Абай Құнанбайұлы.
1) 1870 жылы Петербургтен жер аударылып келген, 

қазақтың ұлы ақыны Абайдың ең жақын досы болған және 
Абайдың орыс, батыс әдебиетімен жете танысуына негізгі 

себепкер болған ұлы тұлға  (Е.П.Михаэлис)
2) Абай А.С.Пушкиннің қандай атақты романын өлеңмен 

аударды? (“Евгений Онегин”)
II. Мұхтар Әуезов.
1) Мұхтар Әуезовтің ең алғашқы тырнақалды туындысы 

қалай аталады? («Адамдық негізі – әйел»)
2) Әуезовтің “Қараш-Қараш оқиғасы” повесін жазуына 

негіз болған көрнекті мемлекет қайраткерінің әкесінің 
басынан кешкен нақтылы оқиғалары. Осы повесті жазуға 
себеп болған қоғам қайраткерінің әкесі мен өзінің аты кім? 
(Тұрар Рысқұлов, әкесі Рысқұл)

III. Жамбыл Жабаев.
1) 1913 жылы Алматыда Романовтар әулетінің үш жүз 

жылдық мерейтойына арналған көрмеде Жамбылдың 
жемқор сасық байдың жағымпаз, жалтақ қылығын сынап 
шығарған өлеңі қалай аталады?   (“Өстепкеде”)

2) Жамбылдың атақ-абыройын аспандата көтерген, XIX 
ғасырдың 80 жылдары  Жетісудің  жүйрік ақыны атануына 
негізгі себеп болған айтыста ол атақты кіммен айтысқан еді? 
(Құланаян Құлмамбет)

III. Шәкәрім Құдайбердіұлы.
1) Шәкәрім 1907 жылы шығыс классиктерінің бірі 

Физулидің қандай атақты поэмасын аударды? (“Ләйлі-
Мәжнүн”)

2) Шәкәрімнің Абайдың тапсырмасымен жазып сәтті 
аяқтаған поэмаларының бірі қалай аталады?  (“Еңлік-Кебек”)

Сайысымыздың соңғы бөлімі “Шешендік өнер” деп 
аталады. Мұнда екі сайыскерге екі түрлі тақырып беріледі. 
Әр сайыскер осы тақырыпқа байланысты өз пікірі мен 
ұсыныстарын білдіреді.

1. Мемлекеттік тіліміз өз дәрежесінде ме?
2. Қазақ халқының дамып өркендеуіне әдебиеттің тигізер 

үлесі қандай?



87

Айтшөкен АБЫЛҚАСЫМОВА,
«Тоғас батыр» атындағы
орта мектептің мұғалімі.
Шығыс Қазақстан облысы, 

Тарбағатай ауданы,
Ойшілік ауылы.

 «ТІЛ БІЛГІРІ» САЙЫСЫ

- Құрметті ұстаздар мен оқушылар! Апталыққа орай 6 
«б» сыныпта сайыс өткізгелі отырмыз. 

Ерлік, елдік, бірлік, қайрат, бақ,  ардың 
Жауыз тағдыр жойды бәрін не бардың...
Алтын күннен бағасыз бір белгі боп, 
Нұрлы жұлдыз, бабам тілі, сен қалдың! – деп Мағжан 

жырлағандай, қасиетті де құдіретті тілімізді бүгінгі 
ұрпақтың меңгеру деңгейімен таныспақпыз.

I. Таныстыру.
Төрт ойыншы өздерін таныстырып өтеді.
II. «Бәйге». Әр дұрыс жауапқа – 10 ұпай.
1. Ақ пен қараны шындық айырар. Антоним қайсы? 2. 

Қаһарлы сөз – қамал бұзар. Сын есім қайсы? 3. Өмірдің 
өзі – ұлы ұстаз. Ілік жалғаулы сөзді тап. 4. Заттың 
санын, мөлшерін білдіретін сөздердің атауы (Сан есім). 
5. Түрлендіруге көне бермейтін сөз табы (Үстеу). 6. Тіл 
білімінің негізін салған кім? (Ахмет Байтұрсынұлы).

III. «Тіл – өнер». Көп тіл білген кісінің көкжиегі 
кең, өрісі ұзақ. Көп тіл білу – бүгінгі заман талабы. 
(Ерекшеленген сөздерді орысша, ағылшынша айту).

1. Жеті жұрттың тілін біл, Жеті түрлі білім біл. 2. 
Мақал – сөздің атасы. 3. Ер қанаты – ат. 4. Жігіттің үш 
жұрты бар. 5. Ақылды жігіт атқа да мінер, Таққа да мінер. 
6. Тамағы тоқ, көйлегі көк.

IV. «Жеті жұмбақ». 
1. Параллель түзулер деген не? (Бір жазықтықта 

жататын бір-бірімен қиылыспайтын түзулер). 2. Тыныс 
алу деген не?  (Органикалық қосылыстардың тотығуы). 
3. Биосфера деген не? 4. Адамның сүйегінің қалдығы  
арқылы оның жасын, нәсілін анықтайтын ғылым 
(Антропология). 5. Халық әншілерін тыңдап, мыңдаған 
әндерді нотаға түсірген ғалым (Затаевич). 6. Мен – қазақ, 
қазақпын деп мақтанамын, Ұранға Алаш деген атты 
аламын. Сүйгенім – қазақ өмірі, өзім – қазақ, Мен неге 
қазақтықтан сақтанамын?  Кімнің қай өлеңінен үзінді? 
(Сұлтанмахмұт Торайғыров. «Мен – қазақ»).

(Ойыннан екі бала шығады, екі бала қалады).
V. «Тауды биік демеңдер, Талаптансаң  шығарсың» 

дегендей сайыскерлердің  тапқырлығы,  ұшқыр қиялы  
көрінетін кезең – «Тапқырлық».

Мына жәшікте ер қаруының бірі, қазір де қолданылатын 
зат бар. Оның сөз сайысында да, әдет-ғұрыпта да  өзіндік 
орны бар. Тілімізде  тұрақты тіркестер де  қалыптасқан. 
(Қамшы. 20 ұпай)

VI . «Шешендік». Сәлем – сөздің анасы.   (60 ұпай)
VII. «Жорға». Мәнерлеп оқу.
Құрметті ұстаздар мен оқушылар! Осы сайыс 

жеңімпазы «Тіл білгірі» атын алған  __________  ортаға 
шақырамыз.

Сайыста ерекше өнер көрсеткен  ___________  рақмет 
айтамыз. 

Біздің тіліміз – ең қымбат мүлкіміз. Оны қорғау, қолдау, 
өркендету – біздің міндетіміз. Әр адам өз ана тілінің 
болашағына жауапты. Тәуелсіз еліміздің ертеңі – сендер 
өз тілдеріңнің мәртебесін  жоғары көтереді  деп сенеміз.

Әдеби кеш                                                      

 Гүлшара ШАРАПАТҚЫЗЫ,
Қаныш Сәтбаев атындағы

№216 орта мектептің мұғалімі.
Қызылорда облысы, 

Қазалы ауданы,
Әйтеке би кенті.    

ТҰЛПАР АҚЫН

Мақсаты: оқушыларды Тұрмағамбет Ізтілеуұлының  
өмірімен, шығармашылығымен  таныстыру.

«Бұл Фирдоусидің «Шаһнамасынан» тікелей жасалған 
аударма емес, сол Фирдоуси үлгісімен халық ақыны 
Тұрмағамбеттің өлең етіп жазған Рүстем жөніндегі 
дастанның қазақша варианты».  Мұхтар Әуезов.

«Рүстем» дастанның көп қасиетін сөз етпегеннің өзінде 
ақын Тұрмағамбеттің соншама мол жұмысты қысқа мерзім 
ішінде атқарып шығуы – атап көрсетерлік нәрсе.

Бұл – Шығыс поэзиясына, тіліне жетік білгірдің әрі 
шабыты шамырқанған дүлдүл ақынның ғана қолынан 
келетін іс».                                  Рахманқұл Бердібай.

1-жүргізуші: - Топ бастар Тұрмағамбет тұлпар еді,
                          Самғаған самұрықтай сұңқар еді.
                          Астасқан бүкіл шығыс тарихымен,
                         Сөзіне тыңдаған жан іңкәр еді...

деп ақын Қуаныш Баймағанбет жырлағандай, Тұрмағамбет 
ақын – шын мәнінде халқының көңіліндегісін дөп басып 
айта білетін,сөз қадірін бағалай білетін ерекше дарын иесі.

2-жүргізуші: - Ақын 1882 ж. Түркістан өлкесі, 
Сырдария облысы, Қазалы оязы, «Қуаңдария» болысы-
ның ІІ ауылында «Ақтайлақ кезең» деген  мекенде дүниеге 
келеді. Жаңа туған сәбидің есімін нағашысы Ермағанбет өз 

атына ұқсатып Тұрмағамбет қояды.
1-жүргізуші: - Болашақ ақынның жастық шағы елде 

өтеді. Сол замандағы белгілі ұстаздар Қожабай, Алдашбай, 
Ораз ахундардан дәріс алады. Олардың үйреткен білім, 
өнер дәрістері талантты жастың талабын қанаттандырып, 
білім жолына жетелейді. Әкесі Ізтілеу Тұрмағамбеттің 
16 жасында қайтыс болады. Жетімдіктің ауыртпалығын 
арқалаған Тұрмағамбет керуенге ілесіп, сол кездегі өнер, 
білім ордасы Бұхараға келеді.  

2- жүргізуші: - Сол кездегі Таяу, Орта, Шығыс Азия ел-
дері үшін ұлық саналатын Бұхарадағы әйгілі оқу орыны 
«Мир-Араб» медресесіне түседі. 1889 жылдан бастап 
«Көкелташ» медресесінде оқиды. Бұл оқу орынының 
негізгі бағыты Ислам діні болатын және ақындық өнерді 
ұштайтын, медициналық емдеуді, соғыс өнерін үйрететін 
бөлімдері бар, кең салалы мамандық беретін оқу орыны 
болатын.

1-жүргізуші: - Болашақ белгілі мәдениет қайраткері, 
Тәжік Ғылым Академиясының тұңғыш президенті, 
академик, жазушы Садридин Айнимен танысып достасады. 
Шатыр хатты (дипломды) бірге алады. 

2-жүргізуші: - Шығыстың классикалық әдебиеті «Мың 
бір түн», «Тотынама», «Шаһнама» сияқты шығармаларды 
оқиды. Рудаки, Фирдоуси, Омар Һаям, Сағди, Физули, 
Жәми шығармаларымен сусындайды. Бируни, Әбу Насыр 
әл Фараби, Әбуғали ибн Сина, Бабыр, Ұлықбек сияқты 
ғалымдардың еңбегімен, Ислам дінінің асыл мұраларымен 
танысады. Мол қазынамен сусындаған Тұрмағамбет еліне 
ерекше қазына-өнер байлығын алып келеді.

Елге келген қадамын ұстаздықтан бастап, шәкірт 
тәрбиелейді.

 1-жүргізуші: - Жасымнан назым сөзге шебер едім,
                          «Өзімнен шебер кім?» деп кебер едім.

                          Әр түрлі хикая мен дастандардың
                          Ширатқан шым жібектен көгені едім,-  

деген ақын шығармаларының басты тақырыбы – күнделікті 
өмірде қатар жүріп отыратын жақсылық пен жамандық, 
ашкөздік пен мәрттік, шындық пен алаяқтық сияқты алуан 
түрлі дүниелер.

(«Адалдық іс», «Қамын ойла халқыңның», «Қу заман», 
«Өнер бәйгесі» өлеңдерін  оқушылар жатқа айтады.)

2-жүргізуші: - Ақыл –тон аңдағанға тозбайтұғын,
                          Ғылым – кен күнде өріп қоздайтұғын.
                          Иелік екеуіне еткендердің, 
                          Жаны жоқ жер жүзінде озбайтұғын
Бұл – ақынның үлкен мақсаты. Осы жолда ақын  өзінен 

үлкендерден үйренеді,олардың айтқан асыл сөздерін 
алтындай қадірлейді. Қазақ ақындары емес, бүкіл шығыс 
әдебиетіндегі қолына түскен інжу-маржандарды жатпай-
тұрмай тере береді. Сондықтан да кейінгі ұрпақ үшін 
өшпес мұра қалдырады.

(«Абайды оқығанда», «Ақыл – тон аңдағанға тозбай-
тұғын», «Шәкірттерге», «Ер деме артында аты қалмаған-
ды» өлеңдерін оқушылар жатқа айтады)

1-жүргізуші: - Ақын поэзиясының шарықтай 
аспанға шыққан кезі – ХХ ғасырдың отызыншы 
жылдары.1934 жылы ақын Оңтүстік Қазақстан облысынан 
Қазақстан Жазушылар Одағының тұңғыш съезіне және 
көркемөнерпаздар слетіне делегат болып қатысады. 1935 
жылы Қазақстан Орталық партия комитетінің І секретары 
Левон Мирзоянның қабылдауында болады. Ақынға үлкен 
шығармашылық міндеттер артылып, Қазақ ССР Оқу-ағарту 
комиссариатына ғылыми қызметкер болып орналасады. 
Шығыс әдебиетінің көрнекті классигі Фирдоусидің 
«Шаһнамасын» қазақ тіліне аударуға кіріседі. 40 мың жол 
араб әрпімен жазылған бұл құнды шығарма сол кездегі 

қазақ әдебиеті үшін зор жетістік еді. Бүгінгі күні де оның 
құндылығы мен маңызы ерекше екенін айтуымыз керек. 
(«Шаһнаманы аударғанда», «Әшкәбус» шығармаларынан 
үзіндіні оқушылар жатқа айтады)

2-жүргізуші: - Ақын мұрасының бір бөлігі – мысалдар. 
Бұларда адам өмірінің түрлі кезеңін қамтитын өнеге, үлгі-
кеңестер бар. Олар: «Сүлеймен мен кірпікшешен», «Төрт 
дос», «Лұқпан Хакім», «Дарақ пен Сая», «Жолаушы мен 
дана».

(«Лұқпан Хакім» мысалынан көрініс көрсету).
1-жүргізуші: - Тұрмағамбет ақынның мірдің оғындай 

өткір, тал жібектей таза, бұлақ суындай мөлдір, әр 
оқырманның жүрегіне жеткізе айтылған нақыл-өсиетке 
толы ойлы, асыл сөздері кісіні тамсандырмай , тебірентпей 
қоймайды.

(Тұрмағамбеттің нақыл сөздерін 5 оқушы жатқа айтады).
2-жүргізуші: - Ақынның «Шылым», «Насыбай», 

«Арақ» деген тақырыптардағы шумақтарында бұлардың 
адам баласына зияны туралы айтылып, жастарды жаман 
әдеттерден аулақ болуға шақырады. 

1-жүргізуші: - Тұрмағамбет өз бойындағы табиғат 
сыйлаған дарынын, білімі мен ақыл-ойын туған халқына 
қызмет етуге арнады. Оның баға жетпес өлеңдері мен 
нақыл сөздері жас ұрпақты адамгершілікке, имандылыққа 
тәрбиелеуде рухани құрал болып табылады. 

          Дүниеден өмірім бітіп өтсем де өзім,
          Аралап жердің жүзін жүрер сөзім!
         «Көре алмай кейінгіні кеттім-ау!» деп
         Арманда болмай-ақ қой, екі көзім! –

деп жырлағанындай, артына қалдырған мол мұрасы 
арқылы мәңгі жасайтыны сөзсіз.

Өлең – өнер

Назигүл ЕСКЕНДІРОВА,
«Жүзағаш» орта мектебінің мұғалімі.

Шығыс Қазақстан облысы,
Үржар ауданы,

Шолпан ауылы.

АҚЫНДЫ АңСАУ

Аққудың қанатына жазылған жыр,
Мұқағали, сені елің сағынып жүр.
Сексеннен асыпсың-ау, қайран ақын,
Құдайым төге берсін бейітке нұр.
           Қара сөзден құраған жыр маржанын
           Сендей ақын барына қуанамын.
           Әр өлеңің – төгілген жүрек сыры,
           Шалғандар көп аяқтан, құламадың.
Жырың – алмас, ойың – от, санаң биік,
Қатал өмір жаныңды еткен күйік.
Мұқағали, мен үшін дарасың сен,
Жырларыңды оқыдым құлай сүйіп.
           Мұзбалағы едің сен өлең-жырдың,
           Мақтанышы өзіңсің ерен елдің.
           Аз ғұмырда бәрін сен жазып кеттің,
           Күйін кешіп керемет кемеңгердің.
Ойың алғыр, жүрегің қылдан нәзік,
Нұр бердің ғой санама айдан жарық.
Сенің нәзік жаныңды түсінбеген,
Түсінбеген қандай жан, қандай халық?!
           Мұқағали, дарының табындырып,
           Қойды барлық асауды бағындырып.
           Жаратқанға риза болшы, ақыным,
           Жаратқаны үшін де дарынды ғып.

Өрлей берші өнердің аспанына,
Біткен ақын қазақтың қаспағына.
Құтты болсын бүгінгі туған күнің,
Асқақтай бер поэзия асқарына!

Хадиша БАЯЗИТОВА,
мұғалім.

Қызылорда облысы,
Жаңақорған ауданы,

Қандөз ауылы.

ҚОШТАСУ ВАЛьСІ

Әні де ардагер ұстаз Хадиша Баязитованікі.

Мектебім – ыстық мекен алтын орда,
Қағаз бен қаламсапты бердің қолға.
Тарыдай болып кірген құлының ем,
Таудай боп кетіп барам үлкен жолға.

Қайырмасы:

Қош бол сен, аяулы ұстазым,
Қош бол сен, өткен қыс-жазым.
Шарайна көңілде қалды ма
Шаршатқан шалағай тұстарым.

Білуге құштарлық еселеген,
Білімнің тереңіне жетелеген,
Қатпаған қабырғамда ата-анам мен
Өзіңнің борышың тұр өтелмеген.

Қайырмасы:

Қош, он бір жыл өткен көктемім,
Бір бастым өмірдің өткелін.
Аяулым, ақ қырау самайда
Ағаттық іздерім көп менің.

Алаулап жүректерде қимастық мол,
Тілеймін достарыма бақытты жол.
Қол бұлғап қала берді-ау балалық шақ,
Артымнан ерген толық, сен де аман бол.

Қайырмасы:

Қош, он жыл бір өткен күздерім,
Алау шақ, балаң шуақ күндерім.
Қош, алтын ұямның ауласы,
Қалдырған шәкірттік іздерім.

Қош бол сен, сүйікті босағам,
Сақ көңілім, сабыр ет, босама.
Саулық пен сәт сапар тілеп тұр
Мектебім, ұстазым – қос анам!

Сыныптан тыс тәлім

Сұлтан ЖАРҚЫНБЕКОВ,
№30 орта мектептің 

мұғалімі.
Алматы облысы, 

Іле ауданы,
«Ынтымақ» ауылы.

МАЙДАНМЕН ШЫңДАЛҒАН 
ҒҰМЫР

(Жауынгер Баубек Бұлқышұлының өмірі мен 
шығармашылығына арналған зерделілер ойыны)

1-жүргізуші: - Бүгінгі «Майданмен  шыңдалған ғұмыр»  
атты зерделілер сайысы жас жауынгер, публицист жазушы 
Баубек Бұлқышұлының өмірі мен шығармашылығына 
арналады.

Ән: «Жас қазақ».
2-жүргізуші: - Ойын шартымен таныстырайық.
1. Жолашар; 2. Күміс кілт; 3. Күміс сандық; 4. Алтын 

кілт; 5. Алтын сандық.
(Әр ойын шартында 5-сұрақтан тұратын таблоны 

көрсетеді. Әр сұрақтың өзіне тән ұпайы бар. Ол ұпай саны 
жауап дұрыс берілгенде қосылады. Көрермендерге сұрақ 
беріледі).

1. Баубек Бұлқышұлының туған жылын табыңыз:
А/ 1994 ж.; Ә/ 1918 ж.; Б/ 1916 ж.; В/ 1930 ж.
1-жүргізуші: - Жауапты тура таптыңыз. Күміс 

сандықты ашу үшін: «Күміс кілтті» табу керек. Еншіңізде 
100 ұпайыңыз бар. Күміс кілтті табуға қалай қарайсыз?.. 
Сұрақ таңдаңыз.

2-жүргізуші: - Сұрақты 9-сынып оқушысы Данашұлы 
Бауыржан қояды. Сұрақ теледидар арқылы беріледі.

Баубек Бұлқышұлының шайқас алдындағы түнде 
адамдарға не айтқысы келгенін табыңыз.

А/ Немісті өлтіргім келеді;
Ә/ Өмір сүргім келеді;
Б/ Мен өзгенің тағдырына жауаптымын;
В/ Ерлік  жасағым келеді;
Г/ Соғысты тоқтатыңдар.
1-жүргізуші: - Жауап дұрыс.  Кілт табылды. Ал кілтпен 

күміс сандықты ашу үшін сұрақ таңдаңыз.
2-жүргізуші: - Енді күміс сандықтың сұрағы. Баубектің 

«Өмір сүргім келеді» әңгіме хатты жазғанда неше жаста 
екенін айтыңыз.

А/ Жиырма екіде; Ә/ Жиырмада; Б/ Он тоғызда;
В/ Жиырма бірде; Г/ Жиырма үште.
1-жүргізуші: - Жауапты дәл таптыңыз. «Күміс сандық» 

ішіндегі сыйлық сіздікі «Алтын сандықты» ашуға 2 
тапсырма қалады. Сандықты ашасыз ба?

2-жүргізуші: - Алтын сандықты ашу үшін сандықтың 
«Алтын кілтін» табу керек. Ендеше, алтын кілттің 
тапсырмасын таңдаңыз.

Ойыншы конверттен сұрақты алады.
1-жүргізуші: - Баубек Бұлқышұлы «Өмір сүргім келеді» 

әңгіме хатын қандай сөйлеммен аяқтағанын айтыңыз.
А/ Туған жер үшін;
Ә/ Мен немісті өлтіруге жөнелдім;
Б/ Ұлы Отан үшін.
2-жүргізуші: - Сіз жауынгер Баубек Бұлқышұлының 

шығармаларын жақсы білетіндігіңізді көрсеттіңіз. 
«Алтын кілт» – қолыңызда. Енді сандықты ашу қалды. 
Алтын сандықтың сізге үш сұрағы бар. Жауап берсеңіз 

алтын сандықтың ішіндегі сый сіздікі.
1. Махаббат туралы шығармасы:
А/ Жауыздық пен махаббат;
Ә/ Махаббат туралы ой;
Б/ Сезім шыңы;
В/ Шығыс ұлына хат.
2. «Өмір сүргім келеді» әңгіме хатына автор үлгі 

алған әдебиетті табыңыз.
А/ Қырғыз әдебиеті;
Ә/ Қазақ әдебиеті;
Б/ Орыс әдебиеті.
Жеңімпазға сыйлық беріліп, ойын әрі қарай жалғасады.

Гүлден ЕРМЕКБАЙҚЫЗЫ,
Ақтөбе облысының

Шалқар ауданындағы
«Қарашоқат» орта мектебінің 

мұғалімі.

БІЛІМ – ЖАНЫП ТҰРҒАН ШЫРАҚ
/Тіл білгірлерінің сайысы /

Мақсаты: оқушыларды  мемлекеттік тілдің өркендеп 
дамуына үлес қосуға талпындыру, тілімізді сүюге, 
мемлекеттік тілдің мәртебесін биік ұстауға тәрбиелеу; 
оқушылардың ой-өрісін,  дүниетанымын кеңейту, сөздік 

қорын молайту, жұрт алдында еркін  ауызекі сөйлеуге 
баулу. Көрнекілігі: нақыл сөздер жазылған слайд.

Ойын барысы.
/Сахнаға екі жүргізуші шығады/
1-жүргізуші: - Армысыздар ұстаздар, оқушылар, 

қадірменді тіл жанашырлары !
2-жүргізуші: - Қайырлы кеш, достар!
1-жүргізуші: - Тілім менің!
Тілім  үшін  мың  өліп тірілді  елім,
Аралыммен,  арыммен  қатар  қойып,
Тілді  қорғау – парызым  бүгін  менің! 
Бүгін 5-6-сыныптар аралығында өткізілгелі отырған
«Білім – жанып тұрған шырақ » атты танымдық 

сайысын бастаймыз!
2-жүргізуші: - Ақталған ақ арманы, үміттері,
                          Қашан көрсең жүреді күліп тегі.
                          Қаумалаған ағайын, аманбысың,
                          Аманбысың сайыстың үміткері. 
Ортаға сайыскерлерімізді шақырамыз!
(І топ – «Дарын», ІІ топ – «Бірлік»)
І кезең. Таныстыру.
ІІ кезең. «Мықты болсаң, тауып көр».  
Мақал-мәтелдің жалғасын табу.
«Дарын» тобына:
1. Тіл тас жарады, ... . 2. Дәлелсіз сөз ... . 3. Сөз тапқанға  

... . 4. Жеті жұрттың тілін біл, ... . 5. Көре-көре көсем 
боларсың, ... . 6. Ине көзінен сынады, ... .

«Бірлік» тобына
1.Тілден артық ... . 2. Қаһарлы сөз ... . 3. Кең болсаң, ... . 

4. Айтылған сөз ... . 5. Бас кеспек болса да, ... . 6. Шебердің 
қолы ортақ, ... .

ІІІ кезең. «Ұшқыр ойдан ұтымды жауап». 
Сұрақтарға  жауап  беру.
І. 1. Жұмбақ  деген не? 2. Естеміс, Қараман, Көктім 

Аймақ ханы қай батырлар жырының кейіпкері? 3. 
Қасиетті құран кәрімде қанша сүре бар? (114 сүре) 4. 
Қыран құстың қос қанаты қырқылды, Күндей күшті 
күркіреген ел тынды. Асқар Алтай – алтын ана есте 
жоқ, Батыр, хандар – асқан жандар ұмытылды. Қай 
ақын өлеңінен  үзінді, шығарманың атауы? (Мағжан 
Жұмабаев. «Қазақ тілі») 5. Өлеңге талдау жаса. (Ыбырай 
Алтынсарин. «Өзен») Ел қыстап, күн көреді жанабында, 
Дәм болар, алуан-алуан балығында... Тас таста, алтын 
таста сынамаққа, Сонда да аққан өзен қалыбында.

ІІ. 1. Ертегі дегеніміз не? 2. Құлтай,  Байбөрі, Тайшық 
хан қай батырлар жырының кейіпкерлері? 3. Мұхамед 
пайғамбарға Алладан  қанша жыл бойына уаһи (хабар) 
түсіп тұрған? (23 жыл бойына) 4. Бара алмай өтірікші 
болып әбден, Семейдің түрмесінде отыр балаң. Мал 
ұрлап, кісі өлтірген айыбым жоқ, Өкімет, өр зорлыққа 
не бар шараң? Қай ақын өлеңінен  үзінді, шығарманың 
атауы (Ахмет Байтұрсынұлы. «Анама хат») 5. Өлеңге 
талдау жаса (Сұлтанмахмұт Торайғыров. «Шілде») 
Көлбеңдеп көкке қарай жердің буы, Айнадай анадайдан 
көлдің суы. Би билеп суда тұрған барлық қамыс, Ән салды 
домбырамен құстың шуы.

ІV кезең. «Өлең – сөздің патшасы, сөз сарасы» 
(өлеңнің жалғасын  табу).

І. 1. Адамдық борышың –
Халқыңа еңбек қыл... 
(Шәкәрім. «Адамдық борышың»)
2. Дем алысы – үскірік аяз бен қар,
    Кәрі құдаң қыс келіп әлек салды. (Абай. «Қыс»)

3. Туған тілім – тірлігімнің айғағы,
    Тілім барда айтылар сыр ойдағы...
(Әбділда Тәжібаев. «Ана тілі»)
ІІ. 1. Мен – қазақ, қазақпын деп мақтанамын,
         Ұранға «Алаш» деген атты аламын.
(«Мен – қазақ». Сұлтанмахмұт)
2. Мен оның түнін сүйем, күнін сүйем,
    Ағынды өзен, асқар тау, гүлін сүйем,
    Мен оның қасиетті тілін сүйем,
    Мен оның құдіретті үнін сүйем.
    Бар жәндігін сүйемін қыбырлаған,
    Бәрі маған “Отан” деп сыбырлаған... 
(Мұқағали Мақатаев. «Отан туралы»)
3. Алтын күнді, қара жерді сағындым,
    Жан жолдасым, жүйрік желді сағындым...  
(Мағжан Жұмабаев. «Сағындым»)
V кезең. «Ойлы болсаң, озып көр» (Фразеологизмдерді 

табу)
І. 1. Алыс, шалғай /ит арқасы қиянда/. 2. Қорқу, шошу  

/төбе шашы тік тұру/. 3. Жан-жақты  /сегіз қырлы, бір 
сырлы /. 4. Ұрысты /ит терісін басына қаптады/. 5. 
Қатты қуану /қуанышы қойынына сыймау/. 

ІІ.1. Жуас /қой аузынан  шөп алмас /. 2. Алдау /мұзға 
отырғызып кету/. 3. Қорқақ /су жүрек, қоян жүрек/. 4. 
Лезде /көзді ашып-жұмғанша/. 5. Анық  /тайға таңба 
басқандай/.

VI кезең. «Кім жылдам?» (капитандар сайысы)
І. 1. Белгілі бір тілдегі сөздердің жиынтығы  /лексика/. 

2. Біркелкі дыбысталып айтылатын, бірақ мағынасы басқа-
басқа сөздер тобы /омоним/. 3. «Ескі » сөзінің антонимі        
/жаңа/. 4. «Аяғына бас ұрды» тұрақты тіркесінің мағынасы 
/жалынды/. 5. Дауыссыз дыбыстар нешеге бөлінеді? /3/. 6. 

Сөздің бастапқы мағыналы бөлшегі  /түбір/. 7. Нақтылы 
тануға болатын зат есімдер /деректі зат есімдер/. 8. 
Сын есімнің мағыналық топтары қанша?  /6/. 9. Табыс 
септігіндегі сөзді қажет етпейтін етістік /салт етістік/. 10. 
Етістік жасалуына қарай қалай бөлінеді?/негізгі түбір, 
туынды түбір/.

ІІ. 1. Тіл білімінің дыбыстық жағын зерттейтін саласы 
/фонетика /. 2. Мағыналары бір-біріне жақын, бірақ әр 
түрлі дыбысталып айтылатын сөздер тобы /синоним/. 
3. «Батыр» сөзінің антонимі /қорқақ/. 4. «Көзді ашып 
жұмғанша» тұрақты тіркесінң мағынасы /лезде, тез/. 
5. Буынның неше түрі бар /3/. 6. Қосымшаларды ата                               
/жұрнақ, жалғау/. 7. Көзге көрінбегенмен адамның ойлауы 
нәтижесінде ғана танылатын зат есім /дерексіз зат есім/. 
8. Есімдіктің мағыналық топтары қанша /7/. 9. Табыс 
септігіндегі сөзді қажет етіп тұратын етістік /сабақты 
етістік/. 10. Етістіктер құрамына қарай  қалай   бөлінеді?   
/дара және күрделі етістік /.

1-жүргізуші: - Қазақтың ұлы жазушысы Мұхтар Әуезов: 
«Қазақ тілі – әрі бай, әрі көркем тіл» деген екен. Сіздер 
бүгін 5, 6-сыныптарда «Білім – жанып тұрған шырақ» 
атты қазақ тіл білгірлері сайысын тамашаладыңыздар. 
Ендігі сөз кезегі қазылар алқасына беріледі.

2-жүргізуші: - Болашаққа ұмтылған жолымыз бар,
                          Жарқын өмір тұтқасы қолымызда.
                          Осыменен аяқтайық біз сайысты,
                          Көріскенше аман-сау болыңыздар!

Жас маманға жәрдем

Гүлмира НҰРТАЕВА,
Жамбыл облысының

Шу ауданындағы
Сәкен Сейфуллин  атындағы

орта мектептің мұғалімі.

ШОҚАН ӨМІРІ, 
ШЫҒАРМАШЫЛЫҒЫ

(10-сынып)

Сабақтың мақсаты: 1) Шоқан өмірі мен шығармашы-
лық жолы туралы оқығандарын ортаға салу; 2) өз ойын 
тұжырымдай білуге жетілдіру; 3) нақты, дәлелді пікір айтуға, 
өзіндік көзқарас қалыптастыруға дағдыландыру.

Көрнекілігі: портрет, карта, буклет. Әдіс: сұхбат 
түріндегі сұрақ-жауап. Пәнаралық байланыс: география, 
тарих. Түрі: баспасөз-конференция сабақ. 

Сабақтың барысы.
Ұйымдастыру.
Жаңа сабақ.
- Біз бүгінгі сабақта Шоқан (Мұхамед-Қанафия) 

Шыңғысұлы Уәлихановтың өмірі мен шығармашылық 
жолын зерттеген ғалымдар пікірін тыңдаймыз.

Тілші: - Біз алдымен ғұламаның өміріне, балалық ша-
ғына тоқталсақ зерттеуші ғалым ретінде не айтар едіңіз?

филолог- ғалым: - Шоқан (Мұхаммед-Қанафия) 
Шыңғысұлы  1835 жылы қараша айында дүниеге келген...  

Бірде  Шыңғыс  үйіне  түскен  Абылайдың  жорық  туын  
ұстаған  қарт  батырлардың  бірі  Шоқанды  көре  салып, 
«Аумаған Абылай  ағам  екен  ғой»  деп  көзіне  жас  алған  
жайы  бар. (Деректерге  сүйене  отырып  Шоқан  өмірі  
туралы айту).

Тілші: - Шоқанды  12  жасында  әкесі  орыс  оқуына  
апарғаны  туралы  білеміз.  Осы  жайында  не  айтар  едіңіздер?

филолог-ғалым: - Шыңғыс  орыс  достарымен  баласын  
әрі  қарай  оқыту  жөнінде  ақылдасқанда  олардың  пікірі  де  
бір  жерден  шыққан. «Қазіргі  тәуір  оқу – Омбыдағы  Кадет  
корпусы,  соған  апар»  дескен. 1847-1853 ж.  білім  алады.  
Бұл  оқу  орнының  бала  Шоқанның  өсіп  жетілуіне  ғылым  
жолындағы  қалыптасуына  мәні  ерекше. Корпуста  әскери  
сабақтармен  қатар  Ресей  жағрафиясы мен  тарихы,  батыс,  
орыс  әдебиеті, философия, математика, физика  негіздері ,  
шетел  тілдері  жүрген.

Тілші: - Кез келген  адам  білімін  жетілдірген соң  еңбек  
жолына  түседі.  Бұл  орайда  Шоқан  алғашқы  еңбек  жолын  
қайдан  бастайды? 

Әдебиетші-ғалым: - 1853 жылы 18 жасында  Кадет  
корпусын  табысты  аяқтаған  Шоқан  Омбыдағы  генерал-
губернатор  Гасфорттың  адьютанты  болып қызметке 
орналасты. Осы  әскери  қызметін  атқара  жүріп  ол  Орта  
Азия  халықтарының,  әсіресе, Шығыс  Түркістан  елдерінің  
тарихын,  қоғамдық  құрылымын,  әдет- ғұрып,  салт-
дәстүрін,  географиясын  зерттеуге  ден  қояды. 

Тілші: - Шоқанның  сонымен  қатар  сурет  салуға  да  
ерекше  қабілетті  екендігі  мәлім.  Осы  жөнінде  не  айтар  
едіңдер?

Өнертанушы: - Өзі  ұшқан  ұяның  жай-күйі  Шоқанға  көп  
әсер  етеді.  Аға  сұлтан  ордасына  инженерлер,  топографтар  мен  
суретшілер, ғалымдар  мен  саяхатшылар  жиі  соғып  тұрған.  
Олардан  зерек  бала сурет  салудың  алғашқы  тәлімдерін  ал
ды.                                                                                                  (Шоқан  
салған  суреттерін  қағазға  түсіріп  көрсету).      

Тілші: - Шоқанның  қазақ  ауыз  әдебиетін зерттеп  қағазға  
түсіргені  жайында не білеміз? 

фольклорист ғалым: - Шоқан  өз  еңбектерінде әр  

дәуірдегі  әдебиет  өкілдері  мен  әдебиет  мұраларына  
тоқталып  отырады.  Қазақ  ауыз  әдебиетінен  көне  
мұраларды  жатқа  айтып  жеткізген Орынбай, Шөже,  Жанақ,  
Арыстанбай  секілді  жыршы-ақындардың  аттары  аталады.  
Қазақ  халық  поэзиясы  жөнінде  бағалы  байлам,  орынды  
пікірлер  айтады.   

Тілші: - Шоқанның  адамзаттық  тұлғасы  туралы  не 
айтар  едіңдер?  

Тарихшы ғалым: - 1861 жылы  денсаулығы  нашарлап  
елге  оралады.  Туған  жерге  келіп, халықтың  тұрмысын,  
әлеуметтік  қайшылықтарды,  ел  билеген  әкімдердің  
әділетсіздіктерін,  мейірімсіздіктерін  байқайды.  Атбасар  
уезіне  аға сұлтан  болып  сайланады.  1863 жылы  Омбыдан  
сот  реформасын  жасау  туралы  халық  пікірін  әзірлеу  
комиссиясының  құрамында  елеулі  қызмет  атқарады. «Сот  
реформасы  туралы  жазбалар»  атты  әйгілі  еңбегін  жазды.  

    

Ләззат БИТАЕВА,
Алматы облысының

Райымбек ауданындағы
«Көксай орта мектеп

мектепке дейінгі шағын орталығымен» 
мемлекеттік мекемесінің мұғалімі.

ШЕШЕНДІК ӨНЕРДІң ДАМУЫНА 
ҚАЖЕТТІ АЛҒЫШАРТТАР

(11-сынып)

Сабақтың мақсаты: білімділік – шешендік өнердің 
дамуына қажетті алғышарттар турасында түсінік 
қалыптастыру, түйінді пікірлермен жұмыс істеуіне 

мүмкіндік тудыру; дамытушылық – өзіндік пікірі мен 
көзқарасының қалыптасуына, тұлғалық қасиеттерін 
дамытуға ықпал ету, танымдық қабілетін дамыту; тәрбиелік 
– қазіргі шешендердің сөйлеу өнерін үйрету, бос сөйлеуден 
аулақтату, тауып сөйлеуге төселдіру, туған тілін қадір тұтар 
азамат ретінде қалыптасуына, рухани ой-дүниесін өрістетуге 
бағдар беру. 

Типі: аралас сабақ. Түрі: дәстүрлі сабақ. Әдісі: түсіндіру, 
сұрақ-жауап, мәтіндермен, ізденіс тапсырмаларымен жұмыс. 
Көрнекілік: мәтіндер, сызба, үлестірмелі кәртішкелер.

Сабақтың барысы.
1. Ұйымдастыру кезеңі:
1. Оқушылармен сәлемдесу.
2. Сабаққа қатысуын түгелдеу.
3. Оқу құралдарының толықтығына назар аудару.
4. Сынып бөлмесінің тазалығын байқау.
5. Оқушы назарын сабаққа аудару.
2. Үй тапсырмасын сұрау.
40-жаттығудың орындалу жолы тексеріледі.
3.Білімді тексеру.
Шешендік өнер дегеніміз не? /жалпы адамзаттық 

құндылық деңгейіндегі өнер/
Қазақ шешендіктану ғылымында шешендікті тұңғыш 

рет ғылыми түрде зерттеп, зерделеуші ғалым /Ахмет 
Байтұрсынұлы/

Ғылыми әдебиеттерде шешендік сөздің қанша тегі 
көрсетілген? /5 тегі/

Шешендіктің Отаны қай елдер болып табылады?
4. Мақсат қою кезеңі.
Бүгінгі сабағымызда шешендік өнердің дамуына қажетті 

алғышарттар туралы түсінік қалыптастырамыз. Түйінді 
пікірлермен жұмыс жүргізуге мүмкіндік алып, тарихи 
деректерге сүйене отырып, шешендік өнердің қалыптасуы-

на қажетті алғышарттарды анықтаймыз.
5. Жаңа сабақты меңгерту (Жаратылыстану-математика 

бағытындағы оқулықтың 45, 46-бетіндегі мәліметтер 
пайдаланылды).

6. Жаңа білімнің қабылданғанын тексеру.
1. 41-жаттығу. Қазақта ас беру туралы білетіндерін ортаға 

салу.
2. 42-жаттығу.
3. Пікірталас: Біз қандай жағдайда өркениетті ел бола 

аламыз? /Оқушы өз идеясын ортаға салып, ойын нақты 
мысалдармен дәлелдейді/.

4. ҰБТ-ға дайындық жұмыстарын жүргізу.
Мақал-мәтелдер, тұрақты сөз тіркестері мен күрделі 

сөздер, олардың ерекшелігі мен айырмашылығы.
7. Жаңа материалды бекіту.

• Шешендіктің Отаны ... /Эллада/
• Эллада елінде шешендік өнердің дамуына не себеп 

болды?
• Анақарыс Қоңырұлы кім?
• Қазақ елінде қандай заңдар болды?
• Шешендік сөз өнері неге үндейді?

- Балалар, сендер сөзді орынды, мәнді, дұрыс қолдана 
алсаңдар, Қазақстанның беделді де белсенді азаматтары 
боласыңдар деп сенім білдіремін.

8. Үйге тапсырма: бәсекеге төтеп беретін 50 елдің 
қатарына кірудің стратегиялық жоспарын жасау.

 

Шешендік 
сөз 

Дауға 
жауап 

Тазалыққа 
нәр 

Пәктікке 
пәрмен 

Дәстүрге 
дәрмен 

Татулыққа 
тамыр 

Тарихи-
әдеби мұра 

Ақбота ТҰРЫСБАЙҚЫЗЫ,
Шоқан Уәлиханов атындағы
№12  гимназияның мұғалімі.

Алматы қаласы.

ШЫНАЙЫ СЫРЛЫ ӘЛЕМ
(Сәбит Мұқанов шығармашылығы туралы)

Сәбит Мұқанов шығармаларын оқи бастасаң сені өз 
әлеміне қарай, иірімдеріне тарта түседі. Бір бетін оқысаң, 
«Әрі қарай не болар екен?» деп тамсанып, екінші бетін 
ашқанша асығасың. 

«Есіл!... Күн сәскеден жоғары көтеріле, сумаңдай 
аққан мөлдір толқынды сағым Есілдің алқабына сыймай, 
қазанда қайнаған сүттей аппақ күміс көбігін кең кемерден 
көпіршіте төгеді. Шапшыған толқынды сағым сай-
салаларды өрлеп, қанатын кең жазады. Сағым солай 
көтеріліп толқыған кезде, мұнартып алыстан көгілдірлене 
көрінген Есілдің тоғайы сағым бетіне сеңдей қалқып шыға 
келеді. Қалқыған тоғай шайы шымылдықтай желпінеді.” 
Бір кезде жасыл толқынға сүңгіп, құмарың қанып, енді 
тыныстайын дегенде, қимылсыз жата қойсаң, шалғынның 
түбінде ақ меруерттей жалтылдаған, көлемі бөдененің 
жұмыртқасындай бір домалақ заттарды көресің. Бұл не? 
Бұл ма? Бұл – жидек! Егер соның біреуін сабағынан үзіп 
алып, мұрыныңа тақасаң, жаныңа жайлы бір тамаша иісті 
сезесің, “Шіркін, содан да тәтті жеміс бола ма екен!». 
Керемет емес пе?! Есіл өңірінің табиғатының әсемдігі 
өзіне еліте жөнеледі. Оның толқыны, сағымда ойнаған 
жұпар иісті тоғайы, жеміс-жидегі, Есілдің ағысы, судың 
дәмі, мөлдірлігі, тамаша хоры, сезімі өлік біреу болмаса, 
желіктірмей қоймас. Тыңда! Есіл өлкесінің көркемдігі 

осымен бітпейді. Ол хорға сұңқылдап аққу, қаңқылдап 
қаз, шаңқылдап шағала, сайрап бұлбұл дегендей жан-
жануардың бәрі қосылады. Ал бізге неге шығарманы 
оқымасқа... “Бәрі де жылы ұшырайтын бұл ауылдың 
адамдарынан мен бірнеше адамды жақсы көріп кеткенмін, 
соның біреуі – Балғабайдың Ахметі. Былай қарағанда, 
қатардағы адамдардың бірі болып көрінгенімен, Ахмет 
атбегілік пен құсбегілікті жетік меңгерген азамат болып 
шығады. Ахмет лашын салуға екі-ақ мезгілде шығады: бірі 
– таң ату мен күн көтерілудің арасы. Бұл кездерде қандай 
құстардың қайда жайылатынын жақсы білетін Ахмет 
“қазір үйректер пәлен жерде” болжамын айтады да, саған 
қызық көрсеткісі келген кескінмен “Қане, қайсысына 
барамыз солардың?” деп сұрайды, сенің тілеген жеріңе 
қарай тартады.”

Автор енді жұдырықтай ғана лашынның әр құсты алу 
амал-тәсілін, құсбегінің шеберлігін нақты детальдармен 
аша түседі. Өзің де саятшы болып кеткендей сезінесің. 
Лашын әр құсты алған сайын оларға жаның ашыса да, 
келесі түрін қалай алар екен деп алға қарай парақтай 
бересің. Автордың ерекшелігі – шынайылығында. “Сол 
жылы кездескен адамдардың ішінде, менің сәбилік есімде 
тоқалдыққа берілген апам да, ортадан жоғары дәулеті бар, 
апамнан екі есе үлкен жездем де, басқалар да сақталмаған, 
тек қана сақталған жалғыз адам – саятшы Ораз.” Бұл 
адам сәби жүрегінде неге сақталды екен деп ойлайсың. 
Ойға батып, әрі қарай үңіле бересің. Оқыған сайын 
алпысты алқымдап қалған Ораздың мейірбандығына, 
кеңпейілділігіне аса жайдары, жарқын мінезділігіне тәнті 
болып, іштей риза болып отырасың. Есін білгелі қыс 
бүркіт, жаз қаршыға мен тұйғын салудан қол үзбеген ол 
«Менің малым көп» деп қалжыңдайды екен. «Қайдағы 

мал?» деп сұрағандарға «Көктің құсы, жердің аңы 
түгелімен менікі, олар барда мен аштан өлмеймін, көштен 
қалмаймын» дейді екен.

Ал оның қысылып көшіп келген көршісіне қол ұшын 
берген азаматтығына не тең келеді. Оқып көрейік. 
“Сондай таршылықта тұрған күндерде, бір күні таңертең 
Ораз келді де, әкемнің көңілін сұрап отырып:

-Ау, Мұқан! – дейді үй ішінің хал-жағдайын көргеннен 
кейін. – Шариғатта айтады екен “Ең ауыр ақы – көрші 
ақысы” деп. Маған биыл көрші қондың ғой сен. Биыл 
қыс мылтықтың қарауылына, бүркіттің тұяғына ілінген 
олжаға екеуіміз ортақ болайық”. 

Не деген мейірбандылық! Осыны оқыған оқырман 
көзіне жас алардай болады. Жақсылыққа қарай бір қадам 
болса да жақындай түседі. Сонымен қатар Ораз – өте 
әңгімешіл адам. Сондықтан да болуы керек, Ораз бейнесі 
алып 6 жасар бала жүрегінде өмір бақи қалып, мәңгілік 
өшпес кейіпкерге айналғаны.

Сәбит Мұқанов кейіпкерлерін өмірден ала отырып, 
образсыз ойламайды, образсыз сөйлемейді. Осыдан келіп 
көркем сөз ұстасының адамда жоқ асқан шеберлігі туады.

Сәбит Мұқанов ұлттық әдебиетіміздің барлық 
жанрында қалам сермеді. Ғұлама жазушы образдарды 
сомдауда түрлі суреттеу құралдарын кеңінен қолданған. 
Жалпы, Сәбит Мұқанов қаламынан тербелген әңгіме, 
романдар – рухты көтеретін, сол уақыттағы заман 
тынысын, өмір ағысын қайталанбастай бейнелеген 
туындылар. 

Сәбит шығармаларында орынсыз тұрған бірде-бір сөз 
жоқ. Оның шеберлігі – әр сөзді орынын тауып, шебер 
қолдана білуінде. Сондықтан да оқыған сайын алда не 
болатынына қызығып, шығармаларына үңіле түсесің.

Майра МҰҚАНБЕКОВА,
Алматы облысының

Райымбек ауданындағы 
Жәмеңке атындағы 

орта мектептің мұғалімі.

ҮСТЕУ ТУРАЛЫ ТҮСІНІК
(6-сынып)

Сабақтың мақсаты: білімділік – үстеу туралы түсінік 
беру, оның басқа сөз таптарынан ерекшеліктерін таныту; 
дамытушылық – оқушылардың сауаттылығын, сабаққа 
деген қызығушылығын арттыру; тәрбиелік – тіл өнерінің 
құдіретін ұғына білуге, туған жерін сүюге тәрбиелеу.

Түрі: жаңа білімді меңгерту. Әдісі: сұрақ-жауап, кеспе 
парақшалармен жұмыс.

Барысы.
1. Сынып оқушыларын түгелдеу. Сабаққа әзірлігін   

байқау.
2. Үй тапсырмасы бойынша жұмыс
1) Етістік деген не? 2) Құрамына қарай нешеге бөлінеді? 

3) Болымды, болымсыз етістік деген не? 4) Салт, сабақты 
етістік деген не? 5) Етістер, олардың түрлерін ата. 6) Есімше, 
оның жұрнақтарын ата. 7) Көсемше, оның жұрнақтарын ата.

Жаңа сабақ.
(Үстеуге байланысты оқулықтағы теориялық мәлімет 

берілді).
Мысалы: Ауыл ілгері көшті. Нағашым бүгін әдеттегісінен 

кешігіп келді. Асан екеуміз ақырын әңгімелесіп келеміз.
Берілген мысалдардағы ілгері, бүгін, ақырын деген 

сөздерге назар аударайық. Ілгері сөзі көшу қимылының 
мекенін білдіріп қайда деген сұраққа жауап беріп тұр. Үстеу 
қимыл-әрекетті барлық жағынан сипаттайды.

1-кеспе. Үстеуді тап. Ендігәрі мұндай ісіңді көрмейтін 
болайын. 2-кеспе. «Амалсыздан», «қыстыгүні» үстеулерін 
қатыстырып сөйлем құра. 3-кеспе. Күндіз бәрі қашады, 
Түнде аспанды басады. Жұмбақты шеш және үстеуді тап.

Суретпен жұмыс. Оқушыларға суреттер таратылады, 
сол суреттер бойынша сөйлемдер құру керек. Сөйлемдер 
ішінде үстеулер болуы тиіс.

Сабақты бекіту. 1. Тест сұрақтарын беру. Жауабы тақтаға 
ілінеді, оқушылар өз-өздерін тексереді. 2. Бүгінгі сабақта ... 
таныстық.

Әр оқушы бүгінгі сабақта не үйренгенін жазып береді.

Бибігүл КҮЛШАРИЕВА,
Шипов атындағы орта 

мектептің мұғалімі.
Батыс Қазақстан облысы,

Тасқала ауданы.

ҚАЗІРГІ ШЕШЕНДІКТІң      
ТҮРЛЕРІ

(11-сынып)

Сабақтың мақсаты: білімдік – қазіргі шешендіктің 
түрлері, тақырыбы, мазмұны, қолданылатын орындары 
жөнінде білім беріп, шешендік сөздердің табиғатын терең 
меңгерту; тәрбиелік – қазіргі шешендердің сөйлеу өнерін 

 

Келді 

Кеше қашан? 

Амалсыздан                
не себепті? 

Қасақана                
не мақсатпен? 

Жоғарыдан 
қайдан? 

Тез қалай? 

меңгеруге шақыру, тауып сөйлеуге төселдіру, тіл тазалығын 
сақтауды насихаттау, шешендер сөздерінің мазмұны арқылы 
тәрбиелеу; дамытушылық – шешендік өнердің бүгінгі 
табиғаты туралы түсініктерін қалыптастыру, шешендік 
сөздегі фразелогизмдер, мақал-мәтелдер, тура және 
ауыспалы мағыналы сөздердің табиғатын таныту.

Көрнекілігі: интерактивті тақтадағы кесте-сызбалар, 
портрет-суреттер. Түрі: жаңа білім игерту сабағы. Әдісі: 
түсіндіру, саралау, сұрақ-жауап, жағдаяттық, талдау, 
мәтінмен жұмыс, жинақтау. Пәнаралық байланыс: тарих, 
қазақ тілі.

Сабақтың жүрісі.
«Қызығушылықты ояту» сауалдары:
- Қазіргі таңда шешендік өнер бар ма?
- Қазіргі шешендер кімдер?
«Мағынаны тану». Қазіргі кездегі шешендер сөздері 

тақырыбы, мазмұны және айтылу тәсілдері жағынан алуан 
түрлі. Мазмұнына, тақырыбына қарай қазіргі шешендік 
сөздер былайша бөлінеді (кестемен жұмыс):

Түрі Жанрлық сипаты
Білім, ғылым 
мазмұнды 
шешендік.

Дәріс, ғылыми баяндама, ғылыми шолу, 
ғылыми хабарлама, ғылыми мақала, ғылыми-
көпшілік дәріс.

Әлеуметтік-
саяси мазмұнды 
шешендік.

Саяси шолу, репортаж, саясат сөздері, 
әскери-патриоттық сөздер, съезд, 
конференция баяндамалары, митингідегі сөз, 
дипломатиялық сөз, парламенттегі сөз.

Әлеуметтік-
тұрмыстық 
мазмұнды 
шешендік.

Бата, тілек, аза сөздер, мақала, баяндама, 
очерк, құттықтау сөздер.

Діни мазмұнды 
шешендік.

Діни уағыз, иман, тілек, Құран сүрелерін айта 
білу.

Сот ісі шешендігі. Айыптаушының сөзі, қорғаушының сөзі, 
қорғанушы мен айыпкердің сөзі.

Білімді бекіту:
1. 27, 28, 30-жаттығулар (1-2 азат жолын оқытып, қазіргі 

шешендіктің қай түріне жататынын тапқызу).
2. 30-жаттығудан метафора, мақал-мәтелдер, фразео-

логизмдерді табу (жер бауырлап жатып қалған; оның 
аяғынан тезірек тік басып кетуіне; бой алдыруға; беліңді 
буып, тәуекелге мініп, «Бұдан да жаманымызда тойға 
барғанбыз»; Бүгінгі отаншылдық – төзім, Бүгінгі ерлік – 
сабыр, Бүгінгі елдік – тыныштық.).

3. Мәтіндердің тақырыбына, авторлық идеяға көңіл бөлу.
 «Ойтолғаныс». 1. «Көкпар» ойыны (шапшаң жауап 

беру):
1. Кеше сөзінің екінші буынын алыңдар.
2. Пішен сөзінің екінші буынын алыңдар.
3. Мүмкіндік сөзінің жұрнағын алыңдар.
- Қандай сөз шықты? (Шешендік)
2. «Бес жолды өлең» стратегиясы.
1. Зат есім (шешендік). 2.Сын есім. 3.Етістік. 4.Сөйлем. 

5.Синоним. 
3. 

4. - Бүгін қандай күн? Несімен ерекше? (22 қыркүйек)
- Ендеше, апталықтың «Тіл – тәуелсіздік тірегі» деген 

тақырыбына сай ой толғаңыздар. Қысқаша бәрі жазған соң 
екі-үш оқушы ауызша жауап береді).

Қорытындылау. Оқушылар білімін бағалау.
Үйге тапсырма беру: 34-жаттығу (Тәуелсіздік туралы 

толғаныс).

 Мақал-мәтелдердегі сұрақтардың орнына тиісті сөздерді 
сәйкестендір:                                                                                                       
1. Ердің сыншысы – (кім?).                                       ұят                     
2. Оқу (немен?) құдық қазғандай.                            елі                  
3. Көп сөз – көмір, аз сөз – (не?)                               инемен    
4. Атаңның баласы болма, (кімнің?)баласы бол.    алтын              
5. Өлімнен (не?) күшті.                                              адамның 



115

Ботагөз БЕКМАТОВА,
Солтүстік Қазақстан облысының

Петропавл қаласындағы
қазақ мектеп-гимназиясының мұғалімі.

ҒАБИТ МҮСІРЕПОВ 
ШЫҒАРМАШЫЛЫҒЫН ОҚЫТУ

ХІ сыныпта Ғабит Мүсіреповтің өмірі мен шығармашылығы 
өтілетін сабақта мұғалім мынадай мәселелерге назар 
аударады: жазушының өмір сүрген дәуірі; сол дәуірдің саяси-
әлеуметтік жағдайы; туып өскен, тәрбие алған ортасы; 
шығармаларының идеялық-тақырыптық мәні, мазмұны, 
жанрлық-көркемдік ерекшеліктері; қаламгердің көркем 
әдебиетімізге қосқан үлесі, ондағы алатын өзіндік орны; 
жазушы шығармашылығының қоғамдық маңызы.

Аталған жәйт ескерілгенде жазушының өмірі мен 
суреткерлік өсу жолы ашыла түсіп, оның шығармашылық 
өмірбаяны қамтылады. Мұғалім өз ойы жүйелі болуы 
үшін және шәкірттерінің жаңа оқу материалдарынан 
алатын білімдік, тәрбиелік мағлұматтары нақтылы болуы 
үшін сабақта мынадай шағын жоспар бойынша жұмыс 
істеуді ұсынады: жазушының туып-өскен ортасы; білім 
алуы, ер жетуі; қоғамдық қызметі; қаламгердің алғашқы 
жазушылық қадамы және оның қалыптасуы.

Алғашқы кіріспе сабақта ұстаз бен оқушылар арасындағы 
жұмыс осы тақырыптарды игеруге бағытталады. 
Оқушылардың өздері ізденіп, тақырыптарды ашуы үшін 
қосымша Ғабит Мүсіреповтің өмірі мен шығармашылық  
жолын көрсететін хронологиялық кесте, Қазақстанның 
әдеби картасы, электрондық оқулық, академик-жазушы 
Сәбит Мұқановтың «Өсу жолдарымыз», Ғабиттің 
«Автобиографиялық әңгімесі», Серік Қирабаевтың «Өмір 

тағылымдары» (А., «Білім», 2006), Әбділда Тәжібаевтың 
«Есімдегілер» шығармаларынан, азаматтық-адамгершілік 
тұлғасына, жеке басының кісілік қасиеттеріне қатысты 
естеліктерінен үзінділер, білім алған ордаларының, 
суреткердің жолдас-жораларымен, қаламдастарымен бірге 
түскен суреттері және жазушы жайлы деректі фильмдерді 
пайдаланған жөн. 

 Академик Серік Қирабаев өзінің зерттеу еңбегінде 
«Ғабиттің жазушылық өнері шығарма сюжетінің жалаң 
баяндалып кетуіне жол бермейді. Ол әрқашан адам тағдыры 
туралы толғанады» деген. 

ХІ сыныпта «Қазақ солдатын» толық игерту мақсатында 
жазғы демалыс уақытында оқып келу тапсырылған болатын. 
Романдағы кейіпкерлердің іс-әрекетіне, мінез-құлықтарына 
талдау жүргізу оқушылардың рухани әлемін, дүниетанымын 
байытуға, оларды биік адамгершілік қасиеттерге 
тәрбиелеуге негіз болады. Оқушылармен «Қазақ солдаты» 
романын талдау мақсатында конференция-сабақ өткізуді 
жөн көрдім.Ол үшін негізгі баяндамашылар мен қосымша 
баяндамашылар белгіленді. Пайдаланатын әдебиеттер 
көрсетілді. Баяндамаға мынадай  тақырыптар ұсынылды:

1. «Қазақ солдаты» романының тақырыбы мен идеясы.
2. Романдағы басты кейіпкер – Қайрош бейнесі.
3. Қайроштың достары.
4. Халықтар достығы – жеңіс кепілі.
5. Патриотизм – жауынгердің қасиетті сезімі.
Келесі «Ғабиттану» сабағында оқушылар білімін 

тереңдетіп, романның өзіне тән ерекшелігін игерту 
мақсатында сұрау-тапсырмалар ұсынылды:

1. Романның қай бөліміндегі оқиға ерекше ұнады?
2. Кейіпкерлер характерін автор қалайша даралайды?
3. Қайрош пен оның жолдастарына тән ортақ қасиет не?
4. Автор портретті қалай пайдаланады? Мысалдармен 

түсіндіріңдер.
5. Шығармада пейзаж қандай мақсатта қолданылған?
6. Романның бөлімдеріне ат қойып жоспарлаңдар.
7. Романның өзіне тән көркемдік стилін анықтаңдар.
8. Романдағы кейіптеу мен символды тауып көшіріп 

жазыңдар.
Әрбір жазушының шығармасын терең зерттей отырып 

талдатсақ, оқушылардың сабаққа деген ынта-жігері, 
шығармашылық белсенділігі, пәнге деген қызығушылығы 
арта түседі.

Бибігүл СИЛАМ,
«Үштерек» ауылындағы
орта мектептің мұғалімі.

Павлодар облысы,
Ақсу қаласы.

САЛАЛАС ҚҰРМАЛАС СӨЙЛЕМ
(8-сынып)

Сабақтың мақсаты: білімділік – салалас құрмалас 
сөйлемнен меңгерген білімдерін қайталап,жинақтап бекіту; 
дамытушылық – ой өрісін кеңейтіп, лингвистикалық тіл  
мәдениетін арттыру; тәрбиелік – білімге құштарлығын 
арттыра отырып, еңбекке баулу.

Тегі: қайталау. Әдіс-тәсілі:  сұрақ-жауап,   сатылай  
кешенді талдау, бақылау. Көрнекілік: кәртішкелер, 
перфокарта, интербелсенді тақта.

Сабақтың кезеңдері.

І. Мотивация (Ұйымдастыру кезеңі)
Сөзжұмбақ шешу

1. Баяндауыштары тиянақты болып, өзара тең дәрежеде 
байланысқан құрмаластың түрі қалай аталады?

2. Іс-оқиғаның бірі ғана жүзеге асатын салаластың түрін 
ата.

3. Құрамындағы жай сөйлемдердің біріншісі екіншісіне 
қарама-қарсы келетін салаластың түрін жаз.

4. Және,әрі,да/де жалғаулықпен байланысатын құрмалас 
сөйлемнің түрі қалай аталады?

5. Салаласып та,сабақтасып та байланысатын құрмалас 
сөйлемнің түрі қалай аталады?

6. Сол себепті,сондықтан, неге десеңіз жалғаулығымен 
байланысатын салаластың түрін ата.

7. Жалғаулықсыз байланысатын салалас құрмалас 
сөйлемнің түрі.

ІІ. Операциондық жұмыс кезеңі.
Кәртішкемен жұмыс (Сөйлем мүшесіне талдай отырып, 

сызбаға түсіріп, салалас құрмалас сөйлемнің қай түрі екенін 
дәлелдеу).

Үлгі: Аспаннан қалың қара бұлты шықты да,нөсер 
жаңбыр құйып кетті.

[S   Р] да,   [S  Р] 
(Жалғаулықты ыңғайлас салалас құрмалас сөйлем)

Күріш тұқымы суға қолмен себіледі, өйткені тұқым 
сепкіш суға жүре алмайды. Адамды екі нәрсе қартайтпайды: 
бірі – жақсы мінез, екіншісі – жақсы сөз. Көшеде біресе қар 
бұрқырап жауады, біресе алай-дүлей боран соғады. Менің 
театрға барғым келмеді, әйткенімен оның қөңілін тағы 
қалдырғым келмеді.

1. Перфокартамен  жұмыс

№

 

Мысалдар

Ың-
ғай-
лас

Қар-
сы-

лық-
ты

Се-
беп-
сал-
дар

Ке-
зек-
тес

Тал-
ғау-
лы

Тү-
сін-
дір-
мелі

А Ә Б В Г Ғ
1 Мен үндемедім, 

бірақ өз пікірімде 
тұрдым.

   +

2 Мен ол күні 
келмедім, себебі 
көлік жоқ еді.

3 Олжас шахтадан 
шығып еді,денесі 
сергіп сала берді.

4 Келгені екеу еді: 
бірі – бастық, екін-
шісі – көмекшісі.

5 Ақылды көп 
жасағаннан сұрама, 
көп көргеннен сұра.

6 Бұл жайында не сен 
айтарсың, не мен 
жауап берермін.

7 Көмір де – осы, 
отын да – осы.

8 Біз саяхатқа бармай 
қоймаймыз: бәрі 
жақсы дайындалған.

III. Тест (Салалас құрмалас сөйлем)
1. Салалас құрмалас сөйлемді тап:
А) Бақытта баян жоқ: ол да –  бір ұшқан құс; 
В) Биіктен кетсең, құлау бар;
С) Өзі де, достары да әбден шаршады;       

Д) Кімді айтсаң, сол келеді.
2. Салаластың қай түріне жатады?
Күн батты,қараңғы түсті.
А) себеп-салдар;  В)  қарсылықты;  
С) талғаулы;         Д) ыңғайлас;  Е) кезектес.  
3. Сөйлем түрін табыңыз.
Бұл өңірде ат көп,- бәйгеге қатысқаны жоқ.
А) ыңғайлас;   В) себеп-салдар;  С) қарсылықты;  
Д) кезектес;    Е) талғаулы.
4. Қандай сөйлем?
Мал етінің асылдануы сондай: майы ауызыңа 

салдырмайды.
А) түсіндірмелі;  В) ыңғайлас;  
С) қарсылықты;  Д) кезектес;  Е) сабақтас. 
5. «Не, яки» қай салаластың жалғаулығы?
А) ыңғайлас;          В) себеп-салдар;    
С) қарсылықты;    Д) кезектес;   Е) талғаулы.
6. Бұған жалғыз-ақ жол бар: ол-жаңа жоспар құру.
Салаластың қай түрі ?
А) себеп-салдар;   В) кезектес;  
С) талғаулы;    Д) ыңғайлас;   Е) түсіндірмелі.
7. Себеп-салдар салаластың жалғаулығын тап:
А) немесе;   В) сонда да;   С)  әрі;  Д) өйткені;   Е)  біресе.
8. Тек жалғаулықпен байланысатын салаластың 

түрін тап.
А) ыңғайлас;         В) себеп-салдар;    
С) қарсылықты;    Д) кезектес;   Е) талғаулы.
9. Екінші жай сөйлем алдыңғы сөйлемнің мазмұнын 

ашатын салалас құрмалас сөйлемнің түрін тап:
А) ыңғайлас;         В) себеп-салдар;    
С) түсіндірмелі;    Д) кезектес;   Е) талғаулы.



121

  

    

10. Жалғаулықсыз келгенде «,–» қойылатын салалас 
құрмаластың түрін тап:

А) қарсылықты;  В) ыңғайлас;   
С) кезектес;         Д) түсіндірмелі;  Е) себеп-салдар.
Бағалау.
ІV. Рефлексия: cалалас құрмалас сөйлемді толық 

меңгердік пе?
Үй жұмысы: 119-жаттығу.

Гүлзада ҮСЕЙІНОВА,
                                                 №240 Ғани Мұратбаев атындағы

орта мектептің мұғалімі.
Қызылорда облысы,

                                                                        Жаңақорған ауданы,
                                                                        Қандөз ауылы.

ЕСІМДІКТІ ҚАЙТАЛАУ 
(Құрметтейік ата-ананы)

(6-сынып)

Сабақтың мақсаты: білімділік – есімдіктен өткен 
білімдерін қайталау, жүйелеу, жазу cауаттылықтарын 
арттыру; тәрбиелік – балаларды ата-ананы құрметтеуге, 
оның ақысы оңай жол емес екендігін түсіндіру.

Түрі: аралас сабақ. 
Сабақтың барысы.
І. Ұйымдастыру. Балалармен амандасу.
Әуелі мынадай сұрақтар қойылады (жауап алынады):
- Сендер кімнің құлысыңдар?

- Біз Алланың құлымыз.
- Кімнің үмбетісің?
- Мұхаммед Пайғамбардың үмбетіміз.
- Дінің не?
- Ислам.
- Кітабың ше?
- Кітабым – Құран.
- Біздер кімдерді құрметтеуіміз керек?
- Біз Алладан кейін, ең бірінші, ата-анамызды құрметте-

уіміз керек.
Интерактивті тақта.
Аллаһ Тағала былай бұйырады: «Біз адамдардың ата-

аналарына жақсылық етулеріне өсиет еттік» (Әнкәбут 8).
«Аллаһқа құлшылық істесеңдер, оған ешнәрсе ортақ 

қылмаңдар. Ата-аналарыңа, жақын туыстарыңа, жетімдерге, 
кедейлерге, жақын көршілерге, жолаушыға және 
қолдарыңдағы құл мен күңдерге жақсылық істеңдер» (Нисә 
36).

Раббың басқаға емес, тек өзіңе ғана құлшылық етуді 
және ата-анаға жақсылық істеуге бұйырды. Егер олардың 
біреуі немесе екеуі де өз қолыңда қартайса, әсте оларға «Әй» 
деме (кейіме), ол екеуіне зекірме әрі сыпайы сөйле. Оларға 
төменшілікпен мейірім құшағыңды жай да, «Уа, Раббым! 
Бұл екеуінің мені кішкентайымнан мәпелегендей сен де 
оларды мәрхаметіңе ала гөр!» деп айт.

Осы мәтінге балалардың ерекше назарын аударып, ой 
саламын.

- Ал, енді есімдіктерді табайық. («Кім жылдам?» ойынын 
ойнатамын).

Интерактивті тақтадан бір мәтінді дәптерлеріне 
жаздыртамын.

Сиқырлы сандықша.

- Балалар, менің қолымда сиқырлы сандықша тұр. Бүгінгі 
бұл сандықша сендерге не дайындап келді екен? (Сұрақтар 
жазылған кеспе қағаздар алады).

1. Кімде-кім ата-анасының разылығын алып, таң атырса, 
жәннәттан оған екі есік ашылады. (Есімдіктерді тап, жіктеу 
есімдіктерін ата).

2. Жәннаттан әдемі иіс бес жүз жылдық қашықтықтан 
сезіледі. Бірақ анасымен, әкесімен, туған-туыстарымен 
қарым-қатынасын үзгендер бұл иісті сезбейді. (Табарани). 
(Есімдікті тап. Осы есімдік туралы айт).

3. Ата-анасының әрқашан жақсы дұғасын алуға тырысу 
керек. Олардың қарғыстарынан қорқу керек. (Есімдікті тап, 
түрін ата).

4. Бір адам анасы мен әкесінің атынан қажылыққа 
барса, бұл қажылық әрі өзі үшін, әрі анасы мен әкесі үшін 
қабыл етіледі. Сонымен қатар ата-анасының рухы көкте 
қуантылады (Есімдіктерді тап, түрін ата).

5. Аллаһ пен Пайғамбарын таза ақ жүрекпен сүйгенге 
жақсылықтан басқа ешнәрсе жоқ. (Есімдікті тап, жазылу 
емлесін түсіндір).

Жауаптары дұрыс әрі толық болған оқушыларға «Намаз 
оқып үйренейік» кітапшаларын, жақсы жауап бергендерге 
қалың дәптер, төмендеу жауап бергендерге жазу дәптерін 
таратамын.

Сабақты қорыту мақсатында тест жұмысы:
1. «Еш кім» сөзі бірге жазылады ма? а) Иә  ә) Жоқ.
2. «Әр мектеп» сөзі бөлек жазылады ма? а) Иә  ә) Жоқ.
3. «Еш қандай» сөзі бірге жазылады ма?  а) Иә  ә) Жоқ.
4. «Еш уақытта» сөзі бөлек жазылады ма? а) Иә  ә) Жоқ.
Тест парақшаларын жинап аламын.
(Тест сұрақтарын бұдан да көбейтуге болады).

Зәмзагүл ЖАЙЛАУОВА,
Орал қаласындағы

№14 жалпы орта білім беретін
 мектептің мұғалімі.

ӨМІРІН ӨНЕРГЕ    
АЙНАЛДЫРҒАН ТҰЛҒА

(9-сынып)

Сабақтың мақсаты: оқушылардың сөйлеу мәдениетін 
дамыта отырып жүйелі пікір айта алатын озық ойлы тұлға 
қалыптастыру.

Міндеттері: 1) Махамбет батыр жырларының негізгі 
тақырыптарын ашу; 2) жауынгер жырау жырларының 
философиялық тереңдігіне үңіліп ой түю; 3) аяулы әрі 
ардақты есімді ұрпаққа кеңінен насихаттау.

Түрі: жаңа сабақ. Әдісі: сұрақ-жауап, әңгімелеу, ой 
қорыту. Көрнекілігі: интерактивті тақтада Махамбет 
суреті, дәйексөз, үй тапсырмасы бойынша сұрақтар, тест 
тапсырмалары. Пәнаралық байланыс: әдебиет, тарих, 
өнер.

Сабақтың барысы.
Жаңа сабақ. Жаңа сабақтың тақырыбы мен мақсатын 

ашып түсіндіремін. Алдыңғы өткен тақырыптармен 
байланыстыра келіп: «Жыраулардың жалғасы, бір бойында 
бірнеше қасиеттер тоғысқан асыл ердің өлеңдерін оқысаңыз 
әр жолы алтын, терең мағына мен мазмұн, бір мұң, бір сыр, 
көл-көсір философияға толы тұлға кім деп ойлайсыңдар?!» 
деген сұрақ қоямын.

Махамбет туралы айтылған пікірден кейін оқушыларды 
үш топқа бөліп, топтың атауларымен таныстырамын: 

«Мақсат», «Ақыл», «Қайрат».
Төмендегі жоспар бойынша топ мүшелері сөз алады.
1. Махамбет Өтемісұлы өмірі мен шығармашылығы 

жөнінде мәлімет.
2. Махамбет ақын жырларының көркемдік ерекшеліктері.
3. Махамбет мұралары (кітаптар, ескерткіштер, өлең-

жырлар).
Қайтып орның толар ма
Қаза тапқан ер кіндік?!
Мұндай қымбат болар ма
Тәуелсіздік,
Еркіндік! - деп Қадыр Мырза Әлидің өлең жолымен 

қорытындылай келе, бүгінгі сабаққа тест түрлерін дайын-
дап, төмендегіше бекіттім.

Толықтыру тест.
1. Махамбет қолданған «аламан» сөзінің мәні:
а) көпшілік, бұқара; ә) күреске шақырушы ұран; 
б) диалект сөз.
2. Жыраулар шығармашылығына тән ортақ сипат:
а) торығу сарыны мол; 
ә) қысқа тұжырымдар арқылы беріледі;
б) философиялық терең афоризм, шешендік сөз байлығы 

басым.
3. Махамбет жас кезінде Орынбор қаласында кіммен 

бірге болды?
а) Жәңгір хан;      ә) Зұлқарнайын;      б) Исатай.
4. «Аспандағы бозторғай» өлеңі лириканың қай түрі?
а) философиялық лирика;   ә) махаббат;  б) саяси лирика.
5. «Ереуіл атқа ер салмай» өлеңі лириканың қай түрі?
а) элегия;    ә) табиғат лирикасы;    б) саяси лирика.
Баламалы тест.
1. Атадан туған ардақты ер
    Жауды көрсе жапырар,

      Үдей соққан дауылдай.
Шумақтағы көтерілген мәселе. Кек алу (иә, жоқ)
2. Ереуіл атқа ер салмай,
     Егеулі найза қолға алмай,
     Еңку-еңку жер шалмай,
     Ерлердің ісі бітер ме?!
Ақын қолданған көркемдік тәсіл. Ассонанс (иә, жоқ)
3. Жаманды байқап қарасаң,
     Күндердің күні болғанда
     Өз басына өзі – жау.
Шумақтағы мәселе не туралы? Батырға тән мінез (иә, 

жоқ)
4. Мұхтар Шахановтың Махамбеттің өлімі туралы 

жазылған өлеңі «Әке үкімі» (иә, жоқ)
5. «Махамбеттің соңғы сөзі» өлеңінің авторы – Мұхтар 

Шаханов (иә, жоқ).

    Салтанат БОРАШЕВА,
    «Жаңақала» жалпы орта

білім беретін мектебінің 
мұғалімі.

Батыс Қазақстан облысы,
Жаңақала ауданы.

«АСАН ҚАЙҒЫНЫң   
ЖЕРҰЙЫҚТЫ ІЗДЕГЕНІ»

(5-сынып)

Мақсаты: ауыз әдебиетінің таңдаулы үлгісі – аңыз 
жайлы мағлұмат беру, Асан қайғының жерұйықты 

іздеу-дегі елге, жерге деген сүйіспеншілік қасиеті мен 
жолдарының мағынасын терең ұғынып, білік, дағдыны 
қалыптастыра өмір сүруге дайындау.

Түрі: жаңа тақырыпты меңгерту. Әдісі: топтастыру, 
сұрақ-жауап. Көрнекілік: суреттер, тірек-сызбалар, слайд, 
Қазақстан картасы, интерактивтік тақта. Пәнаралық 
байланыс: география, тарих, музыка.

Жаңа сабақ. Ғалымдар Асан Сәбитұлының «Асан 
қайғы» деп аталуы халықтың қамын көп ойлағандығынан 
екендігін айтады. Асан қайғы ХV-ХVI ғ. өмір сүрген. 

Ұлылардың пікірі:
Шоқан Уәлиханов Асан қайғыны «Дала данышпаны» 

деді. 
Әлкей Марғұлан «Асан Ата – ХV ғасырда қазақ ұлы-

сын біріктіру мәселесін қолына алған даланың ойшыл 
данасы» деп бағалады.

Мұхтар Әуезов Асан қайғы туралы былай деген: 
«Тарихта болған адамдардың ішінде өмір сорабы, іс 
еңбегі халықтық нағыз ертегі болып, тек сол қалыпта 
ғана ой жадында сақтаған адамның бірі – осы Асан 
қайғы». 

 Асанқайғының Желмаяға 
мініп “Жерұйық” жер 

іздеген өңірлері 

 

Маңғыстау өңірі 
“Түбінде мал 
баққан шаруаға 
Маңғыстаудан 
жақсы жер болмас”. 

Жетісу өңірі             
“Мынау Жетісудың 
ағашының әр бұтағы 
жеміс екен, шаруаға 
жақсы қоныс” екен. 

Мерке өңірі 
Аспараны көргенде: 
“Ей, Аспара, көршің-
мен тату бол, шөбіңе 
суың жетер!” депті. 

Асан қайғы бабамыз Желмаясына мініп, жерұйық іздеп 
Батыс Қазақстан өлкесіне келіп кеткен екен. Ендеше, 
біздің жерұйығымыз -  топырағы құмайт,  көлінде балық 
ойнаған, жағасында құрақ жайнаған қасиетті де киелі 
мекен – Жаңақала өңірі.

Сабағымызды З.Сисенғалидің сөзіне жазылған Әсет 
Бейсеуовтің “Жаңақала – гүл қала” атты әнімен аяқтаймыз.

  

    

 Баянауыл өңірі                                 
“Баянға жаймай қой семірмес” 

деп Асан Баянауылды өзіне 
жайлау етіпті. 

 Жезқазған өңірі                               
Қарсақбай аймағын көргенде: 
“Айналаң жапан тұз екен, 
туыңның асты жез екен. 
Жұртың ашықпас!” деп жүріп 
кеткен. 

 

 

Жуалы өңірі:                                 
“Жерің семіз, шөбің шүй-
гін, қарың мол, топырағың 
май екен, қадіріңді егін 
салған ел білер” депті. 

 
Шыңғырлау өңірі 
Шыңғырлау өзенін көр-
генде Желмаясын суарып: 
“Жылқыңның өзі өскен 
жоқ. Шыңғырлау, сен құт 
болған екенсің!” деп қонып 
кеткен. 

Ұлытау өңірі                                                  
Асан шұрайлы қоныс, нулы 
өлке іздеумен өмір бойы 
Желмаясымен желіп өткен. 
Ұлытаудың бас жағына келіп 
дүние салған. 

Ақгүл СҮЛЕЙМЕНОВА,
Ғұбайдолла Ақтаев атындағы
 №6 орта мектептің мұғалімі.

Ақтөбе қаласы.

АБАЙДЫң ТОЛЫҚ АДАМ   
ТУРАЛЫ ТАҒЫЛЫМЫ

Жастарға ұлттық тәрбие беруде адамның рухани 
дамуына, жетілуіне байланысты Абай  ойларының 
маңызы зор. Абай адам тәрбиесіне өз шығармашылығында 
айырықша тоқталады. Қазіргі кезеңде жас ұрпақты рухани 
тәрбиелеуде Абайдың толық адам концепциясын тәрбие 
негізінде бірден-бір ұстаным етіп алуға болады.

«Ақыл, қайрат, жүректі бірдей ұста, Сонда толық 
боласың елден бөлек».  Абайдың осы ұстанымы – жастарды 
адамгершілік тұрғыдан өз-өзін танып білуге тірек болатын 
үлкен бір қағида. Қазақ жастарына ұлттық тәрбие беруде 
алдымен ішкі әлеміне үңілдіруді, сол арқылы адами 
қасиеттерді жетілдіру негізінде тәрбиелеудің маңызы 
зор. Абай толық адам болу үшін керекті адами сапаларды 
сараптап көрсетіп береді. Нағыз адам болу үшін нұрлы 
ақыл, ыстық қайрат, жылы жүрек қажет. Абай адамның 
өз бойындағы ізгілікті сапаларды қастерлеп ұштай білуді 
мақсат тұтады. Абайдың өмірлік кредосы – ар жолы, 
адамгершілік жолы, адалдық, әділдік, білім, ғылым. Ақын 
толғаныстарының ең басты түйіні – адамшылықты сақтай 
отырып халқымен бірге болу, бірге өсу.

«Адамшылықты сақтау үшін, надандықты жою үшін 
не істеу керек?» деген сұраққа жауапты оның тұтас 
поэзиялық шығармалары мен қара сөздерінен табамыз. 
«Адамның адамшылығы істі бастағандығынан білінеді, 

қалайша бітіргендігінен емес», «Әкесінің баласы 
– адамның дұшпаны»  немесе «Адамның баласы – 
бауырың», «Адам баласы адам баласынан тек қана ақыл, 
ғылым, ар, мінез деген нәрселермен озбақ» деген нақыл 
сөздері осы сұрақтардың жауабы деп тануымыз керек.

Дана Абай ақыл, қайрат, жүрек үшеуінің төрешісі 
ретінде ғылымға жүгіндіріп, адамның баянды өміріне 
сілтеме жасайды. Ақын осы үш қасиетті, сипатты түгел 
меңгерген адамды толық адам деп таниды.

Профессор Мекемтас Мырзахметұлы Абай 
шығармаларындағы «пенделіктің кәмелеттілігі мен толық 
адам» туралы танымын Абайдың мораль философиясы 
деп бағалайды.Ақынның ұлы мұраты дегеніміз – бұл 
толық адам, жүрегі елім деп соққан, қайратын адамзаттың 
бақытына жұмсайтын, ақылын асыл істерге бағыттайтын 
толық адам идеясы. Бұл идея ақынның мына өлең 
жолдарында берілген: «Үш-ақ нәрсе адамның қасиеті – 
Ыстық қайрат, нұрлы ақыл, жылы жүрек».

Ақын мұрасында бір жүйеге түсірілген көзқарасын 
тұжырымдайтын арнайы философиялық шығармасы жоқ. 
Дегенмен, Абайдың көптеген өлеңдері мен прозалық 
шығармаларында  адам мен адамгершілік, ар, ұждан, 
мораль философиясына тікелей қатынасы бар, толып 
жатқан бөлек-бөлек бір көлемді әрі сапалы ойшылдық 
пікірлері бар екені даусыз.                                                   

Абайдағы толық адам туралы ойдың о бастағы төркіні 
«Ғылым таппай мақтанба»  өлеңінен бастау алып, жыл 
өткен сайын қоюлана, күрделене түседі. 

Шығыс ойшылы ретінде Абай адам проблемасын 
үлкен ауқымда, яғни, қоғамдық, руханилық, құндылық, 
этикалық, эстетикалық тұрғыдан зерделеді. Ол адам 
табиғатын этикалық  тұрғыда қарай отырып, «сегіз 
қырлы, бір сырлы» сырбаз адам, яки, кемеліне жеткен, 

«толық адам» кейпінде алға тартады. Адам болу туралы 
ойлар, әсіресе, ақынның қара сөздерінде молырақ 
таратылған. Ондағы «адам болу, адам, жарым адам, толық 
адам, адамның адамдығы, адамшылық, адамшылығының 
кәмалаттығы, пенделіктің кәмалаттығы, инсанияттың 
кәмаләттығы», т.б. терминдік мәні бар сөздердің бәрі де 
толық адам жайлы пікірлерімен сабақтасып жатады.

Абай ілімінде қоғам мен адамның даму үдерісі үш 
сатыға бөлінеді. Біріншісі – төменгі саты, онда белгілі 
бір әлеуметтік тәртіп, өмірлік бағдарлар жоқ. Бұл – 
«жарым адамның» ауыр, ұзақ бақытсыз өмірі, ол адамды 
Абай жануарға теңейді. Екінші кезеңде  қоғам белгілі 
бір тәртіпке ие болады, оны нығайтады, материалдық 
молшылыққа қол жетеді, ақыл-ой рухани болмыс ретінде 
жалпы адамзаттың негізі танылады. Бұл деңгейде Абай 
жеке адамды «адам» деп атайды. Үшінші деңгейде адам 
таза рухани жолмен кемелдікке жетуі тиіс. Бұл – шынайы 
ілімге және мәңгілік қанағаттандыруға апарар жол, оған 
«толық адам» жетеді. Алайда бұл деңгейде жалпы қоғам 
түгел қол жеткізе бермейді, оған тек жекелеген адамдар 
қол жеткізе алады, сондықтан да ол алдағы мақсат болып 
қала береді.

«Адамның бойындағы қалыптасатын мінез-құлықтың 
ең басты сипаты неден тұрмақ?» деген сұраққа әр заман 
ойшылдары өзі жасаған заман талабына орай жауап беруге 
ұмтылған.Ақынның шұрайлы философиялық  ойлары 
негізінен шығыс ойшылдары мен ақындарының кемел 
пікірлерін айырықша шеберлікпен игергендігін көрсетеді.  
Философиялық лирикадағы бұл рухани соны ұмтылыс 
тамырсыз, төркіні беймағлұм дерексіз құбылыс емес еді. 
Бұл ойтолғаныстар орта ғасырдағы Тұран жеріндегі түрік 
халықтары поэзиясынан ойып тұрып орын алған түп 
иені танып  білу жолындағы  Әбу Насыр әл Фарабидің 

«Қайырымды  қала  тұрғындарының  көзқарастары», 
Махмұт Қашқаридің «Диуани лұғат  ат-түрік»,Жүсіп 
Баласағұнның  «Құтадғу  біліг», Иассауидің «Диуани 
хикметі» туындыларынан нәр алып жатқан еді. Әбу 
Насыр әл Фараби «Қайырымды  қала  тұрғындарының  
көзқарастары»  атты   еңбегінде  адамның  өзін  
танымақтығы   жөнінде  айтылатын  ойларын  «өсімдік  
жаны» , «хайуан  жаны», «адам  жаны»  деп  жүйелейді.
Адам  жанына (интеллект)  оның  ішкі  және  сыртқы  сезім   
мүшелеріне  (хауас) талдау  бергенде жүрекке  үнемі  
шешуші  мән  беріп, ерекше  даралай  көрсетіп   отырады.  
«Жүрек – басты  мүше, мұны  тәннің   ешқандай  басқа  
мүшесі  билей  алмайды. Бұдан кейін  ми  келеді. Бұл  да 
–  басты   мүше, бірақ  мұның  үстемдігі  бірінші  емес» 
деп жүрекке  шешуші  мән  береді.  

Абай Фараби   ұйғарымындай  жүрекке  шешуші  мән-
мағына  берумен  қатар оны  ізгілік, рақым,  шапағат   
атаулының  шығар көзі, тұрар  мекені  деп біледі. Ойшыл  
ақын  көп  көңіл  бөлген  мораль  философиясы  да  осы  
танымға  негізделген . Абай  туындыларының  өн  бойында  
таралып  отыратын  адамгершілік, имандылық  ойларының   
бәрі  де  осы  көзқараспен  ұштасады. Ақынның  «хауас», 
«үш  сүю», «жәуанмәртлік», «әділет», «шафағат»   жайлы  
ой  толғаныстарының  желісі – осы  таным  шеңберіндегі  
ұғымдар. Бұлар – Фарабидің  еңбегіндегі  адамның  
жеке  басының ең  кемелденген (камили  инсани) үлгі-
өнегесі  жайлы  арналы  танымы. Жүсіп  Баласағұнның 
«Құтты  білік»  дастаны  мораль   философиясы  жайлы  
ой-толғаныстарының, әсіресе, жәуанмәртлік  жөнінде  
айтылатын  тұжырымдарының  рухани  көздерінің   
бірі  болып  табылады. Баласағұн    шығармаларында  
мораль  философиясының   «толық  адам», «бенделіктің  
кәмалаттығы», «хаһим», «мұлахаза»  ұғымдары  мен  

ғылымды  жіктеу  жүйесі жайы  сияқты    пікірлер  желісі  
ұшырасады. Дастанда  жәуанмәртлік  ұғымы – «ерсиг  
тоңа» кейбір  тұста «ахы» сөзімен  беріліп, ақыл, әділет, 
ізгілік (рақым, шапағат)   ұғымын  қамтып  отырады.

Толық адам ілімі Жүсіп Баласағұнидің жәуәнмәртлік 
ілімі мен Иассауидегі хал ілімінен (кемел адам) нәр алып, 
XX ғасыр соңында Абай арқылы дүниеге келді.

Ал XIX ғасырдың екінші жартысында Абай бұл 
мәселеге айырықша назар аударып, өзіне дейінгі 
ойшылдар дәстүрін жалғастырып дамытып, толық адам 
туралы ілімнің негізін салса, XX ғасыр басында өз шәкірті 
Шәкәрім ар, ғылым арқылы жалғастыра дамытты.

Шәкәрім поэзиясының негізгі арқауы – адам болмысы. 
Ол адамды физиологиялық, психологиялық, этикалық, 
эстетикалық және философиялық әлеуметтік құбылыс 
ретінде үнемі зерттеген. Ақын адам болашағына, оның 
рухани  ішкі әлеміне және қуатына сенеді.Абай талап, 
шыдам, қайрат, жүрек, ақыл сияқты адами сапалардың 
қатар болуын, адам бойынан бiрдей көрiнуiн қаласа, 
Шәкәрiмде  бұлармен қатар мейiрiм, ынсап, әдiлет, ақ 
ниет сияқты сапалық қасиеттердi уағыздау басым. Адами 
қасиеттердiң түп қазығын ол адалдық пен ақ ниетке келiп 
тiрейдi. Шәкәрім «Бізше, адам өмірін түзеуге, барлық 
адамдар тату тұруға негізгісі – адал еңбек, ақ жүрек, 
ақыл болуға керек. Дүниеде бұл үшеуі үстем болмай, 
адам баласына тыныштық өмір сүруге мүмкіндік жоқ» 
дейді. Шәкәрiм адам өмiрiн түзетерлiк әдiлет, ынсап, 
мейiрiм сияқты қасиеттердiң маңыздылығы қиянатқа 
жол  бермейтiн бiрден-бiр құрал деп есептейдi. Шәкәрім 
философиясында толық адамның қасиеттерінің бірі 
ақ жүрек болып табылады. Дегенмен, «Ақ жүрексіп 
жүретін паңдар да бар» болғандықтан, Шәкәрімдегі 
толық адам – айнымайтын ақ жүрек пен таза ақылға 

сүйеніп адал еңбек еткен адам. Сонда ғана «толымдының 
ісі толымды болады». Шәкәрім өзінің «Үш анық» деген 
кітабында Абайдың имани ілімін ар іліміне айналдырады. 
Шәкәрімнің ойынша, арлылық, ұяттылық ол тек қана 
Алланың атымен шектелмейді. Ол, ең алдымен, адамның 
жүрегінде болуы керек және адамның істеген ісі мен 
ойлаған ойы бір болуы керек. Шәкәрім ақ жүрек пен адал 
еңбекке сүйенген адам мен елді көре алмады.

«Толық адам» ілімі  Еуропада  мүлдем жоқ. Тіпті ХІІ-
ХІІІ ғасырға дейін араб-парсы әлемінде «кемел адам» 
деген болмаған. Ол ұғымды көне түркілер әкелген. Оның 
арғы жағында Әбу Насыр әл Фарабидің «парасатты адам» 
деген ойы жатыр. Абай «толық адам» ілімін неге шығарды, 
не қажеттілік туды? Ұлтты сақтаудың жолы – білім мен 
ғылымда деп білді. Өмірінің соңғы 10-15 жылын осы 
«толық адам» ілімін насихаттауға арнады. 

Қазіргі  аласапыран  уақытта   жастарды   патриоттық  
сезімге, адамгершіліктің  асыл  қасиеттеріне  тәрбиелеудің  
бірден-бір  қажетті  құралы – бұл Абайдың «Толық адам» 
ілімі. Абай мұрасы – Адамды адам етіп тәрбиелеудің, жан-
жақты дамыған тұлға қалыптастырудың қайнары. Ұрпақты 
Абай үлгісінде тәрбиелеу – ізгілікке, имандылыққа, 
адамдыққа, биік адамгершілікке бастайтын жол.

«ҚАЙТА ОРАЛҒАН КӨКТЕМ»    
ЖЫР ЖИНАҒЫНДАҒЫ 

КӨРКЕМДІК ІЗДЕНІСТЕР

Қазіргі қазақ поэзиясында өзіндік қолтаңбасы мен 
көзқарасы айқын талантты ақындардың бірі – Шәмшия 
Жұбатова. Ақынның жырлаған тақырыбы, жанрлық 
ерекшелігі сан алуан. Жырларында табиғат толғанысы 
мен сезім иірімдері, қоғамның  өзекті мәселелері, адам 
бойындағы адамгершілік пен сағыныш саздары да өмір 
шындығымен  өзектесе туындаған.

Ақын «Қайта оралған көктем» (А., «Өлке», 2010) 
атты жинағына оқырманға таныс жырларын қайта 
топтастырыпты. Ақын    кәдімгі қарапайым адам 
тіршілігін, көңіл-күйін, өмір шындығы және лирикалық 
кейіпкер әлеміндегі  толғаныстарды жырлаған.

Ақынның  лирикасында  қоғам, өмір және сезім 
көріністері астасып жатады. Ақын  өмір-өзен  ағысында   
табиғаттың жаңарған сәті көктем мезгілін жанының 
аңсарына айналдырған. Олай деуімізге ақынның көктем 
жайлы жазған бірнеше жырлары себепкер.

Көктемнің алма гүлдеген шағында, ауылда сағынып 

жүрген анасымен қауышатын сәттері, өрік гүлдегенде бүр 
жарған мөлдір сезімдері жанын көктемге ғашық етті. Күз 
сипатты тіршілігінің ызғарынан жаны жүдегенде қайта 
оралар көктемін аңсады. Ақынның қайта оралған көктемі  
жанында сезім қызғалдақтарының жыр болып құлпыруы, 
жанының жаңаруы деп түйсіндік.

Ақын  мезгілден көктемді , уақыттан түннің бейнесін 
ерекше жырлаған.

Ақын Ш.Жұбатованың «Түн жылап тұр» өлеңінде түн 
бейнесі ақынның жырында адамдандырылған.

Қара қою кірпігі тұнжырап кіл,
Тереземнің сыртында түн жылап тұр.
Төмен түскен еңсесін көтермейді,
Дел-сал тартқан денесі ұнжырап бір. [41-б.].
Ақын жанының қаяулы сәттері,  жабырқаулы жан 

толғанысы, жалғыздығы қара түннің бейнесінде.   Қара 
түннің құшағында қалып қоятындай сезгір сезігі жанына 
үрей үйіретіндей.

От жанбайды арманның қаласында,
От болмаса жоқ екен жарасым да.
Жалғыздықтан жабыққан көңілім тұр
Жанарымның мұң тұнған шарасында.
Түн жылайды мен болып,нанасың ба? [41-б.].
Тәуелсіздік жылдарындағы әлеуметтік-рухани 

дағдарыстар, экономикалық-тұрмыстық ауыртпалықтар, 
қиындықтарды еңсеруді қазақ поэзиясында бейнелеген 
жырлар аз емес.  Ақын Шәмшия Жұбатова да адам 
және қоғам, адам және уақыт, лирикалық кейіпкер және 
дәуірдегі өзгерістерді жырламай қала алмады. Өмірдегі 
өзгерістерді өзгелерден ерек және бұрынырақ көретін 
ақындардың   жаны бебеу қақпауы мүмкін еместей. 

Елге егемендікпен, тәуелсіздікпен бірге нарықтық 

экономика келді. Күнкөрістің қамымен адамдар базар 
жағалады. Рухани байлықтан гөрі тіршіліктің өмір кешу 
заңдылығы басты мәселе болды. Әйелдер ауыр қаптарды 
көтеріп отбасын асырауға көшті. Отбасын асырау үшін 
базарда жүк арқалаған әйел бейнесі жырлана бастады. 
Ақын Шәмшия Жұбатованың «Ең әдемі келіншек» атты 
жырында базарда тұрған әйелдің бейнесі суреттелген:

Жастық көрмей,қараңыз,жар құлағы
Шынашақтай күйеуін нар қылады.
Жоқ деген сөз аузынан шыққан емес,
Жоқ боп тұрған нәрсені бар қылады.
              Толқынына өмірдің батып шыдап,
              Құласа да жағады жатып шырақ.
              Келіншектің  жұп-жұмсақ алақаны
              Тұрғандай-ау ақша емес,бақыт сұрап. [113-б.].
Шәмшияның «Кішкентай әйел» атты өлеңінде де 

нәзік жандылардың  үлкен ерліктері арқау болған. Нарық 
қыспағындағы қиын сәттерде  таршылық тауқыметін 
көтерген әйел тағдыры  Шәмшия қаламында  күрсініс 
болып  күңіренеді.

Қоғамдағы жұмыссыздық жайы да – ақын  жырлаған 
әлеуметтік лирикадағы салмақты жырлар. Қоғамдағы  
шындықтың шымқай суретін өлеңіне өзек еткен 
жырларынан өкініш емес, тәтті тілек діріл қағып 
тұрғандай. Ол ақындық ұстанымнан туындаған сырлы 
ырғақ сыңғырындай.

«Қамшы» жырында қаракөз қыздарымыздың 
бұрымнан, жігіттеріміздің қамшыдан айырылуы – 
ғасырлар бойы жалғасып келе жатқан ғұрпымыздан көз 
жазу қасіретінің көрінісі.

Қараң қалсын мен ас берген тегене,
Тегене ас жұқпай жүр ме немене?

Көкке шапшып бетiңнен ап жатқанда,
Қолың сыңғыр, сабамайсың сен неге?!
Таныта алмай намысың мен күшiңдi,
Не басып тұр, не басып тұр мысыңды?
Жаратылдың еркек болып несiне,
Жөндемесең терiс кеткен iсiмдi!
       Әй-шайға да, келтiрместен мұршаға,
       Үнсiз күйде өлiмшi қып бiр саба.
       Сенде қамшы, менде бұрым болса егер
       Елге күлкi болар ма едiк мұншама. [88-б.].
Ақынның «Босаға» өлеңінің мазмұны терең, ойы өткір. 

Өз елінде  өзгелерді төрге оздырып,босағада қалып қойған 
халықтың мұңы өзегіңді өртемей қоймайды. 

Киелі деп босаға қорғаладым,
Менің нәзік жаныма сол ғана мұң.
Құс көпшікті жастанып күй шертуге
Өз төріме шыға алмай қор боламын.
        Қуанамын асауға бұғалық сап,
        Асаулыққа толы еді бұлалық шақ.
        Тұрсам,шіркін,өзімнің босағамда
        Қонақтарды құрметпен шығарып сап. [89-б.].
Өлеңді оқығанда еліміздің бар байлығының талан-

таражға түсуі, жеріміздің байлығынан шалқып байыған 
шетелдіктердің қазақ жерінде тайраңдауы, «Біз кеңпейіл 
халықпыз» деп мақтанатын халықтың босағада қалған 
тағдыры көз алдыңа келеді. Қонақтарын шығарып салып 
өз елі мен төріне шынайы иелік етер ұлттың бақытты 
болашағын сіз де аңсайсыз.

Гүлжаһан ӘБЛӘЗОВА,
Шымкент қаласындағы 

№26 мектеп-гимназияның
мұғалімі.

«ҮМІТ ҮЗГІМ КЕЛМЕЙДІ» 
ХИКАЯТ-МОНОЛОГЫНЫң  
ИДЕЯЛЫҚ-ТАҚЫРЫПТЫҚ 

ЕРЕКШЕЛІГІ

Әр дәуірдің қаһарманы, ұрпаққа үлгі етер тұлғасы  
болады. Ауыз әдебиеті үлгілеріндегі, батырлар 
жырындағы батырлар бейнесі халықты сан ғасырлар 
бойы ерлікке, қаһармандыққа тәрбиелеп келеді. Оқушыға  
асқақ тұлғаны үлгі етерде бүгінгі қаһарман бейнесін 
өмірден іздеп, жанына ізгілік нұрын ұялатқандай қасиетін  
пайымдайсың. Сол сәтте менің ойыма Немат Келімбетовтің 
«Үміт үзгім келмейді» хикаят-монологы оралады. Өмірге 
шексіз құштар кейіпкер Ержан өмірдің қиын өткелінен 
мойымастан өтіп, халыққа рухани құндылықтарды еңбегі 
арқылы танытады.

«Үміт үзгім келмейді» повесть-монологы 1981 жылы 
жазылған. Негізгі тақырыбы – адамның өмірге деген 
шексіз құштарлығы. Оның жазылуы тарихы жайында 
мына жолдардан ұғынуға болады:

«...Сонау ауылдан анаңыз өмірден өтті деген хабар 
келгенде мен жұлын-омыртқама аса күрделі нейро-
хирургиялық операция жасатып, төсекте шалажансар 
болып жатыр едім. Екі аяғым бірдей жансызданып, 
сал болып, екі қолымның саусақтары дірілдеп, әрең 
қимылдайтын, өмірден әлі дәмем болса да қозғалуға 

дәрменім жоқ. Алыстағы ауыл түгілі, мені дәл мына 
күйімде осы қала ішіндегі ауруханаға «Жедел жәрдем» 
машинасымен жеткізудің өзі қиямет еді. Алайда қазақ 
өлікті көп түнетпейді. Міне, сол үшін мен анама дәл бүгін 
жетуім керек деген тас түйін шешімге келдім. 

 Ақыры мені шалқамнан жатқан күйімде «Жедел 
жәрдем» машинасының зембіліне салып алып әуежайға 
жеткізді. Не керек, сондағы жол азабы маған көр азабынан 
кем болған жоқ. Ақыры өлдім-талдым дегенде ауылға да 
жеттік. Анам марқұм табытта жатыр екен. Бетін жауып 
қойыпты. Туыстарым маған арнайы бөлме дайындаған 
екен. Алайда мен анамның жанына жатқызуды өтіндім. 
Сонан анамды жерлеуге алып кеткенше жанында болдым. 
Бала кезімде осылайша анамның жанында жатуды 
ұнатушы едім. Ал қазір біріміз табытта, біріміз табыт 
секілді зембілде жатырмыз. Арадағы бар айырмашылық 
мен сөйлеймін, анам үнсіз ұйықтап жатқан сияқты. Сол 
жылы мен анаммен емес, өмірімнің оралмас тұтас бір 
кезеңімен қоштасқандай болып қайттым. Тағдырыммен 
егескендей күйге түстім. Енді анам үшін де, өзім үшін 
де өмір сүргім келді. Өмір үшін, тіршілік үшін, бала-
шағаны асырау үшін іштей тістеніп алып қасірет кітабын 
жазуға кірістім. Менің «Үміт үзгім келмейді» монологым 
осылайша өмірге келген еді».

Хикаятқа екі аяғы бірден сал болып, ауруханаға түсіп, 
бірнеше жыл ауруханада жатқан жанның өмір сүруге 
деген махаббаты арқау болған. Ержанның аурухана 
табалдырығын аттаған сәттен бастап, сол ауруханадағы 
жан-тебіренісі, өмірге деген сүйіспеншілігі, қиыншылығы, 
науқасын жеңген кезге дейінгі бүкіл болмыс-бітімі 
монолог түрінде суреттеледі. Өмір –жақсылық пен 
жамандықтың арпалысы. Ержанның жаны азаптанып 

жатқанда жанына нұр себелеген – жарының адалдығы. 
Қиын сәтте жанына сүйеу бола білер қазақтың ақылды 
әйелдерінің бейнесі Гауһар арқылы сомдалған. Үміт пен 
күдік арпалысқан сәтте жанашыр туыстары да мүсіркесіп, 
жанын азаптайтын сөз айтып кете барады. Сол күні Бәкір 
деген туысы әйелімен көңіл сұраған болып келіп, Ержанға 
«Сенің мұндай халде масыл болып жатқаныңнан гөрі 
мүгедектер үйіне барғаның  дұрыс  болар.  Балаларыңды 
интернатқа бер, әйеліңе ерік бер, саған байланып  
қалмасын, өз бақытын  тапсын» деген сөздер айтады. 
Ержанға бұл  сөздер  ауруынан  бетер  қатты  тиеді. 
Бәкірдің іші тар, аяр адам екені көрінеді. Өмірде қанша  
жаны  қиналса да, жылап  көрмеген Ержан туысының осы 
сөздерінен кейін көздерінен қалай жас шығып кеткенін 
білмей қалады... Оған асыл жары Гауһар «...Жыламашы! 
Мына екі баланың көзіне көрініп тірі жатсаң болғаны. 
Қалған өзге тірліктің бәрін мен өзім мойыныма алам» 
дейді.

Ержанның рухы мықты қайсар тұлға болса, жары 
Гауһар – ары таза, ақылды да сабырлы, жүрегіне тәлім 
мен иманның нұры ұялаған ғазиз жан. Адал да таза 
махаббаттың  жемісі қиын сәттерде қуат беріп бақытты 
өмірге жетелейді. Иә, барлығы да – бақытты махаббаттың 
жемісі. 

Немат Келімбетов  тағдыры – түгел ұрпаққа үлгі 
боларлық ғажайып ғибратнама.

Өнер алды - қызыл тіл

Ырыс СӘЛБЕН,
мұғалім.

Алматы қаласы.

ҚАРЛЫҒАШЫМ

Қарлығашым, кәдімгі қарлығашым,
Көгімде көрінбейсің қаңғыбасым.
Зұлымдықтан құтқарған кие құс ең
Көрсетпеуге адамзат қанды жасын.
         
Қарлығашым, киелі қарлығашым,
Жүрегім жырлап сені қан жыласын.
Қалжырасын, күні ертең күл болады,
Аяма жүрегімді, сорлы басым.

Киелімді көрмеген кімдер еді,
Киелімді қорлаған кімдер еді?!
Ұғым жоқ бүгін менде үкіленген,
Киесіз боп мен қалай күн көремін.

 Жарыл, төгіл шер болып, көкірегім,
Дертімді сонда, бәлкім, өшіремін.
Табиғатқа табынып өскен ел ек,
Түбіңе жетті-ау көзсіз есірегің.

ҰЛДАН ДЕГЕН

Сыр сөзім құйыла ма жырдан берен,
Қырқаланған қыраттан, қырдан келем.

Ой айтайын, бұл тойда ойым болсын,
Ой тарқатар ол сөзім «Ұлдан» деген.
           
Қаншама жылдар жылжып тозғанменен,
Қаншама ғұмыр өтіп озғанменен,
Тарихында алашым ат қоймапты
Тілеу тілеп Тәңірден «Қыздан» деген.

Тірлігім түлкі емес, ойым да шын,
Әйт деспеген, Ұлдан-ау, ойымдасың.
Ілесіп сенен кейін ұл келіпті
Қасиетті бұл есім қойылғасын.

Бұл күнде ұл дана ма, қыз дана ма,
Қуанайық кәсіпкер қыз балаға.
Туыс пен ата-анаға қамқор болса,
Ұлағатты ұл оны қызғана ма?!

Демеймін мен білемін танып бәрін,
Атыңды Ұлдан деген анықтадым.
Шежіре шертер қазақтың тілеуі ғой,
Тереңнен тамыр тартар анық сарын.
            
Ойымның түйініне жуықтадым,
Келеді Ұлдан атын ұлықтағым.
Елімнің ертеңі едің, көркемі едің
Есіммен-ақ елеген ғұрыптарын.

Аты, заты, тірлігі – тұнған өлең,
Беу, жігіт, сен бас қостың Ұлданменен.
Тоғыз ай, тоғыз күнге мұрсат бердік,
Бер Тәңір: «Енді, Ұлданға – ұлдан»,- дер ем!

